
ᓇᓗᓇᐃᔭᐃᓂᖅ 

ᐸᐅᒃᑑᑏᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᑎᒥᐅᔪᑦ ᑭᒡᒐᖅᑐᐃᑦᓱᑎᒃ ᖃᐅᔨᒪᔭᐅᑎᑦᓯᑦᓱᑎᓪᓗ ᐱᔪᓐᓇᐅᑎᖏᓐᓂᒃ ᐱᔪᒪᔭᕆᔭᖏᓐᓂᓪᓗ ᐃᓄᐃᑦ 

ᐊᕐᓇᐃᑦ. ᑕᐃᒪᓐᖓᓂᑦ ᓴᖅᑭᖅᑕᐅᓚᐅᖅᓯᒪᒻᒪᑕ 1984−ᒥ, ᐸᐅᒃᑑᑏᑦ ᐱᕚᓪᓕᐸᓪᓕᐊᑎᑦᓯᓯᒪᔪᑦ ᐃᓚᐅᑎᓐᓂᖏᓐᓂᒃ ᐃᓄᐃᑦ ᐊᕐᓇᐃᑦ 

ᑲᓇᑕᒥ ᖃᑭᒪᒐᓱᐊᕈᑎᑦᓴᓄᑦ ᓯᕗᓪᓕᐅᔾᔨᓂᕐᒥᒃ. ᐱᓗᐊᖅᑐᒥᒃ, ᐸᐅᒃᑑᑎᒃᑯᑦ ᐃᑲᔪᓲᑦ ᐊᕐᓇᓂᒃ ᐊᔪᖅᓴᕐᓂᕐᒦᒍᓐᓃᑎᑦᓯᑦᓱᑎᒃ ᓯᕗᕙᖅᑎᑦᓯᓂᒃᑯᑦ 

ᖃᑭᒪᓇᓱᐊᕐᓂᒃᑯᑦ ᐱᕙᓪᓕᐊᓂᕐᒥᒃ ᖃᐅᔨᒪᔭᐅᑎᑦᓯᓂᒃᑯᑦ ᓇᒻᒥᓂᖃᕐᓂᕐᒥᒃ.  

ᐃᑲᔪᕈᑕᐅᓪᓗᓐᓂ ᓇᓗᓇᐃᔭᐃᓂᕐᒧᑦ ᑭᓐᖒᒪᒋᔭᖏᓐᓂᒃ ᓯᕗᓪᓕᐅᑎᔭᖏᓐᓂᓪᓗ ᐃᓄᐃᑦ ᐊᕐᓇᐃᑦ ᐱᒋᐊᖅᑎᑦᓯᓪᓗᒋᑦ ᐃᖏᕐᕋᓯᑎᑦᓯᑎᓪᓗᒋᓪᓗ 

ᓇᒻᒥᓂᖅ ᐱᓇᓱᐊᕐᕕᒋᔭᒥᓂᒃ, ᐸᐅᒃᑑᑎᒃᑯᑦ ᖃᐅᔨᓴᕐᓂᖃᔪᒻᒪᑕ 2012−ᖑᑎᓪᓗᒍ ᓇᓗᓇᐃᖅᓯᒍᑕᐅᓪᓗᓂᓗ ᖃᑦᓯᒐᓛᓂᒃ ᐊᐳᖅᑕᕈᑕᐅᔪᓂᒃ 

ᐊᑦᓱᕈᕈᑕᐅᔪᓂᓪᓗ ᐃᓄᓐᓄᑦ ᐊᕐᓇᓄᑦ ᕿᒥᕐᕈᕙᓪᓕᐊᓕᖅᑎᓪᓗᒋᑦ ᐊᐅᓚᔾᔭᐃᒋᐊᕐᓂᕐᒥᒃ ᓇᒻᒥᓂᖅ ᐱᓇᓱᐊᕐᕕᖃᕐᓂᕐᒥᒃ. ᐅᑯᐊ ᐃᓚᒋᔭᐅᑦᓱᑎᒃ 

ᐊᐳᖅᑕᕈᑎᓄᑦ ᐊᑦᓱᕈᕈᑕᐅᔪᓄᓪᓗ:  

• ᐊᒥᒐᓗᐊᖅᑐᑦ ᐱᓇᓱᐊᕐᕕᓕᕆᓂᕐᒨᖓᔪᓂᒃ ᐅᖃᐅᔾᔨᒋᐊᕐᓂᕐᒧᑦ ᐱᔨᑦᓯᕋᐅᑏᑦ; 

• ᐊᒥᒐᓗᐊᖅᑐᑦ ᐃᑲᔪᖅᓯᓂᕐᒧᑦ ᑲᓲᒪᓃᑦ ᐊᕐᓇᓄᑦ ᓇᒻᒥᓂᖅ ᐱᓇᓱᐊᕐᕕᕋᓛᖃᖅᑐᓄᑦ; 

• ᐊᒥᒐᓗᐊᖅᑐᑦ ᐊᑐᐃᓐᓇᖃᕐᓂᖅ ᑐᓴᕋᑦᓴᓂᒃ ᓇᒻᒥᓂᖅ ᐱᓇᓱᐊᕐᕕᕋᓛᓄᑦ ᐱᕙᓪᓕᐊᓂᕐᒨᖓᔪᑦ; ᐊᒻᒪᓗ, 

• ᐱᔭᕆᐊᑐᓗᐊᖅᑐᖅ ᐊᐅᓚᔾᔭᒋᐊᕈᑎᑦᓴᐃᑦ ᐊᑐᖅᑐᐊᕋᑦᓴᐃᑦ ᐱᒻᒪᕆᐅᑎᓅᖓᔪᓪᓗ.  

ᑕᒪᓐᓇ ᖃᐅᔨᓴᕐᓂᐅᓯᒪᔪᖅ ᐱᔾᔪᑕᐅᓪᓗᓂ, ᐃᓄᐃᑦ ᐊᕐᓇᐃᑦ ᐱᓇᓱᐊᕐᕕᖃᕐᓂᕐᒧᑦ ᑲᓲᒪᔩᑦ (IWBN) ᓴᖅᑭᖅᑕᐅᓚᐅᖅᓯᒪᔪᑦ. IWBN 

ᑲᑎᑎᑦᓯᓚᐅᖅᓯᒪᔪᑦ ᐃᓄᓐᓂᒃ ᐊᕐᓇᓂᒃ ᐱᔪᒪᓂᖃᖅᑐᓂᓪᓗ ᐃᓚᒋᔭᐅᔪᓂᒃ ᖃᑭᒪᓇᓱᐊᕐᓂᒃᑯᑦ ᐱᕙᓪᓕᐊᓂᕐᒧᑦ ᐊᐅᓚᔾᔭᒋᐊᕈᑕᐅᑦᓱᑎᒃ 

ᐊᐳᖅᑕᕈᑕᐅᕙᑦᑐᑦ ᐊᑦᓱᕈᕈᑕᐅᕙᑦᑐᓪᓗ ᓵᓐᖓᔭᐅᔪᑦ ᐃᓄᓐᓄᑦ ᐊᕐᓇᓄᑦ ᓇᒻᒥᓂᖅ ᐱᓇᓱᐊᕐᕕᖃᖅᑐᓄᑦ. IWBN ᐃᑭᐊᖅᑭᕕᖓ 

ᖃᕆᑕᐅᔭᒃᑯᑦ ᖃᑦᓯᒐᓛᓂᒃ ᐃᑲᔫᑎᑦᓴᖅᑕᓕᒃ ᐃᓄᓐᓂᒃ ᑐᕌᒐᖃᖅᑐᓂᒃ ᑭᓐᖒᒪᒋᔭᐅᔪᓂᒃ ᓯᕗᓪᓕᐅᑎᔭᐅᓯᒪᔪᓂᓪᓗ ᓇᓗᓇᐃᖅᑕᐅᓯᒪᔪᓂᒃ 

ᐃᓄᓐᓄᑦ ᐊᕐᓇᓄᑦ.  

ᖃᐅᔨᔭᓪᓗᐊᑕᐅᓯᒪᔪᖅ 2012−ᒥ ᖃᐅᔨᓴᕐᓂᕐᒥᒃ ᐊᒥᓲᒐᓛᓐᖏᒋᐊᖏᑦ ᑕᓯᐅᕆᐊᕐᓂᕐᒧᑦ ᐊᐅᓚᓂᐅᔪᑦ ᑲᓇᑕᒥ ᑐᕌᖅᑎᑕᐅᓯᒪᔪᑦ 

ᓄᓇᖃᖅᑳᖅᓯᒪᔪᕗᑦ ᐊᕐᓇᓄᑦ ᐊᒻᒪᓗ ᐱᑕᖃᕋᓂ ᐃᓂᓐᓂᒃ ᐊᕐᓇᓂᒃ ᑐᕌᒐᖃᖅᑐᓂᒃ. ᓴᖅᑭᖅᑕᐅᓂᖏᑦ ᑕᓯᐅᕆᐊᕐᓂᕐᒧᑦ ᐊᐅᓚᓂᐅᔪᑦ 

ᐋᖅᑭᓱᖅᑕᐅᓯᒪᓗᐊᓐᖑᐊᖅᑐᑦ ᐃᓄᓐᓄᑦ ᐊᕐᓇᓄᑦ ᓯᕗᓪᓕᐅᑎᔭᐅᓯᒪᑦᓱᓂ ᓇᓗᓇᐃᔭᖅᑕᐅᔪᓄᑦ ᐃᓄᓐᓄᑦ ᐊᕐᓇᓄᑦ ᐱᒋᐊᖅᐸᓪᓕᐊᒍᒪᔪᓄᑦ 

ᓄᑖᕐᒥᒃ ᓇᒻᒥᓂᖅ ᐱᓇᓱᐊᕐᕕᖃᕐᓗᑎᒃ.  

2016−ᖑᑎᓪᓗᒍ, ᐸᐅᒃᑑᑎᒃᑯᑦ ᖃᐅᔨᓴᕐᓂᖃᔪᒻᒪᑕ ᑐᑭᓯᑲᓐᓂᕈᑕᐅᓯᒪᓕᖅᓱᑎᒃ ᖃᓄᖅ ᑕᓯᐅᕆᐊᕐᓂᕐᒧᑦ ᐊᐅᓚᓂᐅᔪᖅ 

ᐱᕙᓪᓕᐊᑎᑕᐅᒍᓐᓇᕐᒪᖔᖅ ᐱᖃᓯᐅᑎᑦᓱᓂ ᑎᑎᖅᑑᔭᖅᑕᐅᓂᖓ, ᐋᖅᑭᓱᖅᓯᒪᓂᖓ ᐊᒻᒪᓗ ᓱᓇᒃᑯᑏᑦ. ᐊᐱᖅᓱᕐᓂᖅᑕᖃᔪᔪᖅ 

ᐊᑕᖏᖅᑕᐅᑦᓱᓂ ᐃᓄᐃᑦ ᓄᓇᖓᑦ1 ᐃᓄᓐᓂ ᐊᕐᓇᓂ ᐱᓇᓱᐊᕐᕕᖃᖅᑐᓂ, ᐱᕙᓪᓕᐊᔪᓕᕆᔨᓂᒃ, ᐱᓇᓱᐊᕐᕕᓐᓂᒃ ᐃᑲᔪᖅᑐᐃᔨᓂᒃ ᑎᒥᐅᔪᓂᒃ, 

ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂᒃ. ᐊᓯᖏᑦ ᖃᐅᔨᓴᕐᓂᐅᔪᑦ ᕿᒥᕐᕈᓂᖃᔪᔪᑦ 

ᐃᕕᖅᑎᑕᐅᓕᕈᓐᓇᕐᓂᖓ ᑕᓯᐅᕆᐊᕐᓂᒧᑦ ᐊᐅᓚᓂᐅᔪᖅ ᐃᖅᑲᓇᐃᔭᕐᕕᖏᓐᓄᑦ ᐃᓄᐃᑦ ᐊᕐᓇᐃᑦ ᐱᓇᓱᐊᕐᕕᖃᖅᑐᑦ. ᐸᐅᒃᑑᑏᑦ 

                                                                 

1 ᐃᓄᐃᑦ ᓄᓇᖓᑦ ᐅᖃᐅᓯᐅᔪᖅ ᓇᓗᓇᐃᔭᐃᒍᑕᐅᑦᓱᓂ ᐃᓄᐃᑦ ᓄᓇᖓᓐᓂᒃ ᐱᓯᒪᑦᓱᑎᒃ ᓯᑕᒪᓂᒃ ᓄᓇᑖᕆᔭᐅᓯᒪᔪᓂᒃ, ᐱᓗᐊᖅᑐᒥᒃ ᓄᓇᑦᓯᐊᕗᑦ, ᓄᓇᕕᒃ, ᓄᓇᕗᑦ 

ᐊᒻᒪᓗ ᐃᓄᕕᐊᓗᐃᑦ ᓄᓇᖁᑎᖏᑦ.   

ᑐᓴᖅᑕᐅᔪᓂᒃ ᓄᐊᑕᐅᔪᓂᒃ ᕿᒥᕐᕈᒍᑕᐅᑦᓱᑎᒃ ᐊᔾᔨᒌᒐᓚᑦᑐᓂᒃ ᐊᔾᔨᒌᓐᖏᓐᓂᖏᓐᓂᓪᓗ ᑭᓐᖒᒪᒋᔭᐅᔪᑦ ᐃᓄᓐᓄᑦ ᐊᔾᔨᒌᓐᖏᑦᑐᓄᑦ 

ᐱᓇᓱᐊᕐᕕᓐᓄᑦ ᐊᔾᔨᒌᓐᖏᑦᑐᓂᓪᓗ ᐊᐅᓚᓂᖏᓐᓂ.   

ᐸᐅᒃᑑᑎᒃᑯᑦ ᖃᐅᔨᓯᒪᔪᑦ ᐃᓄᐃᑦ ᐊᕐᓇᐃᑦ ᐱᒋᐊᖅᐸᓪᓕᐊᔪᑦ ᐱᕈᖅᐸᓪᓕᐊᑎᑦᓯᔪᓪᓘᓐᓃᑦ ᐱᓇᓱᐊᕐᕕᒻᒥᒃ ᑲᔪᓯᑦᓯᐊᕐᓂᐅᓴᓂᖅᓴᐅᔪᑦ 

ᑐᑦᑕᕐᕕᖃᑐᐊᕋᒥᒃ ᑕᓯᐅᖅᑎᖃᑐᐊᕋᒥᓪᓘᓐᓃᑦ ᐱᓇᓱᐊᕐᕕᖃᖅᑐᒥᑦᑕᐅᖅ. ᐸᐅᒃᑑᑎᒃᑯᑦ ᕿᓂᖅᓯᒪᔪᑦ ᑮᓇᐅᔭᓂᒃ ᐱᕙᓪᓕᐊᑎᑦᓯᒍᒪᓪᓗᑎᒃ 

ᑕᓯᐅᕐᓂᒃᑯᑦ ᐊᐅᓚᓂᐅᔪᒥᒃ ᐃᓱᒪᒋᔭᖃᖃᓯᐅᑎᓯᑦᓱᑎᒃ ᑭᓐᖒᒪᒋᔭᐅᔪᓂᒃ ᓯᕗᓪᓕᐅᔾᔭᖏᓐᓂᓪᓗ ᐃᓄᐃᑦ ᐊᕐᓇᐃᑦ ᓇᒻᒥᓂᖅ ᐱᓇᓱᐊᕐᕕᓖᑦ 

ᐊᒻᒪᓗ ᖃᑭᒪᓇᓱᐊᕐᓂᖅ, ᐃᓅᓯᕐᒨᖓᔪᑦ ᐱᖅᑯᓯᕐᒨᖓᔪᓪᓗ ᓄᓇᕐᔪᐊᕐᒥ ᐃᓄᐃᑦ ᐊᕐᓇᐃᑦ ᐃᓅᕕᒋᔭᖏᑦ. ᑕᓯᐅᖅᑎᐅᓂᕐᒧᑦ ᐊᐅᓚᓂᖅ 

ᐱᔾᔪᑎᖃᖅᑐᖅ ᓴᖅᑮᓂᕐᒥᒃ ᑕᓯᐅᕐᓂᒃᑯᑦ ᐊᐅᓚᓂᕐᒥᒃ ᐃᑲᔪᖅᓯᓂᐊᖅᑐᒥᒃ ᐱᕙᓪᓕᐊᑎᑕᐅᓂᖏᓐᓂᒃ ᑕᓯᐅᖅᑏᑦ/ᑕᓯᐅᖅᑕᐅᔪᑦ ᑲᓲᒪᓂᖏᓐᓄᑦ. 

ᑐᕌᒐᕋᕆᔭᐅᔪᖅ ᑲᓱᖅᑎᑦᓯᓂᖅ ᐃᓚᒋᔭᐅᔪᓂᒃ ᐃᓄᓐᓄᑦ ᖃᐅᔨᒪᓂᒻᒪᕆᖃᖅᑐᓄᑦ ᐱᓕᒻᒪᑦᓯᒪᔪᓄᓪᓗ ᓇᒻᒥᓂᕆᔭᖏᓐᓅᖓᔪᓄᑦ ᐃᑲᔪᕈᑕᐅᓗᑎᒃ 

ᐊᑐᐃᓐᓇᖃᕆᐊᒃᑲᓐᓂᕐᓂᕐᒧᑦ ᐱᓇᓱᐊᕐᓂᕐᒧᑦ ᐱᔪᓐᓇᕐᓂᐅᔪᓂᒃ, ᖃᐅᔨᒪᔭᕆᐊᓕᓐᓅᖓᔪᓂᒃ, ᑲᓲᒪᔾᔪᑎᓂᒃ ᐊᒻᒪᓗ ᑮᓇᐅᔭᓅᖓᔪᓂᒃ.  

ᑲᑎᒪᔨᖏᑦ ᐊᕐᓇᐃᑦ ᑲᓇᑕᒥ ᐊᑐᐃᓐᓇᐅᑎᑦᓯᓯᒪᔪᑦ ᑮᓇᐅᔭᓂᒃ ᐊᐅᓚᓂᐅᔪᒧᑦ ᐊᖅᑯᑎᖃᖅᓱᑎᒃ “ᓯᕗᕙᖅᑎᑦᓯᓂᖅ ᐊᕐᓇᕐᓂᒃ 

ᐊᔾᔨᒌᓐᖏᑦᑐᑎᒍᑦ ᑕᓯᐅᕐᓂᒃᑯᑦ/ᐃᑲᔫᑎᖃᕐᓂᒃᑯᑦ” ᑮᓇᐅᔭᓂᒃ. ᐸᐅᒃᑑᑎᒃᑯᑦ ᐊᐅᓚᓂᖃᖅᓯᒪᔪᑦ ᐊᕐᕌᒍᓂᒃ ᐱᖓᓱᓂᒃ ᐱᕙᓪᓕᐊᑎᑦᓯᑦᓱᑎᒃ 

ᑕᓯᐅᕐᓂᕐᒧᑦ ᐊᐅᓚᓂᕐᒥᒃ ᐃᑲᔪᖅᑕᐅᓪᓗᑎᒃ ᐅᖃᐅᔾᔨᒋᐊᖅᑎᓄᑦ ᑲᑎᒪᔨᕋᓛᓄᑦ ᐱᓯᒪᑦᓱᑎᒃ ᐃᓕᓯᒪᔪᒻᒪᕆᓐᓂᒃ ᓇᒻᒥᓂᖃᖅᑐᓂᓪᓗ ᐊᕐᓇᓂᒃ, 

ᑲᑐᔾᔨᖃᑕᐅᔪᓂᓪᓗ ᑎᒍᒥᐊᖅᑎᐅᔪᓂᓪᓗ ᐃᓄᐃᑦ ᓄᓇᖏᓐᓂᒃ ᑲᓇᑕᒥ. ᑕᓯᐅᖅᓯᓂᒃᑯᑦ ᐊᐅᓚᓂᖅ ᐃᑲᔪᖅᓯᓂᖃᕐᒪᑦ ᐃᓄᓐᓂᒃ ᐊᕐᓇᓂᒃ 

ᐊᑐᐃᓐᓇᖃᖅᑎᑕᐅᓂᖅᓴᐅᑦᓱᑎᒃ ᐃᓕᓐᓂᐊᕐᓂᕐᒥᒃ, ᓴᓐᖏᔪᒻᒪᕆᓐᓂᒃ ᐱᕚᓪᓕᕈᑎᑦᓴᓂᒃ ᐊᒻᒪᓗ ᐱᕕᑦᓴᖃᒃᑲᓐᓂᕈᑕᐅᔪᓂᒃ 

ᐃᑲᔪᖅᓯᔨᖃᑦᓯᐊᕐᓂᕐᒧᑦ.  

ᖃᐅᔨᒪᓕᑕᖃᖅᓱᑎᒃ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂᒃ, ᐊᕐᕌᒍᓂᒃ ᐱᖓᓱᓂᒃ ᐊᐅᓚᓂᐅᔪᖅ ᐃᒪᐃᓕᖓᔪᓂᒃ ᐃᒻᒥᒃᑯᐊᖅᑎᖅᓯᒪᔪᖅ:  

• ᐊᕐᕌᒍ ᓯᕗᓪᓕᖅᐹᖅ ᑐᕌᒐᖃᔪᔪᖅ ᓴᖅᑮᓂᕐᒥᒃ ᐅᖃᐅᔾᔨᒋᐊᖅᑎᓂᒃ ᑲᑎᒪᔨᕋᓛᓂᒃ ᑲᓲᒪᓂᖅᑖᕐᓂᕐᒥᓪᓗ, ᑭᓐᖒᒪᓇᖅᑐᓂᒃ 

ᑭᒥᕐᕈᓂᖃᖅᓱᑎᒃ ᐃᓄᐃᑦ ᑕᓯᐅᖅᑎᖃᕐᓂᕐᒧᑦ ᐊᐅᓚᓂᖓᓐᓂᒃ ᐱᕙᓪᓕᐊᑎᑦᓯᓂᕐᒧᓪᓗ ᑕᓯᐅᖅᑎᖃᕐᓂᒃᑯᑦ ᐊᐅᓚᓂᕐᒥᒃ 

ᐃᕕᖅᑎᖅᓯᒪᓗᓂ ᑭᓐᖒᒪᒋᔭᐅᔪᓄᑦ ᐊᑐᓂᑦ ᐃᓄᐃᑦ ᐊᕕᑦᑐᖅᓯᒪᓂᖏᓐᓄᑦ.  

• ᐊᕐᕌᒎᑉ ᐊᐃᑉᐸᖓ ᐃᓗᓕᖃᖅᓯᒪᔪᖅ ᓱᓕ ᐋᖅᑭᒋᐊᖅᑕᐅᒃᑲᓐᓂᖅᓱᓂ ᐊᐅᓚᓂᐅᔪᖅ ᐆᑦᑐᕋᖅᑕᐅᑦᓱᓂᓗ ᑕᓯᐅᖅᑎᖃᕐᓂᕐᒧᑦ 

ᐊᐅᓚᓂᐅᔪᖅ ᒪᕐᕉᓐᓂ ᐃᓄᐃᑦ ᓄᓇᖏᓐᓂ.  

• ᑭᖑᓪᓕᖅᐹᖅ ᐊᕐᕌᒍ ᑐᕌᒐᖃᖅᑐᖅ ᐊᐅᓚᑦᓯᓂᕐᒥᒃ ᒪᕐᕉᓐᓂᒃ ᐆᑦᑐᕋᐅᑎᓂᒃ ᐃᓕᓐᓂᐊᑎᑦᓯᓂᐅᔪᓂᒃ, ᐱᔭᕇᕐᓗᑎᒃ 

ᑕᓯᐅᖅᑎᖃᕐᓂᒃᑯᑦ ᐊᐅᓚᓂᕐᒥᒃ, ᐊᒻᒪᓗ ᓴᖅᑮᓗᑎᒃ ᑐᓂᐅᖅᑲᐃᓗᑎᓪᓗ ᑭᖑᓪᓕᖅᐹᒥ ᐊᐅᓚᓂᕐᒨᖓᔪᓂᒃ ᑲᑐᔾᔨᖃᑕᐅᔪᓄᑦ 

ᑎᒍᒥᐊᖅᑎᐅᔪᓄᓪᓗ ᐅᑭᐊᖅᑕᖅᑐᓕᒫᒥ.  

 

 
  



 

 ᑐᓐᖓᓱᒋᑦ ᑕᓯᐅᖃᑎᒌᓐᓂᕐᒧᑦ: | ᐊᐅᓚᓂᑦᓴᓂᖅ ᐃᓄᓐᓄᑦ ᐊᕐᓇᓄᑦ 

ᐆᑦᑐᕋᕐᓂᕐᒧᑦ  ᐃᓕᓐᓂᐊᕐᓂᐅᔪᑦ 

ᐋᖅᑭᑦᑕᐅᔪᔪᖅ ᐱᒋᐊᓕᕋᑖᖅᑎᓪᓗᒍ ᐊᐅᓚᓂᐅᔪᖅ ᖃᑦᓯᒐᓛᓂᒃ ᐆᑦᑐᕋᕐᓂᕐᒧᑦ ᐃᓕᓐᓂᐊᕐᓂᖅᑕᖃᕋᔭᕆᐊᖓ ᐃᓄᐃᑦ ᓄᓇᓕᖏᓐᓂ 

ᐆᑦᑐᕋᖅᑕᐅᓗᓂ ᑕᓯᐅᖅᑎᖃᕐᓂᒃᑯᑦ ᐊᐅᓚᓂᐅᔪᖅ. ᐊᐅᓚᓂᐅᔪᖅ ᐃᑲᔪᖅᓯᒍᑕᐅᔪᓪᓗ ᐋᖅᑭᒋᐊᖅᑕᐅᕙᓪᓗᑎᒃ 

ᓄᑖᕈᖅᑎᑕᐅᒋᐊᖅᐸᓪᓗᑎᓪᓗ ᐃᓕᓐᓂᐊᕐᓂᖃᕇᕋᐃᑉᐸᑕ ᑐᓐᖓᕕᖃᕐᓗᑎᒃ ᑐᓴᖅᑕᒥᓐᓂᒃ ᐱᕚᓪᓕᕈᑕᐅᒍᓐᓇᖅᑐᓅᖓᔪᓂᒃ.  

ᐱᓕᕆᖃᑎᒋᑦᓱᒋᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ, ᓯᑕᒪᑦ ᓄᓇᓖᑦ ᓂᕈᐊᖅᑕᐅᔪᒧᑦ ᐃᓕᓐᓂᐊᖃᖅᓱᑎᒃ ᐅᑯᓇᓂ ᐅᓪᓗᓂ:  

• ᓇᐃᓐ, ᓄᓇᑦᓯᐊᕗᑦ (ᓛᕙᑐᐊᕆᒥ) − ᑏᓴᕝᕙ 10, 2016 – 12 ᐃᓄᐃᑦ ᐱᓇᓱᐊᕐᕕᓖᑦ ᓇᒻᒥᓂᖅ ᐊᕐᓇᐃᑦ ᓇᔫᑎᔪᔪᑦ 

ᑐᑭᓯᐅᒪᑎᑦᓯᓂᕐᒥ ᐊᐅᓚᓂᐅᔪᒥᒃ 9−ᖑᑎᓪᓗᑎᒃ ᒫᓐᓇᐅᔪᖅ ᓯᑕᒪᓂᒃ ᑕᓯᐅᖅᑎᖃᕐᓂᕐᒧᑦ ᑲᓲᒪᓂᖃᖅᑎᑕᐅᓕᖅᑐᑦ.  

• ᐃᓅᕕᒃ, ᓄᓇᑦᓯᐊᖅ − ᓯᑦᑕᕝᕙ 26, 2017 - ᓯᑕᒪᑦ ᐃᓄᐃᑦ ᓇᔫᑎᔪᔪᑦ 

• ᑲᖏᖅᖠᓂᖅ, ᑭᕙᓪᓕᕐᒥ, ᓄᓇᕗᑦ − ᒫᑦᓯ 30, 2017 − ᐱᖓᓱᑦ ᐃᓄᐃᑦ ᓇᔫᑎᔪᔪᑦ 

• ᐃᓄᒃᔪᐊᖅ, ᓄᓇᕕᒃ − ᔮᓐᓄᐊᕆ 2017 – 12 ᐃᓄᐃᑦ ᐊᕐᓇᐃᑦ ᓇᒻᒥᓂᖅ ᐱᓇᓱᐊᕐᕕᓖᑦ ᓇᔫᑎᔪᔪᑦ ᒫᓐᓇᓗ 

ᑲᓱᖅᑎᑕᐅᕙᓪᓕᐊᓕᖅᓱᑎᒃ ᑕᓯᐅᖅᑎᑦᓴᖏᓐᓄᑦ 

ᓄᓇᓖᑦ ᓂᕈᐊᖅᑕᐅᔪᔪᑦ ᖃᑦᓯᒐᓛᓂᒃ ᐱᔾᔪᑎᖃᖅᓱᑎᒃ ᐱᖃᓯᐅᑎᑦᓱᓂ ᖃᑦᓯᐅᓂᖏᑦ ᐃᓄᐃᑦ ᐊᕐᓇᐃᑦ ᐱᔪᒪᔭᕆᔭᖃᑐᐃᓐᓇᕆᐊᓖᑦ 

ᐃᓚᐅᑎᓐᓂᕐᒥᒃ, ᑕᓯᐅᖅᑎᐅᒍᓐᓇᑐᐃᓐᓇᕆᐊᓖᑦ ᓄᓇᓕᓐᓂ, ᐊᖏᓂᖏᑦ ᓄᓇᓖᑦ ᐊᒻᒪᓗ ᐊᑐᐃᓐᓇᐅᒍᓐᓇᕐᓂᖏᑦ ᑲᑐᔾᔨᖃᑕᐅᔪᑦ ᑎᒥᐅᔪᑦ 

ᑐᑦᑕᕐᕖᓪᓗ ᐊᕕᑦᑐᖅᓯᒪᓂᐅᔪᓂ ᓄᓇᓕᓐᓂᓗ ᐃᑲᔪᖅᓯᒍᓐᓇᖅᑐᑦ ᐃᓕᓐᓂᐊᕐᓂᐅᑉ ᐸᕐᓇᑕᐅᓂᖓᑕ ᐊᐅᓚᓂᖓᓄᑦ.  

ᓄᓇᓖᑦ ᓇᓗᓇᐃᖅᑕᐅᓯᒪᓕᑐᐊᕐᒪᑕ, ᐸᐅᒃᑑᑎᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᖃᑎᖃᓕᖅᓱᑎᒃ ᐊᕕᑦᑐᖅᓯᒪᔪᓂ ᓄᓇᓕᓐᓂᓗ 

ᑲᑐᔾᔨᖃᑕᐅᔪᓚᓂᒃ ᓇᓗᓇᐃᔭᐃᑦᓱᑎᒃ ᓇᒦᒐᔭᕐᒪᖔᖅ ᐃᓕᓐᓂᐊᕐᓂᖅ, ᓇᓗᓇᐃᔭᐃᑦᓱᑎᒃ ᐃᓚᐅᒍᓐᓇᑐᐃᓐᓇᕆᐊᓕᐅᓐᓂᒃ ᐱᖃᓯᐅᑎᑦᓱᑎᒃ 

ᑕᓯᐅᖅᑎᑦᓴᐃᑦ ᑕᓯᐅᖅᑕᐅᒋᐊᓖᓪᓗ, ᓂᕈᐊᕐᓂᖅ ᐅᓪᓗᓂᒃ ᖃᖓᒃᑯᓪᓗ ᐃᓕᓐᓂᐊᕐᓂᖅᑕᖃᕋᔭᕐᒪᖔᖅ, ᐃᑲᔪᕐᓗᑎᒃ ᐱᕙᓪᓕᐊᑎᑕᐅᑎᓪᓗᒋᑦ 

ᐅᐸᓗᖓᐃᔭᐅᑏᑦ ᑐᓴᐅᒪᑎᓪᓗᒋᑦ ᓄᓇᓕᓖᑦ ᐃᓕᓐᓂᐊᕐᓂᐅᑉ ᒥᑦᓵᓄᑦ ᓇᔫᑎᓗᑎᓪᓗ ᑲᔪᓯᑎᑕᐅᑎᓪᓗᒋᑦ ᑲᑎᒪᓂᐅᔪᑦ ᑐᓴᕋᑦᓴᓂᒃ 

ᐊᒥᖅᑲᐅᑎᖃᕐᓗᑎᒃ ᓄᓇᓕᓐᓂ ᐱᓇᓱᐊᕐᕕᐅᒍᓐᓇᖅᑐᓄᑦ ᓇᒻᒥᓂᖃᖅᑐᓄᑦ ᐊᕐᓇᓄᑦ.  

ᑖᒃᑯᐊ ᑲᑐᔾᔨᖃᑕᐅᔪᑦ ᐃᑲᔪᖅᓯᒪᔪᐹᓗᐃᑦ ᓂᕈᐊᖅᓱᑎᒃ ᓇᒦᒐᔭᕐᒪᖔᑕ ᐆᑦᑐᕋᕐᓂᐅᔪᑦ ᐱᕙᓪᓕᐊᑎᑦᓯᓂᕐᒧᓪᓗ ᑕᓯᐅᖅᑎᖃᕐᓂᒃᑯᑦ 

ᐊᐅᓚᓂᕐᒥᒃ. ᓲᕐᓗ, ᑲᔪᓯᑎᑕᐅᓂᖓ ᑕᓯᐅᖅᑎᖃᕐᓂᐅᑉ ᐆᑦᑐᕋᕈᑕᐅᔫᑉ ᓇᐃᓐᒥ, ᐸᐅᒃᑑᑎᒃᑯᑦ ᑲᑐᔾᔨᖃᑎᖃᔪᔪᑦ ᓄᓇᑦᓯᐊᕗᑦ ᒐᕙᒪᒃᑯᖏᓐᓂᒃ 

ᐸᕐᓇᖃᑎᖃᖅᓱᑎᒃ, ᑐᓴᐅᒪᔭᐅᑎᑦᓯᑦᓱᑎᒃ, ᕿᓂᖅᓱᑎᒃ ᐃᓚᒋᔭᐅᔪᑦᓴᓂᒃ, ᐃᑲᔪᖅᓱᑎᓪᓗ ᑲᔪᓯᑎᑕᐅᑎᓪᓗᒍ ᐊᐅᓚᓂᐅᔪᖅ. ᓄᓇᑦᓯᐊᕗᑦ 

ᒐᕙᒪᒃᑯᖏᑦᑕ ᐱᓇᓱᐊᕐᕕᖃᕐᓂᕐᒥᒃ ᑲᒪᔨᖓᑦ ᓇᔫᑎᔪᔪᖅ ᑐᑭᓯᐅᒪᑎᑦᓯᓂᕐᒧᑦ ᐃᓕᓐᓂᐊᕐᓂᕐᒧᑦ ᐊᕐᓇᓄᑦ ᐱᓇᓱᐊᕐᕕᖃᖅᑐᓄᑦ 

ᐃᑲᔪᖅᑐᐃᓯᒪᑦᓱᓂᓗ ᐸᐅᒃᑑᑎᒃᑯᓐᓂᒃ ᑐᓴᐅᒪᔭᐅᑎᑦᓯᑎᓪᓗᒋᑦ ᑲᑎᒪᓂᑦᓴᒥᒃ ᐃᓂᑦᓴᓕᐅᕆᑦᓱᑎᓪᓗ ᑲᑎᒪᕕᐅᒐᔭᖅᑐᒥᒃ.  

ᐃᓄᒃᔪᐊᕐᒥ ᐃᓕᓐᓂᐊᕐᓂᕐᒥ, ᐸᐅᒃᑑᑎᒃᑯᑦ ᑲᑐᔾᔨᖃᑎᖃᔪᔪᑦ ᑲᑎᕕᒃᑯᑦ ᒐᕙᒪᒃᑯᖏᓐᓂᒃ, ᓴᑐᕐᕖᑦ ᐊᕐᓇᐃᑦ ᑲᑐᔾᔨᖃᑎᒌᖏᓐᓂᒃ ᓄᓇᕗᒻᒥ ᐊᒻᒪᓗ 

ᐱᕙᓪᓕᐊᔪᓕᕆᔨᒥᒃ ᓄᓇᓕᖓᓐᓂᒃ ᐃᓄᒃᔪᐊᖅ. ᑖᒃᑯᐊ ᑎᒥᐅᔪᑦ ᐅᖃᐅᔾᔨᒋᐊᖅᓯᒪᔪᔪᑦ ᐸᕐᓇᓂᕐᒨᖓᔪᓂᒃ, ᓱᓇᑐᐃᓐᓇᕐᓄᑦ, 

ᑐᓴᐅᒪᔭᐅᑎᑦᓯᑦᓱᑎᒃ ᑲᔪᓯᑎᑦᓯᑦᓱᑎᓪᓗ ᐆᑦᑐᕋᑕᐅᔪᒥᒃ. ᑕᒪᓐᓇ ᐃᑲᔪᖅᓯᓂᖅ ᐃᑲᔪᖅᑕᐅᓯᒪᒻᒥᔪᖅ ᐊᓯᖏᓐᓄᑦ ᓄᓇᕕᒻᒥ ᑲᑐᔾᔨᖃᑕᐅᔪᓄᑦ  

ᑐᓴᐅᒪᔭᐅᑎᑦᓯᑦᓱᑎᒃ ᐊᐅᓚᓂᐅᔪᒥᒃ ᕿᓂᖅᓱᑎᒃ ᐃᓚᒋᔭᐅᔪᑦᓴᓂᒃ ᐃᓂᑦᓴᓕᐅᕆᑦᓱᑎᓪᓗ ᑐᑭᓯᐅᒪᑎᑦᓯᓂᕐᒧᑦ ᑲᑎᒪᓂᕐᒨᖓᔪᓄᑦ. ᑖᒃᑯᐊ 

ᐊᓯᖏᑦ ᑲᑐᔾᔨᖃᑕᐅᔪᑦ ᐱᖃᓯᐅᔾᔨᓯᒪᔪᑦ ᒪᒃᑯᑦᑐᓄᑦ ᐃᖅᑲᓇᐃᔮᓅᖓᔪᓄᑦ ᐱᔨᑦᓯᕋᖅᑏᑦ, (YES) ᓄᓇᕕᒃ ᐊᒻᒪᓗ ᓄᓇᕕᒻᒥ ᐱᒋᐅᕐᓴᖅᕕᒃ ᑲᑎᕕᒃ 

ᐃᓕᓐᓂᐊᖅᑐᓕᕆᔨᒃᑯᖏᑦᑎᒍᑦ.   

ᑐᓴᐅᒪᖃᑦᑕᐅᓂᖅ ᑐᓴᒪᐅᔭᑎᑦᓯᓂᕐᓗ ᐃᓕᓐᓂᐊᕐᓂᐅᔪᓂᒃ ᐱᖃᓯᐅᔾᔨᓯᒪᔪᖅ ᓂᕕᓐᖓᖅᑎᕆᓂᕐᒥᒃ ᑐᓴᕋᑦᓴᓂᒃ ᓄᓇᓕᓐᓂ, ᐸᐅᒃᑑᑎᒃᑯᑎᒍᑦ, 

ᑲᑐᔾᔨᖃᑕᐅᔪᑎᒍᑦ ᑎᒥᐅᔪᖅᑎᒍᑦ ᐊᒻᒪᓗ ᓄᓇᓕᓐᓂ ᑐᓴᖅᑎᑦᓯᔾᔪᑎᑦᓴᒃᑯᑦ, ᐱᖃᓯᐅᑎᑦᓱᓂ ᓄᓇᓕᓐᓂ ᓈᓚᐅᑎᖏᑦᑎᒍᑦ 

ᓂᕕᓐᖓᖅᑎᖅᑕᐅᑦᓱᑎᓪᓗ ᑐᓴᕋᑦᓴᐃᑦ ᓄᓇᓖᑦ ᐃᓗᐊᓐᓂ. ᐱᕙᓪᓕᐊᓕᕐᒪᑦ, ᐃᖏᕐᕋᔾᔪᑎᑦᓴᐃᑦ ᐊᓯᖏᓪᓗ ᐃᓗᓕᖏᑦ ᐃᑲᔪᖅᑐᐃᒍᑕᐅᔪᑦ 

ᐃᓕᓐᓂᐊᕐᓂᕐᒥᒃ ᐱᔭᕇᔭᖅᑕᐅᓕᔪᒧᑦ ᐱᖃᓯᐅᑎᑦᓱᓂ ᐸᕐᓇᐃᓂᖅ ᐃᑲᔪᖅᓯᒍᑎᑦᓴᓂᒃ ᑭᓐᖒᒪᒋᔭᐅᔪᓂᒃ ᐃᓕᓐᓂᐊᕐᓂᕐᒧᑦ, ᓂᐅᖅᑲᐃᑦ, 

ᐊᐅᓪᓚᑎᑦᓯᓂᖅ ᕿᒥᕐᕈᓂᕐᓗ ᐃᓕᓐᓂᐊᕆᐊᕈᒪᔪᓂᒃ ᐊᓯᖏᓐᓂᓪᓗ.  

ᖃᐅᔨᔭᐅᔪᑦ ᐊᑐᓂᑦ ᑕᓯᐅᖅᑕᐅᓂᒃᑯᑦ ᐊᐅᓚᓂᐅᔪᑦ ᐆᑦᑐᕋᐅᑕᐅᓂᖏᓐᓄᑦ ᐱᖃᓯᐅᔾᔨᔪᑦ ᑐᓴᖅᑎᑕᐅᓂᕐᒥᒃ ᑕᓯᐅᖅᑕᐅᓂᕐᒧᑦ 

ᐊᐅᓚᐅᓂᔪᓄᑦ ᐃᓕᓐᓂᐊᕈᑏᑦ ᐃᕕᖅᑎᖅᑎᑕᐅᑦᓱᑎᒃ ᐊᑐᓂᑦ ᐊᕕᑦᑐᖅᓯᒪᓂᐅᔪᓄᑦ / ᓄᓇᓕᓐᓄᑦ, ᑕᓯᐅᖅᑏᑦ ᑕᓯᐅᖅᑕᐅᓂᐊᖅᑐᓪᓗ 

ᑎᑎᕋᕐᕕᑦᓴᖏᑦ ᖃᕆᑕᐅᔭᒃᑯᑦ ᐊᑐᖅᑕᐅᓂᐊᖅᑎᓪᓗᒋᑦ, ᑐᓴᐅᒪᑎᑦᓯᔾᔪᑏᑦ ᑐᓴᕋᑦᓴᓕᕆᔨᑎᒍᑦ ᑎᑎᖅᑲᑎᒍᓪᓗ ᐊᒻᒪᓗ ᑲᑎᒻᒪᐅᑎᑦᓴᐃᑦ 

ᓇᓗᓇᐃᔭᐃᓂᕐᒧᓪᓗ ᐅᓂᒃᑳᕐᓂᐅᔪᑦ ᐊᑐᓂᑦ ᑐᑭᓯᐅᒪᑎᑦᓯᓂᕐᒧᑦ ᐃᓕᓐᓂᐊᕐᓂᐅᔪᓄᑦ. ᑭᖑᕐᖓᒍᑦ ᐊᑐᓂᑦ ᐃᓕᓐᓂᐊᕐᓂᐅᔪᑦ, 

ᑕᓯᐅᖅᑎᑦᓴᓂᒃ ᓴᖅᑭᑕᐅᔪᖃᔪᔪᖅ ᑕᓯᐅᖅᑕᐅᒋᐊᓕᓐᓂᓪᓗ, ᑐᕌᒐᕆᔭᖏᑦ ᐃᓚᐅᑎᓐᓂᕐᒧᑦ ᐊᐅᓚᓂᐅᔪᒧᑦ ᐊᒻᒪᓗ ᐱᔾᔪᑕᐅᔪᑦ 

ᓇᒧᓐᖓᖓᑎᑕᐅᓂᖏᓐᓄᑦ ᐸᐅᒃᑑᑎᒃᑯᓐᓄᑦ.  

ᐃᓗᓪᓗᐊᑕᕆᔭᐅᔪᔪᖅ ᐃᓕᓐᓂᐊᕐᓂᐅᔪᓄᑦ ᖃᐅᔨᓴᕐᓂᕐᒧᑦ ᐊᐅᓚᐅᓂᔪᖅ ᑎᑎᕋᖅᑕᐅᑦᓱᑎᒃ ᐅᖃᐅᓯᐅᔪᑦ ᐃᓚᐅᔪᓂᒃ ᕿᒥᕐᕈᒍᑕᐅᓪᓗᑎᑦ 

ᖃᓄᑎᒋ ᐊᐅᓚᓂᐅᔪᖅ ᑎᑭᐅᑎᓯᒪᒻᒪᖔᖅ ᑐᕌᒐᕆᔭᖏᓐᓄᑦ ᐊᒻᒪᓗ ᑐᓴᖅᑎᑦᓯᔾᔪᑕᐅᓪᓗᓂ ᐊᓯᔾᔨᕐᓂᖃᕆᐊᖃᖅᐸᑦ ᐊᐅᓚᓂᐅᔪᖅ.  

ᐊᑑᑎᔪᓂᒃ ᐃᓕᑦᑕᐅᕚᓪᓕᖅᑐᑦ 

ᐊᐅᓚᓂᐅᑉ ᐃᓗᐊᓂ ᐱᕙᓪᓕᐊᑎᑕᐅᑦᓱᑎᒃ ᑲᑎᒪᔪᑦ ᑕᓯᐅᕐᓂᕐᒧᑦ ᐊᐅᓚᓂᕐᒥᒃ, ᐸᐅᒃᑑᑎᒃᑯᑦ ᖃᐅᔨᒪᓂᖓᑦ ᐊᖏᓪᓕᕚᓪᓕᔪᒻᒥᔪᖅ 

ᑐᑭᓯᓂᖓᓪᓗ ᑭᓐᖒᒪᒋᔭᐅᔪᓂᒃ ᐊᑦᓱᕈᕈᑕᐅᔪᓂᓪᓗ ᐃᓄᓐᓄᑦ ᐊᕐᓇᓄᑦ ᕿᓂᖅᓱᑎᒃ ᐃᑲᔪᖅᓯᔪᑦᓴᓂᒃ ᐱᓇᓱᐊᕐᓂᒃᑯᑦ ᐱᕙᓪᓕᐊᓂᕐᒧᑦ. 

ᐱᓗᐊᖅᑐᒥᒃ ᐃᓕᑦᑕᐅᕚᓪᓕᖅᓯᒪᔪᑦ ᓴᖅᑭᖅᓯᒪᔪᑦ ᑕᑯᑦᓴᐅᑦᓱᑎᓪᓗ ᐱᒻᒪᕆᐅᒋᐊᖏᑦ ᐃᓗᕆᔭᐅᓪᓗᑎᒃ ᒫᓐᓇ ᑕᓯᐅᕐᓂᕐᒧᑦ ᐊᐅᓚᓂᐅᔪᒧᑦ.  

• ᓇᓗᓇᐃᔭᐃᓂᖅ ᖃᐅᔨᒋᐊᕐᓂᕐᓗ ᑕᓯᐅᖅᑎᐅᒍᒪᔪᓂᒃ ᑕᓯᐅᖅᑎᖃᕈᒪᔪᓂᓪᓗ 

o ᐸᐅᒃᑑᑎᒃᑯᑦ ᑐᑭᓯᓯᒪᒻᒥᔪᑦ ᐃᑲᔪᖅᑕᐅᒍᒪᓂᖅ ᐊᕕᑦᑐᖅᓯᒪᔪᓂ ᓄᓇᓕᓐᓂᓗ ᑲᑐᔾᔨᖃᑕᐅᔪᓂᒃ ᐃᑲᔪᖅᑎᓪᓗᒋᑦ 

ᓇᓗᓇᐃᔭᐃᓂᕐᒥᒃ ᑕᓯᐅᖅᑎᐅᒍᓐᓇᖅᑐᓂᒃ ᑕᓯᐅᖅᑕᐅᒋᐊᓕᓐᓂᓪᓗ ᑲᔪᓯᓂᖃᑦᓯᐊᖅᓯᒪᔪᖅ. ᑖᒃᑯᐊ ᑎᒥᐅᔪᑦ ᐃᓚᐅᔪᑦ 

ᐃᑲᔪᖅᑐᐃᓂᕐᒧᑦ ᐱᓇᓱᐊᕐᕕᓐᓂᒃ ᓄᓇᓕᓐᓂ ᖃᐅᔨᒪᑦᓱᑎᓪᓗ ᐃᑲᔪᖅᑎᑦᓴᓂᒃ ᐊᐅᓚᓂᐅᔪᓂᓪᓗ ᑕᕝᕙᐅᔪᓂᒃ 

ᐃᑲᔪᕈᓐᓇᖅᑐᓂᒃ. ᖃᓄᐃᒋᐊᖅᓯᒪᔪᖃᓕᑐᐊᖅᐸᑦ, ᐃᓚᒋᔭᐅᒍᒪᔪᑦ ᑎᑎᕋᕐᕕᐅᓕᖅᓱᑎᒃ ᖃᕆᑕᐅᔭᒃᑯᑦ 

ᑐᓴᕋᑦᓴᓕᕆᔨᑎᒍᓪᓘᓐᓃᑦ ᑐᕌᖅᑎᑕᐅᑦᓱᑎᒃ ᐸᐅᒃᑑᑎᒃᑯᑦ ᐃᑭᐊᖅᑭᕕᖓᓐᓄᑦ ᑐᑭᓯᒋᐊᒃᑲᓐᓂᕐᕕᑦᓴᐅᑦᓱᓂ 

ᐃᑲᔪᖅᓯᔪᔾᑎᑕᖃᖅᓱᓂᓗ.  

o ᐃᓕᓐᓂᐊᕐᓂᖅ ᐸᕐᓇᑕᐅᓕᑐᐊᕐᒪᑦ, ᖃᐅᔨᒃᑲᐃᓃᑦ ᐅᓪᓗᖓᓂᒃ, ᖃᖓᒃᑯᑦ ᓱᓇᓂᓪᓗ ᐃᓕᓐᓂᐊᕋᔭᕐᒪᖔᑕ 

ᐊᐅᓪᓚᖅᑎᑕᐅᓲᑦ ᓄᓇᓖᑦ ᕙᐃᔅᕗᒃᑰᕈᑎᖓᓐᓄᑦ, ᓈᓚᐅᑎᒃᑯᑦ ᐅᖃᖅᑕᐅᕙᑦᓱᑎᒃ, ᐊᑭᓐᓇᕐᒥᓗ ᓂᕕᓐᖓᖅᑎᓯᒪᑦᓱᑎᒃ, 

ᐊᒻᒪᓗ ᑐᓴᖅᑎᑕᐅᑦᓱᑎᒃ ᑎᒥᓪᓗᐊᑕᐅᔪᑦ ᑐᓴᐅᒪᑎᑦᓯᖃᑕᐅᑦᓱᑎᒃ ᐃᓚᒋᔭᐅᔪᓄᑦ ᓄᓇᓕᓐᓄᓪᓗ ᐃᓘᓐᓇᐃᓐᓄᑦ.  

• ᓄᓇᓖᑦ ᐊᑐᐃᓐᓇᐅᓂᖓᑦ 

o ᐃᓚᖓᑦ ᐃᓗᓕᓪᓗᐊᑕᕆᔭᐅᔪᖅ ᑲᔪᓯᑦᓯᐊᕐᓂᕐᒧᑦ ᐋᖅᑭᓱᖅᑕᐅᓂᖏᓐᓄᑦ ᐃᓕᓐᓂᐊᑎᑦᓯᓂᐅᔪᑦ ᐊᒻᒪᓗ ᐊᐅᓚᓂᕐᒧᑦ 

ᐃᓘᓐᓈᒍᑦ ᓄᓇᓕᓐᓂ ᐊᑐᐃᓐᓇᐅᒪᓂᖅ. ᐃᓄᐃᑦ ᓄᓇᓕᓐᓂ ᖃᐅᔨᒪᓐᖏᑉᐸᑕ ᐃᓕᓐᓂᐊᕐᓂᐅᑉ ᒥᑦᓵᓄᑦ 

ᐃᓚᐅᒍᓐᓇᕐᓂᕐᒥᓪᓘᓐᓃᑦ ᑕᓯᐅᖅᑎᖃᕐᓂᕐᒨᖓᔪᓄᑦ, ᐱᓇᓱᐊᕐᓂᐅᔪᖅ ᑲᔪᓯᑦᓯᐊᔾᔮᓐᖏᑦᑐᖅ. ᐱᓕᕆᖃᑎᖃᑦᓯᐊᕐᓂᖅ 

ᓄᓇᓕᓐᓂ ᑲᑐᔾᔨᖃᑕᐅᔪᓂᒃ, ᓯᕗᓂᑐᖃᖓᓂ ᐱᒋᐊᖅᐸᓪᓕᐊᓗᓂ ᓂᕆᐅᒋᔭᐅᔫᑉ ᐅᓪᓘᑉ ᐃᓕᓐᓂᐊᕐᓂᐅᓛᕆᐊᖓ, 

ᖃᐅᔨᒋᐊᑦᓯᐊᕈᑎᖃᒃᑲᓐᓂᕐᓂᕐᓗ ᑲᑎᒪᓂᐅᑉ ᐃᓂᑦᓴᖓᓂᒃ, ᐃᓚᒋᔭᐅᓛᖅᑐᓂᒃ, ᐃᑲᔪᖅᓯᔪᑦᓴᓂᒃ ᐃᓄᓐᓂᒃ ᓄᓇᓕᓐᓂ 

ᐊᓯᖏᓪᓗ ᐱᒻᒪᕆᐅᑏᓐᓇᐅᕗᑦ ᐊᐅᓚᓂᕐᒧᑦ ᐃᖏᕐᕋᑦᓯᐊᕈᑕᐅᒋᐊᖃᖅᓱᑎᒃ.  

• ᐊᑯᓐᓂᖏᑦ ᑕᓯᐅᖅᑏᑦ ᑲᑎᒪᓂᖏᑦᑕ 

o ᑕᓯᐅᖅᑎᓄᑦ ᐊᐅᓚᓂᐅᖃᖅᑕᖅᓯᒪᔪᑦ ᐅᖃᕋᔪᓲᑦ ᑲᑎᒪᓂᖃᓕᐅᒥᔮᕐᓂᖃᖁᔨᑦᓱᑎ ᑕᓯᐅᖅᑎᓂᒃ ᑕᓯᐅᖅᑕᐅᔪᓂᓪᓗ 

ᐊᐅᓚᓂᖅ ᐱᕙᓪᓕᐊᖃᑦᓯᐊᖁᓪᓗᒍ ᐃᑲᔪᕈᑕᐅᓗᓂᓗ ᐃᓄᓐᓂᒃ ᐸᕐᓇᐅᑎᖃᖅᑎᓪᓗᒋᑦ ᑲᑎᒪᓂᐅᔪᓂᒃ. ᐸᐅᒃᑑᑎᒃᑯᑦ 

ᑕᓯᐅᖅᑎᓄᑦ ᐊᐅᓚᓂᖓᓐᓂ ᓇᓗᓇᐃᖅᑕᐅᓯᒪᔪᖅ ᑲᑎᖃᑦᑕᖅᑐᑦ ᑲᑎᖃᑦᑕᖁᔭᐅᑦᓱᑎᒃ ᑕᖅᑭᑕᒫᑦ ᐃᑲᕐᕋᓂᒃ 1.5-

3−ᓄᑦ ᑎᑭᐅᒪᓗᑎᒃ ᑐᓐᖓᕕᐅᓗᑎᒃ ᖃᑦᓯᐅᓂᖏᑦ ᑲᑎᒪᖃᑕᐅᔪᑦ. ᑲᑎᒪᖃᑦᑕᖅᑐᑦ ᐊᓯᔾᔩᒍᓐᓇᕋᓗᐊᖅᓱᑎᒃ ᐃᒻᒥᓄᑦ 

ᓈᒻᒪᓈᕆᐊᕐᓗᒍ, ᑕᖅᑭᑕᒫᖅ ᑲᑎᒪᓂᖅ ᓈᒻᒪᒋᔭᐅᔪᖅ ᐱᕕᖃᑦᓯᐊᕈᓐᓇᖁᓪᓗᒋᑦ ᐃᓄᐃᑦ ᐱᓇᓱᐊᕐᕕᒻᒥᓂ 

ᓵᓐᖓᑦᓯᑎᓗᐊᑦᑕᐃᓕᓗᒋᑦ.  

• ᐃᑲᔪᖅᓯᒍᓐᓇᖅᑐᑦ ᓄᓇᓕᓐᓂ ᖃᕆᑕᐅᔭᒃᑯᓪᓗ 

o ᐸᐅᒃᑑᑎᒃᑯᑦ ᑲᑐᔾᔨᖃᑎᖃᓲᑦ ᐱᕙᓪᓕᐊᔪᓕᕆᔨᓪᓗᐊᑕᕐᓂᒃ ᐱᓇᓱᐊᕐᕕᓐᓂᓪᓗ ᐱᕙᓪᓕᐊᑎᑦᓯᔨᐅᔪᓂᒃ ᑎᒥᐅᔪᓂᒃ 

ᐃᓄᐃᑦ ᓄᓇᖓᓐᓂ. ᑖᒃᑯᐊ ᑎᒥᐅᔪᑦ ᖃᐅᔨᒪᓂᖃᑦᓯᐊᖅᑐᐹᓗᐃᑦ ᐃᑲᔪᖅᓯᒍᓐᓇᖅᑐᓂᒃ ᐊᒻᒪᓗ ᐊᐅᓚᓂᐅᔪᓂᒃ 

ᐊᑐᐃᓐᓇᐅᔪᓂᒃ ᐃᑲᔪᕈᑕᐅᒍᓐᓇᖅᑐᓂᒃ ᓇᒻᒥᓂᖅ ᐱᓇᓱᐊᕐᕕᖃᖅᑐᓄᑦ ᐊᕕᑦᑐᖅᓯᒪᓂᕐᒥᓂ. ᐊᒻᒪᓗ, 

ᐱᓕᒻᒪᑦᓯᒪᓂᖃᖅᓱᑎᒃ ᑐᑭᓯᒪᓂᖃᑦᓯᐊᖅᓱᑎᓪᓗ ᑕᒪᒃᑮᓐᓂᒃ ᐊᑦᓱᕈᕐᓇᖅᑐᓂᒃ ᐱᕕᑦᓴᖃᕐᓂᐅᔪᓂᓪᓗ ᐃᓄᐃᑦ 

ᓵᓐᖓᕙᑦᑕᖏᓐᓂᒃ ᐱᓇᓱᐊᕐᕕᑦᑖᕋᓱᐊᓕᕋᒥᒃ ᐊᐅᓚᑦᓯᓗᑎᓪᓘᓐᓃᑦ ᐱᓇᓱᐊᕐᕕᒋᒌᖅᑕᒥᓂᒃ.  

o ᐸᐅᒃᑑᑎᒃᑯᑦ ᐊᒥᓱᐊᓗᓐᓂᒃ ᑐᑦᑕᕐᕕᖃᖅᑐᑦ ᐃᓄᐃᑦ ᓄᓇᖓᓐᓂ ᒐᕙᒪᐅᔪᓂᒃ ᒐᕙᒪᐅᓐᖏᑦᑐᓂᓪᓗ ᑎᒥᐅᔪᓂᒃ. ᑖᒃᑯᐊ 

ᑐᑦᑕᕐᕕᐅᔪᑦ ᑕᑯᑦᓴᐅᑎᑦᓯᔪᑦ ᐊᑑᑎᖃᓪᓚᕆᑦᑐᓂᒃ ᑐᓐᖓᔪᓂᒃ ᑮᓇᐅᔭᖅᓯᐅᕐᓂᕐᒧᑦ ᐊᒻᒪᓗ ᐃᑲᔪᖅᓯᔭᐅᓂᕐᒧᑦ 

ᐊᐅᓚᓂᐅᔪᓄᑦ ᓇᒻᒥᓂᖅ ᐱᓇᓱᐊᕐᕕᒻᒨᓐᖓᑐᐃᓐᓇᓐᖏᑦᑐᓄᑦ, ᐃᑲᔪᖅᓯᒍᓐᓇᖅᑐᑦ ᑕᓯᐅᖅᓯᓂᕐᒧᑦ ᐊᐅᓚᓂᐅᔪᒃᑯᑦ.  

o ᐸᐅᒃᑑᑎᒃᑯᑦ ᐊᒥᓱᓂᒃ ᐃᑲᔪᖅᓯᒍᑎᖃᖅᑐᑦ ᐊᑐᐃᓐᓇᐅᔪᓂᒃ ᖃᕆᑕᐅᔭᒃᑯᑦ ᓴᓇᐅᔭᐅᓯᒪᔪᑦ ᑐᕌᖓᑦᓱᑎᒃ ᐃᓄᓐᓄᑦ 

ᐊᕐᓇᓄᑦ ᓇᒻᒥᓂᖃᕈᒪᔪᓄᑦ. ᐱᓗᐊᖅᑐᒥᒃ, ᐃᓄᐃᑦ ᐊᕐᓇᐃᑦ ᐱᓇᓱᐊᕐᕕᑎᒍᑦ ᑲᓲᒪᓂᖓᑦ (IWBN) ᐃᑭᐊᖅᑭᕕᖃᕐᒪᑕ 

(http://pauktuutit.ca/iwbn/) ᐊᐅᓚᑕᐅᑦᓱᑎᒃ ᐸᐅᒃᑑᑎᒃᑯᓐᓄᑦ ᐃᑲᔪᖅᓯᒍᑎᑦᓴᓂᒃ ᐱᑕᖃᖅᓱᑎᒃ ᐱᖃᓯᐅᑎᑦᓱᑎᒃ 

ᑐᑭᓯᒋᐊᕈᑏᑦ ᑮᓇᐅᔭᑎᒍᑦ ᐅᖃᓕᒫᕈᓐᓇᕐᓂᕐᒧᑦ, ᐃᓕᓐᓂᐊᕐᓂᐅᔪᖅ ᐋᖅᑭᓱᖅᑕᐅᓯᒪᔪᖅ ᐃᓄᓐᓄᑦ ᐊᕐᓇᓄᑦ ᓇᒻᒥᓂᖅ 

ᐱᓇᓱᐊᕐᕕᑦᑖᕈᒪᔪᓄᑦ, ᖃᐅᔨᓴᕐᓂᐅᖃᑦᑕᖅᓯᒪᔪᑦ ᓇᒻᒥᓂᕆᔭᐅᔪᓂᒃ ᐃᓄᓐᓄᑦ ᐊᕐᓇᓄᑦ, ᑎᑎᕋᖅᓯᒪᔪᑦ ᑮᓇᐅᔭᓅᖓᔪᑦ 

ᑐᑭᓯᓇᕆᐊᑭᑦᓱᑎᒃ, ᐊᓯᖏᓪᓗ.   

o ᐊᒻᒪᓗ, ᐸᐅᒃᑑᑎᒃᑯᑦ ᑎᑎᕋᖅᓯᒪᔪᖁᑎᖃᖅᑐᑦ ᐃᑲᔫᑎᑦᓴᓂᒃ ᐊᑐᐃᓐᓇᐅᔪᓂᒃ ᐊᓯᖏᓐᓂᒃ ᐱᔭᑦᓴᐅᔪᑦ 

ᐱᔭᐅᒍᒪᑐᐃᓐᓇᕆᐊᓖᑦ ᐃᓄᓐᓄᑦ ᐊᕐᓇᓄᑦ ᐱᓇᓱᐊᕐᕕᖃᕈᒪᔪᓄᑦ.  

• ᐃᑲᔪᖅᑐᖅᑕᐅᓂᖅ ᐸᐅᒃᑑᑎᒃᑯᑦ ᐃᖅᑲᓇᐃᔭᖅᑎᖏᓐᓂᒃ 

o ᐸᐅᒃᑑᑎᒃᑯᑦ ᐃᖅᑲᓇᐃᔭᖅᑎᖏᑦ ᐃᑲᔪᖅᓯᕙᑦᑐᑦ ᑕᓯᐅᖅᓯᓂᕐᒧᑦ ᐊᐅᓚᓂᕐᒥᒃ ᖃᑦᓯᒐᓛᑦᑎᒍᑦ. ᓯᕗᓪᓕᕐᒥ 

ᐃᖅᑲᓇᐃᔭᖅᑏᑦ ᐃᑲᔪᓲᑦ ᓇᓗᓇᐃᔭᐃᑎᓪᓗᒋᑦ ᐱᔪᒪᓂᖃᖅᑐᑦ ᑲᑎᑎᑦᓯᑲᐃᓐᓇᓕᖅᓱᑎᓪᓗ ᑲᑎᒪᓂᒻᒪᕆᐅᓐᖏᑦᑐᒃᑯᑦ 

ᑭᓇᒃᑰᓂᖏᓐᓂᒃ ᓇᓗᓇᐃᔭᐃᓂᐅᑦᓱᓂ ᑐᑭᓯᑎᑦᓯᑦᓱᑎᓪᓗ ᐊᐅᓚᓂᖓᓂᒃ, ᐱᕚᓪᓕᕈᑎᑦᓴᓂᒃ ᑲᒪᒋᔭᐅᒋᐊᓕᓐᓂᒃ 

ᑎᒍᒥᐊᖅᑕᐅᒋᐊᓕᓐᓂᓪᓗ ᐃᓗᐊᓃᖃᑕᐅᔪᓂᒃ ᐃᓚᐅᑎᓐᓂᕐᒧᑦ ᑕᓯᐅᖅᓯᓂᕐᒧᑦ ᐊᐅᓚᓂᕐᒥ. ᐃᖅᑲᓇᐃᔭᖅᑏᑦ 

ᐱᓕᕆᖃᑎᒌᓐᓂᒃᑯᑦ ᑲᓲᒪᓂᖃᓲᖑᒻᒥᔪᑦ ᐊᕕᑦᑐᖅᓯᒪᔪᓂ ᐊᒻᒪᓗ ᓄᓇᓕᓐᓂ ᑲᑐᔾᔨᖃᑕᐅᔪᓂᒃ ᐃᑲᔪᖅᓯᒍᑕᐅᑦᓱᓂ 

ᑲᔪᓯᑎᑦᓯᒍᑕᐅᑦᓱᓂᓗ ᐊᑐᐃᓐᓇᐅᑎᑦᓯᓯᓐᓈᖅᓱᑎ ᐃᑲᔪᕐᓂᕐᒥ ᓇᓗᓇᐃᔭᐃᓂᒃᑯᑦ ᑕᓯᐅᖅᑎᐅᒍᓐᓇᖅᑐᓂ 

ᑕᓯᐅᖅᑕᐅᒋᐊᓕᓐᓂᓪᓗ.  

o ᐃᑲᔪᖅᓯᒍᑕᐅᔪᑦ ᐸᐅᒃᑑᑎᒃᑯᓐᓄᑦ ᐱᖃᓯᐅᔾᔨᔪᑦ ᑕᓯᐅᖅᓯᓂᕐᒧᑦ ᐃᓕᓐᓂᐊᕈᑎᓂᒃ ᐊᑐᐃᓐᓇᐅᑎᑕᐅᔪᓂᒃ 

ᐱᖃᑕᐅᔪᓄᑦ. ᐊᒻᒪᓗ, ᐃᖅᑲᓇᐃᔭᖅᑏᑦ ᐊᑐᐃᓐᓇᐅᒪᒻᒥᔪᑦ ᐃᑲᔪᕐᓂᕐᒧᑦ ᓯᕗᓪᓕᖅᐹᒥ ᑲᑎᒪᓂᕐᒥᒃ ᐊᐅᓚᔾᔭᐃᒋᐊᕐᓗᑎᒃ 

ᑲᒪᓗᑎᓪᓗ ᐊᐅᓚᓂᐅᒋᐊᓕᓐᓂᒃ ᐊᖏᖃᑎᒌᒍᑎᓄᑦ ᑎᑎᕋᕐᕕᑦᓴᓄᑦ, ᐱᕙᓪᓕᐊᓂᕐᒧᑦ ᑲᑎᒻᒪᐅᑎᑦᓴᓂᒃ, ᐊᓯᖏᓐᓂᓪᓗ. 

ᐃᖅᑲᓇᐃᔭᖅᑏᑦ ᖃᐅᔨᓴᓲᖑᒻᒥᔪᑦ ᑲᑎᒪᔪᓂᒃ ᐃᑲᔪᖅᓱᑎᒃ ᓇᓗᓇᐃᔭᐃᓂᕐᒥᒃ ᐊᐅᓚᔾᔭᒋᐊᕈᑎᖃᕐᓂᕐᒥᓪᓗ 

ᐊᑦᓱᕉᑕᐅᑐᐃᓐᓇᕆᐊᓕᓐᓂᒃ ᐅᕝᕙᓗ ᑐᑭᓯᒋᐊᕐᕕᑦᓴᐅᓗᑎᒃ. ᐃᖅᑲᓇᐃᔭᖅᑏᑦ ᖃᐅᔨᓴᓲᖑᒻᒥᔪᑦ  ᐱᕙᓪᓕᐊᓂᐅᔪᒥᒃ 

ᐊᑦᓱᕈᕐᓇᖅᑐᓂᓪᓗ ᐊᑑᑎᔭᐅᔪᓂᒃ ᑖᒃᑯᐊᓗ ᑐᓴᖅᑕᓂ ᐊᑐᖅᑕᐅᓕᓲᑦ ᐋᖅᑭᒋᐊᕆᒍᑕᐅᑦᓱᑎᒃ ᐃᓕᓐᓂᐊᕋᑦᓴᒥᒃ 

ᑲᔪᓯᓂᖃᑦᓯᐊᓕᖅᐸᓪᓕᐊᑎᑕᐅᑐᐃᓐᓇᖅᓱᓂ.  

• ᐊᕐᓇᐅᓂᕐᒨᖓᔪᑦ ᐊᖑᑕᐅᓂᕐᒨᖓᔪᓪᓗ ᐃᓱᒫᓘᑕᐅᔪᑦ 

http://pauktuutit.ca/iwbn/

o ᐱᒋᐊᓕᕋᒥᒃ ᐸᐅᒃᑑᑎᒃᑯᑦ ᓴᖅᑮᒍᒪᓯᒪᔫᒐᓗᐊᑦ ᐊᕐᓇᐅᖃᑎᒌᑦᑐᓂᒃ ᑕᓯᐅᖅᓯᓂᕐᒧᑦ ᐊᐅᓚᓂᖃᖁᔨᑦᓱᑎᒃ ᑭᓯᐊᓂᓕ 

ᖃᑦᓯᐅᓂᖏᑦ ᐃᓄᐃᑦ ᐊᕐᓇᐃᑦ ᓇᒻᒥᓂᖅ ᐱᓇᓱᐊᕐᕕᓖᑦ ᑕᓯᐅᖅᑎᕈᕈᒪᑐᐃᓐᓇᕆᐊᓖᑦ ᐃᓄᐃᓴᓗᐊᖅᓯᒪᔪᑦ. 

ᐅᖃᖃᑎᒌᓐᓂᒃᑯᑦ ᑐᓴᖅᑎᑕᐅᓂᒃᑯᓪᓗ ᐆᑦᑐᕋᕐᕕᐅᓯᒪᔪᓂᒃ, ᑕᓯᐅᖅᑕᐅᔪᑦ ᐅᖃᖅᓯᒪᔪᑦ ᐊᑲᕐᕆᓂᕋᖅᓱᑐᒃ 

ᐃᓅᓐᖏᑦᑑᒐᓗᐊᓂᒃ ᑕᓯᐅᖅᑎᖃᕈᑎᒃ ᐊᕐᓇᐅᒐᓗᐊᖅᐸᑦ ᐊᖑᑕᐅᒐᓗᐊᖅᐸᓪᓘᓐᓃᑦ. ᖃᐅᔨᓴᕐᓂᐅᔪᒥ 

ᓇᓗᓇᐃᖅᑕᐅᓯᒪᔪᖅ ᐊᐅᓚᔾᔭᒋᐊᕈᑕᐅᒋᐊᖃᕆᐊᖏᑦ ᐃᓱᒫᓗᑕᐅᔪᑦ ᐊᑦᑐᐊᓂᖃᖅᑐᑦ ᐊᔾᔨᒌᓐᖏᑦᑐᓄᑦ 

ᐊᕐᓇᐅᓂᖏᓐᓅᖓᔪᓄᑦ ᐊᖑᑕᐅᓂᖏᓐᓄᓪᓘᓐᓃᑦ ᑕᓯᐅᖅᑏᑦ ᑕᓯᐅᖅᑕᐅᔪᓪᓗ.   

o ᖃᐅᔨᓴᑦᓯᐊᕐᓂᖅ ᑕᓯᐅᖅᑕᐅᔪᑦ ᐊᑲᕐᕆᒐᓗᐊᕐᒪᖔᑕ ᐱᓕᕆᖃᑎᖃᕐᓗᑎᒃ ᐊᖑᑎᓂᒃ ᑕᓯᐅᖅᑎᓂᒃ 

ᐃᓗᓕᓪᓗᐊᑕᕆᔭᐅᓯᒪᔪᖅ ᑲᓱᖅᑎᑦᓯᓂᐅᑉ ᐊᐅᓚᓂᖓᓄᑦ. 

o ᓴᖑᑲᐃᓐᓇᕐᓂᐅᔪᖅ ᑲᑎᒪᔪᓄᑦ ᑕᓯᐅᖅᑎᖃᕐᓂᕐᒧᑦ, ᑕᒪᓐᓇ ᐃᓱᒫᓘᑕᐅᔪᖅ ᐱᒻᒪᕆᐅᓐᖏᓂᖅᓴᐅᓯᒪᔪᖅ ᐊᒥᓱᒐᓛᑦ 

ᐊᕐᓇᐃᑦ ᐃᓚᒋᔭᐅᓯᒪᒻᒪᑕ ᐃᓘᓐᓇᒐᓚᓂᓗ ᑐᓴᐅᒪᖃᑦᑕᐅᑎᓂᖅ ᐊᑑᑎᒐᔭᕐᒪᑦ ᓄᓇᓕᓐᓂ. ᐊᒻᒪᓗ, ᐊᖑᑎᓂᒃ 

ᑕᓯᐅᖅᑎᓂᒃ ᐃᓚᒋᔭᐅᔪᖃᔪᓐᖏᑦᑐᖅ ᐊᐅᓚᓂᐅᔪᒥ.   

• ᐊᑐᐃᓐᓇᐅᑎᑦᓯᓂᖅ ᑕᓯᐅᖅᑎᖃᕆᐊᓕᓐᓄᑦ ᓄᓇᓕᓪᓚᑐᕐᓂ ᑕᓯᐅᖅᑎᓂᒃ 

o ᑐᕌᒐᕆᔭᐅᔪᖅ ᐊᐅᓚᓂᕐᒧᑦ ᐊᑐᐃᓐᓇᐅᑎᑦᓯᓂᖅ ᐃᓄᓐᓄᑦ ᐊᕐᓇᓄᑦ ᑕᓯᐅᖅᑎᑦᓴᓂᒃ ᓄᓇᓕᒻᒥᓂ. ᑕᑯᓐᓇᐅᑎᒍᓐᓇᕐᓂᖅ 

ᑮᓇᕐᒥᒃ ᑮᓇᐅᒧᑦ ᐱᒻᒪᕆᐅᒋᔭᐅᓯᒪᒻᒪᑕ ᐱᕈᖅᐸᓪᓕᐊᑎᑦᓯᓂᕐᒧᑦ ᓱᓕᔪᕐᓇᕈᓐᓇᕐᓂᕐᒥᒃ ᐱᕙᓪᓕᐊᑎᑦᓯᓂᕐᒧᓪᓗ 

ᑐᓴᐅᒪᖃᑦᑕᐅᑎᑦᓯᐊᕐᓂᕐᒥᒃ. ᑭᓯᐊᓂᓕ ᖃᐅᔨᔭᐅᔪᒻᒥᔪᖅ ᐊᒥᓱᓂ ᓄᓇᓕᓐᓂ ᐊᒥᓲᔾᔮᓐᖏᒋᐊᖏᑦ ᑕᓯᐅᕈᓐᓇᖅᑐᑦ 

ᑕᓯᐅᖅᑕᐅᒋᐊᓖᑦ ᐊᒥᒐᖅᓯᓗᑎᒃ. ᖃᐅᔨᔭᐅᔪᒻᒥᔪᖅ ᐃᓄᐃᑦ ᐊᑲᕐᕆᔮᓕᖅᐸᓪᓕᐊᒋᐊᖏᑦ ᐊᑐᕐᓂᕐᒥᒃ ᐃᓄᓐᓄᑦ 

ᑐᓴᐅᒪᖃᑦᑕᐅᑎᔾᔪᑎᓂᒃ ᐊᒻᒪᓗ ᖃᕆᑕᐅᔭᒃᑯᑦ/ᑎᑎᕋᖃᑦᑕᐅᑎᓂᒃᑯᑦ/ ᐅᖄᓚᐅᑎᒃᑯᑦ ᑲᑎᒪᓂᖃᕐᓂᒃᑯᑦ 

ᑐᓴᐅᒪᖃᑦᑕᐅᑎᓂᕐᒥᒃ ᑕᒪᒃᑮᓐᓄᑦ ᐃᓅᓯᕐᒨᖓᔪᓄᑦ ᐃᖅᑲᓇᐃᔮᓅᖓᔪᓄᓪᓗ ᑕᐃᒪᐃᒻᒪᑦ ᑮᓇᕐᒥᒃ ᑮᓇᕐᒧᑦ 

ᑕᑯᖃᑦᑕᐅᑎᒍᓐᓇᕐᓂ ᐱᒻᒪᕆᐅᓐᖏᓂᖅᓴᐅᒋᔭᐅᔪᔪᖅ ᐃᓱᒪᒋᔭᐅᒋᐊᓐᖓᔪᒐᒥᓂᑦ.  

• ᐊᑦᓱᕈᕐᓇᓂᖅᐹᖅ? 

o ᐃᒻᒪᖃ ᐊᑦᓱᕈᕐᓇᓂᖅᐹᖅ ᐊᐅᓚᓂᐅᑉ ᓵᓐᖓᓯᒪᔭᖓ ᓇᐃᐱᑦᓯᒐᓱᐊᕐᓂᖅ ᓈᒻᒪᑦᑐᓂᒃ ᑕᓯᐅᖅᑐᑦᓴᓂᒃ 

ᑕᓯᐅᖅᑕᐅᒋᐊᓕᓐᓄᑦ. ᐃᓱᒪᓕᐅᕈᑕᐅᓯᒪᔪᖅᑎᒍᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᐊᒻᒪᓗ 

ᐊᕕᑦᑐᖅᓯᒪᔪᓂ/ᓄᓇᓕᓐᓂ ᑲᑐᔾᔨᖃᑕᐅᔪᓄᑦ, ᑕᓯᐅᖅᑕᐅᒋᐊᖃᑐᐃᓐᓇᕆᐊᓖᑦ ᓇᐃᐱᒋᐊᖏᑦ ᐱᔭᕆᐊᑭᓐᓂᖅᓴᐅᔪᔪᑦ 

ᑕᓯᐅᖅᑐᑦᓴᓂᒃ. ᐱᓪᔪᑎᓪᓗᐊᑕᐅᔪᔪᖅ ᐃᓄᐃᓴᑦᑑᒻᒪᑕ ᐊᕐᓇᐃᑦ ᐃᓄᐃᑦ ᓇᒻᒥᓂᖅ ᐱᓇᓱᐊᕐᕕᓖᑦ ᐃᓄᐃᑦ ᓄᓇᖓᓐᓂ. 

ᐃᓄᐃᑦ ᐊᕐᓇᐃᑦ ᓱᓇᑐᐃᓐᓇᕐᓂᒃ ᐊᐳᕈᑎᖃᖅᓯᒪᓲᖑᒻᒪᑕ ᐱᒋᐊᖅᐸᓪᓕᐊᕋᒥᒃ ᐱᓇᓱᐊᕐᕕᒻᒥᒃ ᑕᐃᒪᐃᒻᒥᔪᖅ ᐊᓪᓛᑦ 

ᖃᓪᓗᓈᑦ ᓄᓇᖓᓐᓂ, ᖃᑦᓯᐅᓂᖏᑦ ᓇᒻᒥᓂᖅ ᐱᓇᓱᐊᕐᕕᕋᓛᕆᔭᐅᔪᑦ ᑲᑕᑐᐃᓐᓇᓲᑦ ᐊᕐᕌᒎᓐᓂ ᒪᕐᕉᓐᓂ ᓯᕗᓪᓕᖅᐹᓂ. 

ᐃᓱᒪᒋᑦᓱᒋᑦ ᐊᑦᓱᕈᕐᓇᖅᑐᑦ ᓵᓐᖓᔭᐅᒋᐊᓖᑦ ᐅᑭᐅᖅᑕᖅᑐᒥ ᐱᖃᓯᐅᑎᑦᓱᓂ ᐊᑭᑐᓂᖏᑦ ᓂᐅᕕᐊᑦᓴᐃᑦ, ᐅᓯᔭᐅᔾᔪᑏᑦ, 

ᐊᒥᒐᖅᑐᑦ ᐊᑭᑐᓗᐊᓐᖏᑦᑐᑦ ᐃᓂᑦᓴᐃᑦ ᓇᒻᒥᓂᕆᔭᐅᔪᓄᑦ, ᐊᒥᒐᖅᓯᓂᖅ ᑮᓇᐅᔭᓕᕆᔨᒻᒪᕆᓐᓂᒃ, ᐊᑭᑐᓂᖏᑦ 

ᐊᐅᓚᔾᔪᑏᑦ, ᐊᒥᒐᕐᓂᖏᑦ ᐱᔪᓐᓇᑦᓯᐊᖅᑐᑦ ᐃᖅᑲᓇᐃᔭᖅᑏᑦ − ᑎᑎᕋᕋᑦᓴᐃᑦ ᐊᒥᓱᐊᓗᐃᑦ. ᓇᐃᓈᕐᓗᒍ, ᐸᐅᒃᑑᑎᒃᑯᑦ 

ᐱᒃᑯᒋᔭᖃᒻᒪᕆᑦᑐᑦ ᖃᑦᓯᐅᓂᖏᓐᓂᒃ ᐃᓄᐃᑦ ᐊᕐᓇᐃᑦ ᓇᒻᒥᓂᓖᑦ ᑕᓯᐅᕈᓯᒪᔪᓂᒃ. ᐃᑲᔫᑕᐅᓪᓗᓂ ᐃᓄᐃᓴᓐᓂᖏᓐᓄᑦ 

ᑕᓯᐅᖅᑐᑦᓴᐃᑦ, ᑲᑎᒪᔪᓄᑦ ᑕᓯᐅᓂᕐᒨᖓᔪᖅ ᓴᖅᑭᖅᑕᐅᔪᔪᖅ ᐃᓄᐃᓴᒐᓗᐊᕐᓗᑎᒃ ᑕᓯᐅᕈᓐᓇᖅᑐᑦ 

ᐃᑲᔪᖅᑐᕈᓐᓇᖁᓪᓗᒋᑦ ᐊᒥᓲᓂᖅᓴᓂᒃ ᓇᒥᑐᐃᓐᓈᖅᑐᓂᓪᓗ ᑕᓯᐅᕆᐊᓕᓐᓂᒃ.  

ᑲᑎᒪᔪᓂᒃ ᑕᓯᐅᕐᓂᕐᒧᑦ  ᐊᐅᓚᓂᖅ 

ᓯᕗᓪᓕᖅᐹᒥ ᐊᐅᓚᓂᐅᔪᖅ ᐱᒋᐊᕈᑎᖃᖅᓯᒪᔪᖅ ᑲᑎᑎᑦᓯᓂᕐᒥᒃ ᐃᓄᓐᓂᒃ ᐊᕐᓇᓂᒃ ᑕᓯᐅᖅᑐᑦᓴᓂᒃ ᑕᓯᐅᖅᑕᐅᒋᐊᓕᓐᓂᓪᓗ ᑕᕝᕙᓂᑦᓴᐃᓐᓇᖅ 

ᓄᓇᓕᓐᓂ ᑲᑎᒪᑎᑕᐅᑦᓱᑎᒃ ᑲᑎᑦᓱᑎᒃ 30 ᐃᑲᕐᕋᐃᑦ ᑕᖅᑮᑦ 6 ᐃᓗᐊᓂ. ᐃᓱᒪᒋᔭᐅᓯᒪᔪᔪᖅ ᑲᓲᒪᖃᑦᑕᕐᓂᖏᑦ ᑖᒃᑯᐊ ᑕᓯᐅᖅᑐᑦ 

ᑕᓯᐅᖅᑕᐅᔪᓪᓗ ᓵᓐᖓᓪᓘᑎᓗᑎᒃ ᑲᑎᖃᑦᑕᕋᔭᕆᐊᖏᑦ ᐅᖓᓯᑦᑐᒧᑦ ᑐᓴᐅᒪᖃᑦᑕᐅᑎᓂᖅ ᐊᑐᖅᑕᐅᕙᓪᓗᓂ ᖃᕆᑕᐅᔭᖅᑎᒍᑦ, 

ᑎᑎᕋᐅᑎᖃᑦᑕᕐᓂᒃᑯᑦ ᐅᐊᔭᒨᖅᑐᑎᒍᑦ, ᐅᖄᓚᐅᑎᒃᑯᑦ, ᖃᕆᑕᐅᔭᒃᑯᑦ (ᓲᕐᓗ ᓯᑲᐃᑉ) ᐊᑐᖅᑕᐅᑦᓱᓂ ᐊᑲᕆᔭᐅᓂᖅᐸᐅᔪᖅ.  

ᐃᓱᒪᒋᔭᐅᓕᔪᔪᖅ ᕿᓂᕐᓂᖅ ᑕᓯᐅᖅᑐᑦᓴᓂᒃ ᐊᑦᓱᕈᕐᓇᕐᓂᖅᐸᐅᒐᔭᕆᐊᖓ ᐊᐅᓚᓂᕐᒧᑦ. ᐃᓱᒪᒋᔭᐅᑦᓱᑎᒃ ᐃᓄᐃᓴᑦᑑᓂᖏᑦ ᓇᒻᒥᓂᖅ 

ᐱᓇᓱᐊᕐᕕᐅᔪᑦ ᐊᐅᓚᓂᖃᖅᑐᑦ ᐃᓄᐃᑦ ᓄᓇᖓᓐᓂ, ᖃᑦᓯᐅᓂᖏᑦ ᐱᔪᓐᓇᑦᓯᐊᖅᑐᑦ ᐃᑲᔪᕈᒪᓂᖃᖅᑐᓪᓗ ᑕᓯᐅᖅᑐᑦᓴᐃᑦ ᓄᓇᖅᐸᓯᖓᓂ 

ᓈᒻᒪᒐᔭᖅᐸᓪᓚᐃᓐᖏᒻᒪᑕ ᑭᓐᖒᒪᒋᔭᐅᓯᒪᔪᓄᑦ. ᓇᐃᐱᑦᓯᓂᖅ ᑕᓯᐅᕈᓐᓇᑐᐃᓐᓇᕆᐊᓕᓐᓂᒃ ᖃᓪᓗᓈᑦ ᓄᓇᖓᓐᓂᒃ ᐃᓱᒪᒋᔭᐅᔪᒻᒥᔪᖅ 

ᐊᒥᓱᓐᖑᐹᓪᓕᖁᓪᓗᒋᑦ ᑕᓯᐅᖅᑎᐅᒍᓐᓇᕋᔭᖅᑐᑦ.  

ᐸᐅᒃᑑᑎᒃᑯᑦ ᐃᖅᑲᓇᐃᔭᖅᑎᖏᑦ ᐃᑲᔪᖅᓯᒪᔪᑦ ᐊᐅᓚᑦᓯᓯᒪᑦᓱᑎᓪᓗ ᐱᕙᓪᓕᐊᑎᑕᐅᓂᖏᓐᓂᒃ ᓴᓐᖏᔪᒻᒪᕇᑦ ᑕᓯᐅᖅᑏᑦ−ᑕᓯᐅᖅᑕᐅᔪᑦ 

ᑲᓲᒪᓂᖏᓐᓂᒃ. ᑎᒍᒥᐊᖅᑕᐅᔪᑦ ᐱᓕᕆᐊᖑᒋᐊᓖᓪᓗ ᑎᑭᐅᑎᒐᓱᐊᕐᓂᕐᒧᑦ ᑐᕌᒐᕆᔭᐅᔪᒧᑦ ᐱᖃᓯᐅᔾᔨᔪᑦ:   

• ᓇᓗᓇᐃᔭᐃᓂᖅ ᑕᓯᐅᖅᑎᐅᑐᐃᓐᓇᕆᐊᓕᓐᓂᒃ ᑕᓯᐅᖅᑕᐅᒋᐊᓕᓐᓂᓪᓗ 

• ᐃᑲᔪᖅᓯᓂᖅ ᐱᕙᓪᓕᐊᑎᑕᐅᓂᖏᓐᓂᒃ ᑕᓯᐅᖅᑎᒌᓄᑦ ᐊᖏᖃᑎᒌᒍᑏᑦ ᐊᑯᕐᖓᓐᓂ ᐊᖏᖃᑎᒌᑦᑐᑦ ᐱᖃᓯᐅᑎᑦᓱᑎᒃ 

ᓂᕆᐅᒋᔭᐅᔪᑦ, ᑲᒪᒋᒋᐊᓖᑦ ᑎᒍᒥᐊᖅᑕᐅᔪᓪᓗ 

• ᖃᐅᔨᕐᓴᓂᖅ ᐊᑐᐃᓐᓇᐅᑎᑦᓯᓂᕐᓗ ᐃᑲᔪᖅᑐᐃᓂᕐᒥᒃ ᐊᖏᖃᑎᒌᑦᑐᓄᑦ 

• ᐱᕙᓪᓕᐊᑎᑦᓯᓂᕐᒧᑦ ᖃᐅᔨᓴᕐᓂᕐᒧᑦ ᐊᐅᓚᓂᕐᒥᒃ ᐱᕚᓪᓕᕈᑕᐅᓗᓂ ᐊᐅᓚᓂᕐᒧᑦ ᓯᕗᒧᒋᐊᖅᑎᓪᓗᒍ 

• ᐱᓕᕆᖃᑎᖃᕐᓂᖅ ᐊᕕᑦᑐᖅᓯᒪᔪᓂ ᓄᓇᓕᓐᓂᓗ ᑲᑐᔾᔨᖃᑕᐅᔪᓂᒃ ᑲᔪᓯᑎᑦᓯᓗᑎᒃ ᑕᓯᐅᓂᕐᒧᑦ ᐊᐅᓚᓂᐅᔪᓂᒃ ᐆᑦᑐᕋᕐᓂᕐᒥᒃ 

ᐃᓄᐃᑦ ᓄᓇᖓᓐᓂ 

• ᓄᑖᕈᕆᐊᖅᑕᐅᓗᓂ ᐊᐅᒪᓂᐅᔪᖅ ᑐᓐᖓᕕᐅᓗᑎᒃ ᑐᓴᖅᑕᐅᔪᑦ ᖃᓄᐃᓕᖓᓂᐅᔪᓪᓗ ᖃᐅᔨᕐᓴᓂᕐᒧᑦ 

• ᐱᕙᓪᓕᐊᓂᖅ ᓄᑖᕐᓂᒃ ᐃᑲᔫᑎᑦᓴᓂᒃ 

• ᐃᑲᔪᖅᑐᐃᓂᖅ ᑲᔪᓯᔪᒥᒃ ᖃᐅᔨᒪᓂᕐᒥᒃ ᐊᒥᖅᑲᐅᑎᖃᕐᓂᕐᒥᒃ 

• ᐃᓘᓐᓈᒍᑦ ᑲᔪᓯᔪᒥᒃ ᐊᐅᓚᓂᕐᒥᒃ ᑐᑭᒧᐊᑦᑎᑦᓯᓂᖅ, ᐸᐃᑉᐹᓕᕆᓂᖅ ᐅᓂᒃᑳᓕᐅᕐᓂᕐᓗ.  

ᐊᐅᓚᓂᖓᓂ ᐆᑦᑐᕋᕐᓂᕐᒥ ᐃᓕᓐᓂᐊᕐᓂᐅᑉ ᐊᐅᓚᓂᖓᑕ, ᑐᑭᓯᓇᑦᓯᐊᓕᔪᔪᖅ ᐃᓚᖏᑦ ᐊᓯᔾᔨᖅᑐᕆᐊᖃᕆᐊᖏᑦ ᐊᐅᓚᓂᐅᔪᒥ 

ᐋᖅᑭᒋᐊᒃᑲᓐᓂᖁᓪᓗᒍ ᐊᐅᓚᑕᐅᔪᖅ. ᐱᓗᐊᖅᑐᒥᒃ, ᐃᓱᒻᒪᓯᐅᔪᖅ ᐊᑕᐅᓯᐅᕐᒥᒃ ᑕᓯᐅᑎᖃᕐᓂᖅ ᐊᑕᐅᓯᕐᒧᑦ ᑕᓯᐅᕆᐊᓕᒻᒧᑦ ᑲᓲᒪᓂᐅᔪᑦ 

ᐃᓱᒪᒋᔭᐅᓯᒪᔪᑦ ᐊᑑᑎᖃᓐᖏᓂᖅᓴᐅᒋᐊᖏᑦ ᑲᑎᒪᔪᓄᑦ ᑕᓯᐅᖅᑎᖃᕐᓂᕐᒥᒃ. ᐃᓕᓐᓂᐊᖃᑕᐅᔪᑦ ᐃᓱᒪᖃᖅᓯᒪᔪᑦ ᐊᒥᓲᓂᖅᓴᐅᒍᑎᒃ ᑲᑎᒪᔪᑦ 

ᐱᓕᕆᖃᑎᒌᑦᑐᑦ ᐊᒥᓲᓂᖅᓴᓂᒃ ᐃᑲᔪᖅᑕᐅᓂᖃᕋᔭᕆᐊᖓ ᐱᖃᓯᐅᑎᑦᓱᑎᒃ:  

• ᐊᒥᓲᓂᖅᓴᐅᒍᓐᓇᖅᑐᑦ ᑕᓯᐅᖅᑕᐅᔪᑦ ᐃᑲᔪᖅᑐᖅᑕᐃᑦ ᖃᑦᓰᓐᓇᐅᓂᖅᓴᓄᖅ ᑕᓯᐅᖅᑎᓄᑦ 

• ᐃᓚᖏᑦ ᐊᕐᓇᐃᑦ ᐊᑕᐅᓯᑐᐊᕐᒥᒃ ᑕᓯᐅᖅᑎᖃᕈᒪᓯᒪᓐᖏᑦᑐᑦ 

• ᐊᑐᓂᑦ ᑲᑎᒪᖃᑕᐅᔪᑦ ᓇᓗᓇᐃᔭᐃᒍᓐᓇᖅᓯᕕᖃᕐᓗᑎᒃ ᖃᓄᐃᑉᐸᓪᓕᐊᒻᒪᖔᕐᒥᒃ ᐱᓇᓱᐊᕐᕕᖓᓅᖓᔪᓄᑦ ᓱᓇᓂᓪᓗ 

ᐊᑦᓱᕈᕐᓇᖅᑐᓂᒃ ᓵᓐᖓᑦᓯᒻᒪᖔᕐᒥᒃ. ᑲᑎᒪᔪᑦ, ᐱᖃᓯᐅᑎᑦᓱᑎᒃ ᑕᓯᐅᖅᑎᐅᔪᑦ, ᐱᕕᖃᖅᓱᑎᒃ ᐅᖃᐅᓯᖃᕈᓐᓇᕐᓂᒃᒥ ᐊᑑᑎᓯᒪᔭᒥᓂᒃ 

ᖃᐅᔨᒪᓂᕐᒥᓂᓪᓗ.  

• ᑲᔪᓯᑦᓯᐊᕐᓂᖏᑦ ᑲᑎᒪᔪᑦ ᓱᖏᖅᑑᑎᖃᓗᐊᔾᔮᓐᖏᑦᑐᑦ ᐊᑕᐅᓯᕐᒥᒃ ᐃᓄᒻᒥᒃ ᓄᖅᑲᖅᑐᖃᖅᐸᑦ ᐅᕝᕙᓘᓐᓃᑦ ᐅᐸᒐᔪᐃᑦᑐᖃᖅᐸᑦ.  

• ᑲᑎᒪᔪᓄᑦ ᑕᓯᐅᕐᓂᖅ ᒪᓂᒪᑎᑕᐅᔪᖅ ᓴᓐᖏᓂᖅᓴᒥᒃ ᑲᓲᒪᓂᖃᖅᓱᓂ ᐱᕙᓪᓕᐊᑎᑦᓯᓂᖃᖅᓱᓂᓗ ᑲᓲᒪᓂᐅᔪᓂᒃ ᐊᕕᑦᑐᖅᓯᒪᔪᓂ.  

• ᐃᕕᖅᑎᕐᕕᓕᒃ ᐊᑲᐅᓈᖅᓯᒪᒍᓐᓇᖁᓪᓗᒋᑦ ᐃᓘᓐᓇᐃᓐᓄᑦ 

• ᐊᑐᐃᓐᓇᐅᑎᑕᐅᔪᑦ ᖃᐅᔨᒪᓂᐅᔪᑦ ᑎᒍᒥᐊᖅᑕᐅᔪᓂᓪᓗ ᐲᖅᓯᑦᓱᑎᒃ ᐊᑕᐅᕐᓯᒥᒃ ᐃᓄᒻᒥᒃ “ᖃᐅᔨᒪᔪᒥᒃ”.  

• ᐱᕕᖃᖅᓱᑎᒃ ᑲᑎᒪᖃᑕᐅᔪᓕᒫᑦ ᐃᓕᓐᓂᐊᓂᕐᓂᕐᒥᒃ ᐃᓕᓐᓂᐊᑎᑦᓯᓂᕐᒥᓪᓗ ᐊᔾᔨᐅᓐᖏᑦᑐᒥᒃ.  

ᑐᓐᖓᓱᑦᑎᑦᓯᓂᖅ ᑕᓯᐅᖅᑎᖃᕐᓂᕐᒥᒃ ᐃᓄᓐᓄᑦ ᐊᕐᓇᓄᑦ ᐊᐅᓚᓂᕐᒥᒃ ᑐᓐᖓᕕᐅᒻᒪᑦ ᐃᓕᓐᓂᐊᕈᑎᑦᓴᓄᑦ ᑲᑎᒪᖃᑕᐅᔪᓄᑦ ᐊᐅᓚᓂᐅᔪᒥᒃ, 

ᐱᖃᓯᐅᑎᑦᓱᑎᒃ ᑕᒪᕐᒥᒃ ᑕᓯᐅᖅᑏᑦ ᑕᓯᐅᖅᑕᐅᔪᓪᓗ, ᐱᕙᓪᓕᐊᑎᑕᐅᓯᒪᑦᓱᓪᓗ ᐃᓱᒪᒋᔭᐅᖃᓯᐅᑎᑦᓱᓂ ᐊᔾᔨᐅᖏᑦᑐᒦᓐᓂᖏᑦ ᐃᓄᐃᑦ 

ᓄᓇᖏᓐᓂ ᐊᕕᑦᑐᖅᓯᒪᔪᓂ. ᐃᓕᓐᓂᐊᕈᑏᑦ ᓇᓗᓇᐃᔭᐃᔪᑦ ᐊᐅᓚᓂᕐᒥᒃ ᐱᔾᔪᑎᒋᔭᐅᔪᒥᓪᓗ, ᑐᑭᓯᓇᖅᑎᑦᓯᔪᑦ ᐃᓱᒻᒪᓯᕐᒥᒃ ᑕᓯᐅᕐᓂᕐᒨᖓᔪᓂᒃ 

ᐱᓇᓱᐊᕐᕕᓕᓐᓄᑦ, ᕿᒥᕐᕈᓂᖃᖅᓱᑎᒃ ᓂᕆᐅᒋᔭᐅᔪᓂᒃ ᐃᓚᐅᑎᓐᓂᕐᒧᑦ ᐊᐅᓚᓂᐅᔪᒧᑦ ᑐᑭᓯᓇᖅᑎᑦᓯᑦᓱᑎᓪᓗ ᐊᐅᓚᓂᐅᒋᐊᓕᓐᓂᒃ 

ᐱᕙᓪᓕᐊᑎᑦᓯᓂᕐᒧᑦ ᑲᔪᓯᓂᖃᑦᓯᐊᖅᑐᒥᒃ ᑕᓯᐅᖅᑎᖃᕐᓂᕐᒧᑦ ᑲᓲᒪᓂᕐᒥᒃ. ᐃᓕᓐᓂᐊᕈᑏᑦ ᐱᖃᓯᐅᔾᔨᒻᒥᔪᑦ ᐱᔭᕆᐅᖅᓴᐅᑎᓂᒃ ᑎᑎᕋᕐᕕᑦᓴᓂᒃ 

ᐃᓕᓐᓂᐊᖃᑕᐅᔪᑦ ᑲᒪᒋᒋᐊᓕᖏᓐᓂᒃ ᑐᑭᓯᐅᒪᓂᕐᒥᒃ ᐃᓕᓐᓂᐊᖅᑎᑕᐅᓕᕈᑎᒃ, ᐱᖃᓯᐅᑎᑦᓱᓂ ᕿᒥᕐᕈᓂᖅ ᓇᒻᒥᓂᖅ ᓴᓐᖏᓂᐅᔪᓂᒃ 

ᐊᑦᓱᕈᕐᓇᖅᑐᓂᓪᓗ, ᑐᕌᒐᕐᓂᒃ ᐋᖅᑭᑦᓱᐃᓂᖅ, ᖃᐅᔨᓴᕐᓂᖅ ᑕᓯᐅᖅᑏᑦ ᑲᑎᒪᓂᖏᓐᓂᒃ ᐊᒻᒪᓗ ᑕᓯᐅᖅᑏᑦ ᐊᖏᖃᑎᒌᓐᓂᕐᒧᑦ 

ᑎᑎᕋᕐᕕᑦᓴᖏᓐᓂᒃ.  

ᐊᐅᓚᓂᐅᔪᖅ ᓇᓗᓇᐃᔭᐃᓯᒪᒻᒥᔪᖅ ᐊᐅᓚᓂᖓᓂᒃ ᐋᖅᑭᑦᓱᐃᓂᐅᑉ ᑕᓯᐅᖅᑎᖃᕐᓂᕐᒧᑦ ᐊᐅᓚᓂᐅᑉ ᓄᓇᓕᓐᓂ, ᐱᖃᓯᐅᑎᑦᓱᓂ 

ᖃᐅᔨᒪᔭᐅᒃᑲᐃᓂᖅ/ᐱᔪᒥᓵᕆᓂᖅ, ᑎᑎᕋᕐᕕᑦᓴᐃᑦ ᐃᓚᐅᒍᒪᓂᕐᒧᑦ ᐊᒻᒪᓗ ᐱᐅᓯᐅᔪᑦ ᑲᓱᖅᑎᑦᓯᓂᕐᒧᑦ ᑕᓯᐅᖅᑐᑦᓴᓂᒃ ᑕᓯᐅᖅᑕᐅᒋᐊᓕᓐᓄᑦ. 

ᑲᑦᓱᖓᐃᒍᑕᐅᒃᑲᓐᓂᖁᓪᓗᒍ, ᐱᓇᓱᐊᕐᑯᓐᓄᑦ ᐃᑲᔫᑎᑦᓴᐃᑦ ᐱᓕᒻᒪᑦᓯᒪᔪᓂᒃ ᐃᓄᓐᓂᒃ ᐊᕐᓇᓂᒃ ᐱᓇᓱᐊᕐᕕᓕᓐᓂᒃ ᐊᒻᒪᓗ ᐅᓂᒃᑳᑦ 

ᑲᔪᓯᑦᓯᐊᖅᓯᒪᔪᓄᑦ ᑐᑭᓯᓇᖅᑐᓄᓪᓗ ᐃᓄᓐᓄᑦ ᐊᕐᓇᓄᑦ ᐱᓇᓱᐊᖅᑎᓄᑦ ᐃᓚᒍᑦᓯᐅᔾᔭᐅᓯᒪᒻᒥᔪᑦ ᐃᓕᓐᓂᐊᕈᑎᓄᑦ 



 

 ᑐᓐᖓᓱᒋᑦ ᑕᓯᐅᖃᑎᒌᓐᓂᕐᒧᑦ: | ᐊᐅᓚᓂᑦᓴᓂᖅ ᐃᓄᓐᓄᑦ ᐊᕐᓇᓄᑦ 

ᐊᑐᐃᓐᓇᐅᑎᑦᓯᒍᑕᐅᑦᓱᑎᒃ ᐃᔾᔭᕋᑦᓴᓂᒃ ᐊᒻᒪᓗ ᐆᑦᑑᑎᓪᓚᕆᐅᔪᓂᒃ ᖃᓄᖅ ᐃᓄᐃᑦ ᐊᕐᓇᐃᑦ ᐱᒋᐊᖅᓯᒪᒻᒪᖔᑕ ᐱᕙᓪᓕᐊᑎᑦᓯᓯᒪᒻᒪᖔᑕᓗ 

ᓇᒻᒥᓂᖅ ᐱᓇᓱᐊᕐᕕᒋᔭᒥᓂᒃ.  

ᐊᐅᓚᓂᐅᔪᖅ ᐃᕕᖅᑎᕈᓐᓇᖅᑐᖅ ᐃᑲᔪᖅᑐᐃᒍᑕᐅᓗᓂ ᐱᓇᓱᐊᕐᕕᓕᓐᓂᒃ ᐊᕐᓇᓂᒃ ᐃᓘᓐᓇᑦᓯᐊᖏᑦᑎᒍᑦ ᐊᐅᓚᓂᖏᑦᑕ ᐱᓇᓱᐊᕐᕕᖓᑕ. 

ᑕᓯᐅᖅᑎᖃᕐᓂᖅ ᐱᕕᖃᕈᑕᐅᒧᖅ ᐋᖅᑭᑦᓯᒪᕙᒌᖅᑐᓄᑦ ᐱᓇᓱᐊᕐᕕᓕᓐᓄᑦ ᐃᓄᓐᓄᑦ ᐱᕚᓪᓕᕈᑎᒋᓯᒪᔭᒥᒃ ᑐᓂᓯᑎᓪᓗᒋᑦ ᐱᓕᒻᒪᑦᓯᒪᓂᕐᒥᓂᒃ, 

ᓂᕆᐅᒋᓯᒪᔭᒥᓂᒃ, ᓯᓚᑐᓂᕆᔭᒥᓂᓪᓗ ᕿᓂᖅᑐᓄᑦ ᐃᑲᔪᖅᑎᑦᓴᓂᒃ ᐱᒋᐊᖅᐸᓪᓕᐊᓕᕈᑎᒃ ᐱᓇᓱᐊᕐᕕᒻᒥᓂᒃ. ᓇᒻᒥᓂᖅᑖᕆᐅᖅᐸᓪᓕᐊᔪᑦ 

ᐱᕚᓪᓕᕈᓐᓇᖅᑐᑦ ᑲᓲᒪᖃᑎᖃᕐᓂᒃᑯᑦ ᐱᕙᓪᓕᐊᑎᑕᐅᓂᖏᑦᑎᒍᓪᓗ ᐊᑯᓃᖅᑐᒥᒃ ᐃᑲᔪᖅᓯᓂᕐᒧᑦᕐ ᑲᓲᒪᓂᖏᑦ ᐃᓄᐃᑦ ᐊᔾᔨᒐᓚᖏᓐᓂᒃ 

ᐱᔪᒪᔭᕆᔭᓖᑦ ᐃᓗᓕᖃᐅᖅᑐᓪᓗ.  

ᑲᑎᒪᔪᓂᒃ ᑕᓯᐅᖅᓯᓂᖅ ᐱᖃᓯᐅᔾᔨᔪᖅ ᖃᑦᓯᒐᓛᓂᒃ ᑕᓯᐅᖅᑐᓂᒃ ᑕᓯᐅᖅᑕᐅᒋᐊᓕᓐᓂᓪᓗ ᐃᓚᒋᔭᐅᓕᖅᓱᑎᒃ ᑲᑎᒪᔪᓄᑦ ᑕᓯᐅᖅᑎᓄᑦ 

ᐃᑲᔪᖅᑐᕐᓂᐊᖅᓱᑎᒃ ᐃᓇᐅᑎᖃᑎᒌᓪᓗᑎᓪᓗ ᐊᑭᒥᖅᑲᐅᑎᖃᕐᓗᑎᒃ ᑐᓴᐅᒪᔭᒥᐅᓐᓂᒃ, ᐃᓱᒻᒪᓯᕐᒥᓂᒃ ᑐᑦᑕᕐᕕᑦᓴᓂᓪᓗ. ᐃᓚᐅᔪᓕᒫᑦ ᑲᑎᒪᔪᓂ 

ᐅᖃᖃᑎᒌᖃᑕᐅᓲᑦ, ᐊᒥᖅᑲᐅᑎᖃᖅᓱᑎᒃ ᑐᓴᕋᑦᓴᓂᒃ ᐃᓱᒻᒪᓯᕐᓂᓪᓗ, ᐃᑲᔪᖅᑐᐃᑦᓱᑎᓪᓗ ᐃᓕᓐᓂᐊᖃᑕᐅᔪᓂᒃ. ᐸᐅᒃᑑᑎᒃᑯᑦ ᐊᐅᓚᓂᖓᑦ 

ᑐᕌᒐᖃᖅᑐᖅ ᐃᓄᓐᓂᒃ ᐊᕐᓇᓂᒃ ᑭᓯᐊᓂᑦᑕᐅᖅ ᐱᖃᓯᐅᔾᔨᔪᖅ ᑕᓯᐅᖅᑎᓂᒃ ᐃᓄᓐᓃᓐᖔᓐᖏᑦᑑᒐᓗᐊᓂᒃ.  

 

ᐃᓗᓕᓪᓗᐊᑕᕆᔭᐅᔪᖅ ᑲᑎᒪᔪᓂ ᑕᓯᐅᖅᑎᐅᓂᕐᒧᑦ ᐊᐅᓚᓂᖅ ᐃᒻᒥᓂᒃ ᕿᒥᕐᕈᓂᖅ ᐊᑦᑐᐊᔪᓄᑦ ᐱᓇᓱᐊᕐᓂᕐᒨᖓᔪᓄᑦ ᐱᔪᓐᓇᕐᓂᐅᔪᓄᑦ 

ᐊᒻᒪᓗ ᓇᓗᓇᐃᔭᐃᓂᖅ ᐱᔪᓐᓇᕐᓂᐅᔪᓂᒃ ᐱᕚᓪᓕᖅᑎᑕᐅᒍᓐᓇᖅᑐᓂᒃ ᐃᑲᔫᑕᐅᓂᐊᕐᓗᑎᒃ ᓇᒻᒥᓂᕆᔭᐅᔪᑦ ᐱᒋᐊᖅᐸᓪᓕᐊᓂᖏᓐᓄᑦ 

ᐱᕈᖅᐸᓪᓕᐊᓂᖏᓐᓄᓪᓗ. ᓱᖏᖅᑐᑎᖃᕐᓂᖅ ᐊᓯᒥᒃ ᐱᒻᒪᕆᐊᓘᕗᖅ ᑲᑎᒪᔪᓂ ᑕᓯᐅᖅᑎᖃᕐᓂᒧᑦ ᐊᐅᓚᓂᕐᒥ.  

ᐊᐅᓚᓂᐅᔪᖅ ᐊᑐᐃᓐᓇᐅᑎᑦᓯᒻᒥᔪᖅ ᖃᑦᓯᒐᓛᓂᒃ ᒪᓕᑦᑕᐅᒋᐊᓕᓐᓂᒃ ᓴᖅᑭᕈᑕᐅᔪᓂᒃ ᐃᓗᓕᓪᓗᐊᑕᕆᔭᐅᔪᓄᑦ ᐱᖃᓯᐅᑎᑦᓱᑎᒃ:  

ᐊᑯᓐᓂᖏᑦ  ᑲᑎᒪᓃᑦ 

ᐊᑯᓐᓂᖏᑦ ᑲᑎᒪᓃᑦ ᐃᓱᒪᖅᓲᑕᐅᔪᑦ ᑲᑎᒪᖃᑕᐅᔪᓄᑦ ᓇᓗᓇᐃᖅᓯᓂᐊᕐᓗᑎᒃ ᑕᖅᑭᑕᒫᑦ ᑲᑎᖃᑦᑕᕈᒪᒐᔭᕐᒪᖔᑕ ᐊᑕᐅᓯᐊᕐᓗᑎᒃ ᐃᑲᕐᕋᓄᑦ 

ᐊᑯᕐᖓᓐᓂ 1-3. ᑐᑦᑕᕐᕕᐅᒍᓐᓇᖅᑐᑦ ᓄᓇᖅᑲᑎᒌᒍᑎᒃ ᑲᑎᖃᑎᒌᓐᓂᖅ ᖃᕆᑕᐅᔭᒃᑯᓪᓘᓐᓃᑦ ᑎᑎᕋᖃᑦᑕᐅᑎᓗᑎᒃ, ᐅᖄᓚᐅᑎᒃᑯᑦ, 

ᖃᕆᑕᐅᔭᒃᑯᓪᓘᓐᓃᑦ ᑕᐅᑐᖃᑦᑕᐅᑎᓗᑎᒃ ᓯᑲᐃᑉᑯᑦ ᕙᐃᔅᑕᐃᒻᑯᓪᓘᓐᓃᑦ ᓄᓇᖅᑲᑎᒌᓐᖏᑦᑐᓄᑦ.  

• ᖃᓄᐃᖃᑎᒌᓐᓂᐊᖅᑲᓪᓕ ᑕᓯᐅᖃᑎᒌᓐᓂᖅ ᑲᔪᓯᓐᖏᑉᐸᑦ? 

ᑕᓯᐅᖃᑎᒌᓐᓂᕐᒧᑦ ᑲᓲᒪᓂᖅ ᐃᒻᒥᓅᖓᔪᐹᓗᒃ ᐊᒻᒪᓗ ᐸᕐᓇᑕᐅᓯᒪᔪᓕᒫᑦ ᐊᑲᐅᓈᖅᓯᒪᔪᐃᓐᓇᐅᔾᔮᒐᑎᒃ ᐃᓘᓐᓇᐃᓐᓄᑦ, ᑭᓐᖒᒪᒋᔭᐅᔪᓄᑦ 

ᓯᕗᓪᓕᐅᑎᔭᐅᔪᓄᓪᓗ. ᐃᓄᐃᑦ ᐊᓯᐊᓂᒃ ᑲᑎᒪᕙᑦᑐᑦ ᐆᑦᑐᕈᒪᒍᑎᒃ, ᐸᐅᒃᑑᑎᒃᑯᓐᓂ ᐃᖅᑲᓇᐃᔭᖅᑐᑦ ᐃᑲᔪᕈᓐᓇᖅᑐᑦ ᕿᒥᕐᕈᖃᑕᐅᓗᑎᒃ 

ᓇᓖᕌᕋᑦᓴᓂᒃ ᐱᖃᓯᐅᑎᑦᓱᓂ ᑲᓱᖅᑎᑦᓯᓂᖅ ᐊᓯᖏᓐᓄᑦ ᑲᑎᒪᕙᑦᑐᓄᑦ.  

• ᖃᓄᖅ ᐃᑲᔪᖅᑐᕈᓐᓇᖅᑲᑦ ᐸᐅᒃᑑᑎᒃᑯᓐᓂ ᐃᖅᑲᓇᐃᔭᖅᑏᑦ? 

ᐸᐅᒃᑑᑎᒃᑯᑦ ᐃᖅᑲᓇᐃᔭᖅᑎᖏᑦ ᐊᑐᐃᓐᓇᐅᑎᑦᓯᕙᑦᑐᑦ ᖃᐅᔨᓴᕐᓂᖃᐃᓐᓇᖅᓱᑎᒃ ᐃᑲᔪᖅᑐᐃᕙᑦᓱᑎᓪᓗ ᑕᓯᐅᖃᑎᒌᑦᑐᓄᑦ ᑲᑎᑉᐸᑦᑐᓄᑦ. 

ᐱᖃᓯᐅᑎᑦᓱᓂ ᑲᑎᖅᓱᐃᓂᖅ ᑐᓴᕋᑦᓴᓂᒃ ᐅᖃᐅᔾᔨᒋᐊᕈᑎᑦᓴᓂᓪᓗ ᖃᓄᖅ ᐸᐅᒃᑑᑎᒃᑯᑦ ᐱᕚᓪᓕᑎᑦᓯᒍᓐᓇᕐᒪᖔᑕ ᐊᐅᓚᓂᐅᔪᒥᒃ 

ᐃᑲᔪᖅᑐᐃᓗᑎᓪᓗ ᐱᓇᓱᐊᕐᕕᖃᖅᑐᓂᒃ ᐊᕐᓇᓂᒃ. ᑲᑎᖃᑕᐅᕙᑦᑐᑦ ᖃᖓᑐᐃᓐᓇᑦᓯᐊᖅ ᖃᓄᐃᒋᐊᕈᓐᓇᕐᒥᔪᑦ ᐸᐅᒃᑑᑎᒃᑯᓐᓄᑦ 

ᐊᐱᖅᑯᑎᑦᓴᖃᕈᑎᒃ, ᐃᓱᒫᓘᑎᖃᕈᑎᒃ ᐅᖃᐅᓯᑦᓴᖃᕈᑎᓪᓘᓐᓃᑦ ᐊᐅᓚᓂᐅᑉ ᒥᑦᓵᓄᑦ ᐅᕝᕙᓗ ᓇᒻᒥᓂᖅ ᐱᓇᓱᐊᕐᕕᑦᑖᐸᓪᓕᐊᒍᒪᒍᑎᒃ. 

ᐸᐅᒃᑑᑎᒃᑯᑦ ᓴᖅᑮᓯᒪᔪᑦ ᐊᒥᓱᓂᒃ ᐃᑲᔪᖅᑐᕈᑎᑦᓴᓂᒃ ᐃᑲᔫᑎᑦᓴᓂᒃ ᐃᓄᓐᓂᒃ ᐊᕐᓇᓂᒃ ᐱᕈᖅᐸᓪᓕᐊᑎᑦᓯᑎᓪᓗᒋᑦ ᓇᒻᒥᓂᕆᔭᒥᓂᒃ 

ᖃᐅᔨᒪᓂᒻᒪᕆᒻᒥᓪᓗ ᐊᑐᐃᓐᓇᖃᖅᓱᑎᒃ ᓄᓇᓕᓐᓂ ᐊᕕᑦᑐᖅᓯᒪᔪᓂᓗ ᓇᒻᒥᓂᖅ ᐱᓇᓱᐊᕐᕕᓐᓄᑦ ᐃᑲᔫᑎᓄᑦ ᐊᐅᓚᓂᐅᔪᓄᑦ.  

ᑐᓐᖓᕕᓪᓗᐊᑕᐅᔪᑦ  ᑕᓯᐅᖅᑎᐅᓂᕐᒧᑦ 

ᑕᓯᐅᖃᑎᒌᓐᓂᖅ ᒪᕐᕉᓕᖅᑲᖓᔪᖅ ᑲᓲᒪᓂᐅᑦᓱᓂ ᐱᓇᓱᐊᕐᓂᖃᕆᐊᖃᖅᓱᓂ ᐱᒃᑯᒋᔭᖃᑦᓯᐊᕐᓗᑎᓪᓗ ᑕᒪᕐᒥᒃ ᑕᓯᐅᖅᑎᐅᔪᖅ ᑕᓯᐅᖅᑕᐅᔪᕐᓗ. 

ᑕᓯᐅᖃᑎᒌᓐᓂᖅ ᑲᔪᓯᓂᖃᑦᓯᐊᓲᖅ ᐊᖏᖃᑎᒌᑦᓯᒪᔫᑉ ᑐᑭᓯᖃᑎᒌᓯᒪᑦᓯᐊᑐᖃᕐᒪᑎᒃ ᓂᕆᐅᒋᔭᒥᓐᓂᒃ ᑐᓂᒪᓂᕆᔭᒥᓐᓂᓪᓗ. ᐊᑐᓂᑦ 

ᑲᑎᒪᐅᖅᑐᑦ ᐱᑕᖃᕐᓂᐊᖅᑐᑦ ᐃᓄᓐᓂᒃ ᖃᓄᑐᐃᓐᓇᖅ ᐱᓕᒻᒪᑦᓯᒪᓂᖃᖅᑐᓂᒃ, ᑕᑯᓐᓈᕐᓂᓕᓐᓂᒃ ᖃᐅᔨᒪᓂᓕᓐᓂᓪᓗ ᐊᒥᖅᑲᐅᑎᖃᑦᓯᐊᕐᓂᖅ 

ᑖᒃᑯᓇᓐᖓᑦ ᑲᔪᓯᓂᖃᑦᓯᐊᖅᓱᓂ ᑕᓯᐅᕐᓂᐅᕗᖅ. ᑲᔪᓯᒍᑕᐅᓯᐊᖅᑐᑦ ᑕᐅᓯᖃᑎᒌᑦᑐᓄᑦ ᐱᖃᓯᐅᔾᔨᔪᑦ ᐅᑯᓇᓐᖓᑦ:  

ᐱᓕᒻᒪᑦᓴᓯᒧᔪᓄᑦ ᐱᓇᓱᐊᕐᕕᓕᓐᓄᑦ ᐊᕐᓇᓄᑦ: 

• ᐃᑲᔪᖅᑐᑦᓯᐊᕐᓗᑎᒃ ᐃᓇᑦᓯᓂᖃᑦᓯᐊᕐᓗᑎᓪᓗ 

• ᒪᓂᒪᑎᑦᓯᓗᑎᒃ ᓯᓚᑐᓂᕐᒥᒃ, ᖃᐅᔨᒪᓂᕐᒥᒃ, ᐱᓕᒻᒪᑦᓯᒪᓂᕐᒥᒃ, ᐅᖃᐅᔾᔨᒋᐊᑦᓯᐊᖃᑦᑕᕐᓂᒃᒥ ᐋᖅᑭᒋᐊᕈᑎᑦᓴᓂᒃ, ᑲᓲᒪᖃᑎᑦᓴᓂᒃ 

ᐃᑲᔪᖅᑎᑦᓴᓂᓪᓗ 

• ᐃᔾᔭᕋᑦᓴᐅᓯᐊᕐᓗᓂ 

• ᑐᑭᓯᒋᐊᕐᕕᐅᕙᓪᓗᓂ ᑲᑎᒪᖃᑕᐅᕙᑦᑐᓄᑦ ᐃᓱᒪᑖᕐᕕᐅᒋᐊᖅᐸᓪᓗᓂ 

• ᑭᖑᕐᖓᒍᑦ ᐊᑑᑎᓕᓐᓂᒃ ᓂᓪᓕᐊᕙᓪᓗᓂ 

• ᓇᓗᓇᐃᖅᓯᕙᓪᓗᓂ ᐱᔭᕆᐅᖅᑕᐅᔪᓂᒃ ᐊᓯᒧᑦ 

ᓇᒻᒥᓂᖅᑖᐸᓪᓕᐊᔪᓄᑦ ᐊᕐᓇᓄᑦ: 

• ᑐᑭᓯᓇᖅᑎᑦᓯᑦᓯᐊᕐᓗᑎᑦ ᓱᓇᓂᒃ ᐱᕚᓪᓕᕈᑎᖃᕈᒪᒻᒪᖔᖅᐱᑦ ᑕᓯᐅᖅᑎᖃᕐᓂᕐᒥᒃ 

• ᓇᓗᓇᐃᔭᕐᓗᒋᑦ ᓴᓐᖏᓂᑎᑦ ᓴᓐᖐᓐᓂᑎᓪᓗ 

• ᑐᓴᐅᒪᖃᑦᑕᐅᑎᓕᒥᐅᔮᖅᐸᓪᓗᑎᒃ 

• ᒪᑐᐃᖔᑦᓯᐊᖅᑐᒥᒃ ᐃᓱᒪᖃᕐᓗᑎᑦ ᖃᓄᑐᐃᓐᓇᖅ ᓄᑖᓂᒃ ᐆᑦᑐᕈᒪᓂᖃᕐᓗᑎᑦ 

• ᑭᐅᒋᐊᑦᓯᐊᐸᓪᓗᑎᑦ ᐅᖃᐅᓯᐅᔪᓄᑦ ᐋᖅᑭᒋᐊᕈᑕᐅᖁᔭᐅᔪᓄᓪᓗ 

 ᐱᕚᓪᓗᕈᑕᐅᔪᑦ  ᑕᓯᐅᖅᑎᖃᕐᓂᕐᒥᒃ 

ᑕᑯᑦᓴᐅᑦᓯᐊᖅᑐᓂᒃ ᐱᕚᓪᓕᕈᑎᑦᓴᖅᑕᓕᒃ ᑕᒪᒃᑮᓐᓄᑦ ᐊᖏᖃᑎᒌᑦᓯᒪᔫᓐᓂᒃ ᑕᓯᐅᖃᑎᒌᓐᓂᐊᕐᓂᕐᒥᒃ ᐱᖃᓯᐅᑎᑦᓱᑎᒃ:  

• ᐱᕕᑦᓴᖃᖅᑎᑦᓯᓂᖅ ᐅᑎᖅᑎᒐᑦᓴᓂᒃ ᓄᓇᓕᓐᓄᑦ 

• ᓴᓐᖏᓕᖅᐹᓪᓕᑎᑦᓯᓂᖅ ᑐᓴᐅᒪᖃᑦᑕᐅᑎᓂᕐᒥᒃ ᑲᓲᒪᒍᓐᓇᕐᓂᕐᒥᓪᓗ 

• ᐃᓇᑦᓯᓂᖅ ᐃᓄᓐᓂᒃ ᑐᓴᐅᒪᑦᓯᐊᖁᓪᓗᒋᑦ ᐅᓪᓗᒥᒨᖑᔪᓂᒃ ᐱᓇᓱᐊᕐᕕᒻᒨᖓᔪᓂᒃ ᐃᓱᒻᒪᓯᕐᓂᒃ 

• ᐱᕕᖃᖅᑎᑦᓯᓂᖅ ᐊᖏᓪᓕᒋᐊᕆᓂᕐᒧᑦ ᖃᐅᔨᒪᔪᒻᒪᕆᓐᓄᑦ ᑲᓲᒪᓂᕐᒥᒃ 

• ᐱᕈᖅᐸᓪᓕᐊᒍᓐᓇᕐᓂᖅ ᑕᑯᓐᓈᖅᑕᖏᑦᑎᒍᑦ, ᓂᕆᐅᒋᔭᖏᑦᑎᒍᑦ ᖃᐅᔨᒪᓂᖏᑦᑎᒍᓪᓗ 

• ᐱᕕᖃᖅᑎᑦᓯᓂᖅ ᐃᑲᔪᖅᑐᖅᑕᐅᒍᓐᓇᕐᓂᕐᒥᒃ, ᐃᓇᑕᐅᓂᕐᒥᒃ, ᓯᓚᑐᓂᕐᒥᒃ, ᐃᑲᔪᖅᑕᐅᓂᕐᒥᒃ ᐅᖃᐅᔾᔭᐅᒋᐊᕐᓂᕐᒥᓪᓗ 

• ᐱᕕᖃᖅᑎᓪᓗᒋᑦ ᑲᑎᒪᖃᑕᐅᔪᑦ ᐅᔾᔨᖅᑐᕈᓐᓇᕐᓂᕐᒥᒃ ᐱᔪᓐᓇᕐᓂᕐᒥᓂᒃ 

• ᐃᑲᔪᕐᓂᖅ ᑮᑕᑲᐃᓐᓇᒨᖓᔪᓄᑦ ᐊᑯᓃᖅᑐᒨᖓᔪᓄᓪᓗ ᐱᓇᓱᐊᕐᕕᖃᕐᓂᕐᒧᑦ ᐸᕐᓇᐅᑎᓂᒃ ᑐᑭᒧᐊᓐᓂᕐᒥᓪᓗ 

• ᒪᓂᒪᑎᑦᓯᓂᖅ ᐱᕕᖃᕐᓂᕐᒥᒃ ᐱᕚᓪᓕᕈᓐᓇᖁᓪᓗᒋᑦ ᓇᓗᓇᐃᔭᖅᓯᒪᔪᑦ ᐱᔪᓐᓇᕐᓂᐅᔪᑦ 

• ᐊᑐᐃᓐᓇᐅᑎᑦᓯᓂᖅ ᐅᖃᐅᔾᔨᒋᐊᖃᑦᑕᕐᓂᕐᒥᒃ ᖃᐅᔨᒪᓕᑕᐅᓂᕐᒥᓪᓗ 

ᐱᒋᐊᖅᐸᓪᓕᐊᓂᖅ  

ᐋᖅᑮᓂᖅ ᐊᑑᑎᓕᐅᒥᔮᖅᐸᓐᓂᐊᖅᑐᓂᒃ 

ᐋᖅᑮᓂᖅ ᖃᖓᒃᑯᑦ, ᐅᓪᓗᖓᓂᒃ ᖃᓄᑎᒋᓗ ᑲᑎᒪᓂᖃᕐᓂᐊᕐᒪᖔᑕ ᐊᑑᑎᖃᑦᓯᐊᕐᓂᖅᓴᐅᒍᓐᓇᖅᑐᖅ ᓴᖅᑮᒐᓱᐊᕐᓂᕐᒥᒃ ᐊᑕᐅᓯᕐᒥᒃ 

ᐃᕕᖅᑎᕈᓐᓇᕐᓂᖅᓴᒥᒃ ᐱᓗᐊᖅᑐᒥᒃ ᑲᑎᒪᔪᓄᑦ ᑕᓯᐅᖃᑎᒌᑦᑐᓄᑦ ᑲᑎᒪᓂᐅᔪᓄᑦ. ᑲᑎᒪᖃᑕᐅᖃᑦᑕᖅᑐᓕᒫᑦ ᐅᖃᕐᕕᖃᕈᓐᓇᕆᐊᓖᑦ ᖃᖓᒃᑯᑦ 

ᐊᑲᐅᓈᖅᓯᒪᓂᖅᐸᐅᒻᒪᖔᖅ ᐃᒻᒥᓐᓄᑦ. ᖃᓄᐃᑦᑑᓂᖓᓗ ᑲᑎᒪᓂᐅᑉ ᓇᓗᓇᐃᖅᑕᐅᒋᐊᖃᕐᒥᔪᖅ ᖃᕆᑕᐅᔭᒃᑰᕋᔭᕐᒪᖔᕐᓘᓐᓃᑦ ᐅᖄᓚᐅᑎᒃᑯᑦ 

ᐊᓯᐊᒍᓪᓘᓐᓃᑦ.  

ᐋᖅᑭᓪᓗᒍ ᖃᓄᑎᒋ ᑲᑎᒪᓂᖃᖅᐸᓐᓂᐊᕐᒪᖔᑕ 

ᑲᑎᒪᓃᑦ ᐊᑯᓂᐊᓘᓗᐊᕆᐊᑐᓐᖏᑦᑐᑦ. ᑲᑎᒪᖃᑕᐅᔪᓕᒫᑦ ᐅᖃᕐᕕᖃᕈᓐᓇᕆᐊᓖᑦ ᖃᓄᑎᒋ ᑲᑎᒪᓂᖃᖅᐸᓐᓂᐊᕐᒪᖔᑕ. ᐋᖅᑭᑦᑕᐅᓗᑎᒃ 

ᐅᓪᓗᐃᑦ, ᓯᕿᓐᖑᔭᖅ ᐊᒻᒪᓗ ᐊᑯᓂᐅᓂᖓ ᐱᐅᔪᒻᒪᕆᐅᒐᔭᖅᑐᖅ ᐊᐅᓚᑦᓯᓂᕐᒧᑦ ᐱᓇᓱᐊᕐᕕᒻᒥ ᐱᔭᕆᐅᖅᓴᒍᑎᑦᓯᐊᕙᐅᕗᖅ ᑕᒪᓐᓇ 

ᐱᕕᖃᕐᓂᕐᒥᓂᒃ ᐸᕐᓇᓯᒪᒍᓐᓇᕐᓂᕐᒧᑦ.  

ᐸᕐᓇᐸᓪᓗᒋᑦ ᑲᑎᒪᓃᑦ ᓯᕗᕐᖓᓂ 

ᑲᑎᒪᔪᑦ ᑲᑎᒪᓂᖏᑦ ᐊᑑᑎᖃᕐᓂᖅᐸᐅᓂᐊᖅᑐᖅ ᐃᓄᐃᑦ ᐸᕐᓇᓯᒪᖃᑦᑕᖅᐸᑕ ᐊᐱᖅᑯᑎᑦᓴᒥᓂᓪᓗ ᒥᓇᕐᓗᑎᒃ, ᐃᓱᒫᓘᑎᒥᓂᒃ ᑐᓴᕋᑦᓴᓂᓪᓗ 

ᐅᖃᖃᑎᒌᒍᑕᐅᓂᐊᖅᑎᓪᓗᒋᑦ. ᑲᑎᒪᖃᑕᐅᔪᓕᒫᑦ ᐱᔭᑦᓴᓖᓐᓇᐅᒻᒪᑕ ᑕᐃᒪᐃᒻᒪᑦ ᐃᓄᐃᑦ ᑕᐃᑲᓃᑖᑕᑐᐃᓐᓇᕈᒪᓐᖏᒻᒪᑕ. ᐃᓚᖏᑦ 

ᐃᓄᐃᑦ ᐊᑑᑎᖃᓚᑦᓯᒻᒥᔪᑦ ᖃᐅᔨᓴᑦᓯᐊᕐᓂᕐᒥᒃ ᐃᓱᒻᒪᓯᐅᔪᓂᒃ ᐊᐱᖅᑯᑕᐅᔪᓂᓪᓗ ᐊᑯᕐᖓᓐᓂ ᑲᑎᒪᓃᑦ. ᐊᓯᖏᑦ ᐸᕐᓇᓯᒪᒍᒪᓲᑦ ᑲᑎᒪᓂᖅ 

ᖃᓂᓐᓂᖅᓴᐅᓕᖅᑎᓪᓗᒍ. ᓇᓪᓕᑐᐃᓐᓇᖓᒍᑦ, ᐱᒃᑯᒋᑦᓯᐊᕐᓗᒋᑦ ᐃᓄᐃᑦ ᐱᕕᖃᕐᓂᖏᑦ ᐸᕐᓇᓯᒪᑦᓯᐊᐸᓪᓗᑎᑦ.  

ᐋᖅᑮᓗᑎᑦ ᑐᕌᒐᕐᓂᒃ, ᐊᐅᓚᓪᓗᒋᑦ ᓂᕆᐅᒋᔭᐅᔪᑦ ᐱᕈᖅᐸᓪᓕᐊᑎᓪᓗᒍᓗ ᓱᓕᔪᕐᓇᕈᓐᓇᕐᓂᖅ 

ᐊᒥᓲᓂᖅᓴᐃᑦ ᐃᓄᐃᑦ ᐱᓕᒻᒪᑦᓯᒪᓐᖏᑦᑐᑦ ᑕᓯᐅᖅᑎᖃᕐᓂᕐᒧᑦ ᐊᐅᓚᓂᐅᔪᓄᑦ. ᐃᑲᔪᖅᑐᖅᑕᐅᓗᓂ ᐊᐅᓚᓂᐅᔪᖅ ᐱᒻᒪᕆᐅᕗᖅ ᑭᓇᒃᑯᓕᒫᑦ 

ᑐᑭᓯᒪᓂᖃᑦᓯᐊᕆᐊᓖᑦ ᑐᕌᒐᕆᔭᐅᔪᓂᒃ ᑲᑎᒪᔪᓄᑦ ᐃᓄᓐᓄᓪᓗ ᓂᕆᐅᒋᔭᐅᔪᓂᓪᓗ  

ᐃᓘᓐᓇᐃᓐᓄᑦ. ᑐᑭᓯᓇᑦᓯᐊᖅᑐᖅ ᒪᑐᐃᖔᖅᑐᒥᓪᓗ ᐅᖃᖃᑎᒌᓐᓂᐅᔪᖅ ᓯᕗᓪᓕᖅᐹᒥ ᑲᑎᒪᓂᕐᒥ ᐱᐅᔪᒻᒪᕆᐅᕗᖅ ᐃᓄᓐᓄᑦ 

ᓇᓗᓇᐃᔭᐃᑎᓪᓗᒋᑦ ᑖᒃᑯᓇᓐᖓᑦ ᐃᓱᒫᓘᑕᐅᔪᓂᒃ ᐱᕈᖅᐸᓪᓕᐊᑎᑕᐅᓕᕐᓗᓂᓗ ᓱᓕᔪᕐᓇᕈᓐᓇᕐᓂᖅ. ᐅᑯᐊ ᐊᐱᖅᑯᑏᑦ 

ᐅᖃᖃᑎᒋᒍᑕᐅᒋᐊᓖᑦ:  

• ᓱᓇᐅᕙᑦ ᑲᑎᒪᖃᑕᐅᕙᑦᑐᑦ ᐊᑯᓃᖅᑐᒨᖓᔪᑦ ᑮᑕᑲᐃᓐᓈᖅᑐᒨᖓᔪᓪᓗ ᐱᓇᓱᐊᕐᓂᕐᒧᑦ ᑐᕌᒐᖏᑦ? 

• ᓇᒦᓕᖅᑲᑦ ᑲᑎᒪᖃᑕᐅᕙᑦᑯᑦ ᒫᓐᓇ ᓇᒦᒍᒪᕙᓪᓗ ᑕᖅᑭᓂ 6−ᓂ? 

• ᓱᓇᕙᑦ ᓴᓐᖏᓂᖏᑦ ᓴᓐᖐᓐᓂᖏᓪᓗ? 

• ᓱᓇᓂᒃ ᐃᓄᐃᑦ ᓂᕆᐅᑉᐸᑦ ᐱᔭᕆᐊᑦᓴᖅ ᐃᓚᐅᑎᓂᕐᒥᒃ ᑕᕝᕙᓂ ᑲᑎᑉᐸᑦᑐᓂ? 

ᖁᔭᓕᓂᖅ 



 

 ᑐᓐᖓᓱᒋᑦ ᑕᓯᐅᖃᑎᒌᓐᓂᕐᒧᑦ: | ᐊᐅᓚᓂᑦᓴᓂᖅ ᐃᓄᓐᓄᑦ ᐊᕐᓇᓄᑦ 

ᐃᖅᑲᐃᒪᓂᐊᖅᑯᑎᑦ ᐃᓄᐃᑦ ᐃᓚᐅᑎᒻᒪᑕ ᑲᑎᑉᐸᑦᑕ ᐃᑲᔪᕈᒪᓂᖃᕋᒥᒃ ᐃᓅᖃᑎᒥᓂᒃᐱᕚᓪᓕᕈᑕᐅᖁᔨᓪᓗᑎᓪᓗ ᐱᓕᒻᒪᑦᓯᒪᓂᕆᔭᒥᓂᒃ 

ᖃᐅᔨᒪᓂᕆᔭᒥᓂᓪᓗ. ᖁᔭᓕᓂᕐᒥᒃ ᑐᓴᕈᒪᑐᐃᓐᓇᓪᓚᕆᓲᑦ ᐃᓄᐃᑦ ᐱᓇᓱᐊᕐᓂᕆᔭᖏᑦ ᑐᓐᖓᓱᑦᑎᑕᐅᒋᐊᖏᑦ ᖃᐅᔨᒪᒍᒪᒧᑦ.  

  



 

 ᑐᓐᖓᓱᒋᑦ ᑕᓯᐅᖃᑎᒌᓐᓂᕐᒧᑦ: | ᐊᐅᓚᓂᑦᓴᓂᖅ ᐃᓄᓐᓄᑦ ᐊᕐᓇᓄᑦ 

ᐋᖅᑭᑦᓱᐃᓂᖅ ᑲᑎᒻᒪᐅᑎᑦᓴᓂᒃ 

ᑲᑎᒻᒪᐅᑎᑦᓴᐃᑦ ᐋᖅᑭᑦᓱᐃᓯᒪᔪᑦ ᐊᐅᓚᓂᐅᔪᓂᒃ ᖃᖓᒃᑰᕐᒪᖔᑕᓗ ᑲᑎᒪᓂᐅᔪᒧᑦ. ᖃᑎᒻᒪᐅᑎᑦᓴᖃᕐᓂᖅ ᖃᐅᔨᒪᒍᑕᐅᓲᖑᒻᒪᑦ 

ᑭᖑᓕᕇᓐᓂᖏᓐᓂᒃ ᐊᐅᓚᓂᐅᓂᐊᖅᑐᑦ ᐅᖃᐅᓯᑦᓴᓄᑦ, ᑭᓯᐊᓂᑦᑕᐅᖅ ᓇᓗᓇᐃᖅᓯᓯᒪᒍᑕᐅᔪᑦ ᖃᓄᑎᒋ ᑲᒪᒋᔭᐅᓂᐊᕐᒪᖔᑕ. 

ᐱᕕᖃᕈᑕᐅᔪᖅ ᑲᑎᒪᖃᑕᐅᔪᓄᑦ ᓇᓗᓇᐃᖅᓯᓯᒪᓂᕐᒥᒃ ᖃᓄᑎᒋ ᐱᕕᖃᕐᓂᐊᕐᒪᖔᕐᒥᒃ ᐊᐱᖅᓱᕈᒪᒍᑎᒃ, ᑐᓴᖅᑎᑦᓯᒍᒪᒍᑎᒃ, ᐊᓯᖏᓐᓂᓪᓗ. 

ᑲᑎᒻᒪᐅᑎᑦᓴᐃᑦ ᐃᒪᐃᓕᖓᒍᓐᓇᖅᑐᑦ: 

ᑐᓐᖓᓱᑦᑎᑦᓯᓂᖅ ᕿᒥᕐᕈᓂᕐᓗ (10 ᒥᓂᑦᓯ) 

ᓯᕗᓕᖅᑐᖅ ᑲᑎᒪᔪᓂ ᓇᓗᓇᐃᔭᐃᔪᖅ ᑲᑎᒪᓂᕐᒥᒃ ᑐᓐᖓᓱᑦᑎᑦᓯᔨᐅᑦᓱᓂᓗ. ᕿᒥᕐᕈᖃᓯᐅᑎᓲᑦ ᑲᑎᒪᓂᐅᔪᔪᒥᒃ ᐅᖃᖃᑎᒎᒍᑎᖃᑲᐃᓐᓇᖅᓱᑎᒃ 

ᐊᐱᖅᑯᑎᑦᓴᖃᖅᑐᖃᕐᓂᖅᐸᑦ ᐃᓚᒋᐊᕈᑎᑐᖃᕐᓂᖅᐸᓪᓘᓐᓃᑦ ᑲᑎᒪᓂᐅᔪᔪᒥ ᐅᖃᖃᑎᒌᓐᓂᕐᒥ.  

ᐱᓐᖑᐊᓐᖓᕈᑎ ᐃᖃᐃᓕᓴᐅᑎ (20 ᒥᓂᑦᓯ) 

ᑖᒃᑯᐊ ᖃᓲᒻᒥᒍᑕᐅᓲᑦ ᐃᑲᔪᕐᓂᖃᖅᓱᑎᓪᓗ ᓱᓕᔪᕐᓇᕈᓐᓇᕐᓂᕐᒥᒃ. ᖁᕕᐊᓇᕐᒥᔪᑦ ᑭᓯᐊᓂᑦᑕᐅᖅ ᐊᑦᑐᐊᔪᑦ ᐱᓕᕆᖃᑎᒌᓐᓂᕐᒥᒃ 

ᐱᕈᖅᐸᓪᓕᐊᑎᑦᓯᕐᓂᒧᑦ, ᖃᓄᖅᑑᕈᑎᖃᕆᐊᖃᕐᓂᕐᒧᑦ, ᐊᓯᖏᓐᓄᓪᓗ. ᐃᓚᖏᑦ ᐆᑦᑑᑕᐅᔪᑦ ᐊᑐᐃᓐᓇᐅᑎᑕᐅᔪᑦ ᐃᓕᓐᓂᐊᕈᑎᓂ.  

ᓇᓗᓇᐃᔭᐃᓂᖅ ᐱᓇᓱᐊᕐᕕᓐᓂᒃ (10 ᒥᓂᑦᓯ ᐊᑐᓂᑦ ᐃᓄᐃᑦ) 

ᑲᑎᒪᖃᑎᒌᑦᑐᑦ ᓇᓪᓕᑭᑕᖅᓱᑎᒃ ᐊᒥᖅᑲᐅᑎᖃᖅᑐᑦ ᐱᓇᓱᐊᕐᕕᖏᑦᑕ ᑲᔪᓯᑦᓯᐊᕐᓂᖏᓐᓂᒃ ᐊᑦᓱᕈᕐᓇᖅᑑᓂᖏᓐᓂᓪᓗ ᑲᑎᒪᔪᓄᑦ. ᐊᑐᓂᑦ 

ᐃᓄᐃᑦ ᐅᖃᕇᖅᐸᑕ, ᑲᑎᒪᔪᑦ ᐱᕕᖃᖅᑎᑕᐅᒻᒥᔪᑦ 5−ᒥᓂᑦᓯᒥᒃ ᑭᐅᒍᓐᓇᖅᓱᑎᒃ ᐅᖃᐅᓯᑦᓴᒥᓂᓪᓗ ᐅᖃᕐᓗᑎᒃ ᐃᓄᒻᒧᑦ ᑐᕋᐃᓐᓇᖅᑐᒥᒃ. 

ᐃᓚᖏᑦ ᐊᐱᖅᑯᑎᓪᓗᐊᑕᐅᔪᑦ ᐱᒋᐊᕈᑕᐅᔪᑦ ᐅᖃᖃᑎᒌᓂᕐᒧᑦ ᐅᑯᐊ:  

• ᐊᑕᖏᖅᑐᖅ ᐊᑏᑦ 

• ᐊᑎᖓ ᐱᓇᓱᐊᕐᕕᑉᐱᑦ ᓱᓇᓕᕆᓲᖑᒻᒪᖔᑕᓗ 

• ᑐᓴᕈᒥᓇᖅᑐᒥᒃ ᖃᓄᐃᑦᑐᖃᖅᓯᒪᓕᕐᒪᖔᕐᓗ ᑲᑎᒪᓂᖃᔪᒻᒪᑕᓂᑦ 

• ᐊᑦᓱᕈᕐᓇᖅᓯᒪᔪᖅ ᑲᑎᒪᓂᖃᔪᒻᒪᑕᓂᑦ (ᐱᓇᓱᐊᕐᕕᒻᒨᖓᔪᖅ ᐃᒻᒥᓄᓪᓘᓐᓃᑦ) 

5 ᒥᓂᑦᓯ ᐅᖃᖃᑎᒌᓐᓂᖃᓚᐅᕐᓗᑎᒃ ᑲᑎᒪᔪᑦ, ᑲᑎᒪᔪᑦ ᓅᒋᐊᓕᕆᕗᑦ ᐊᓯᐊᓄᑦ ᐃᓄᒻᒧᑦ. ᑕᒪᓐᓇ ᑲᔪᓯᓗᓂ ᐊᑕᖏᕐᓗᑎᒃ ᐃᓄᐃᑦ 

ᐅᖃᕐᕕᐅᓗᑎᒃ ᑐᓴᖅᑎᑕᐅᓗᑎᓪᓗ.  

ᐅᖃᖃᑎᒌᓐᓂᖅ (20-30 ᒥᓂᑦᓯ) 

ᐃᒻᒥᒃᑯᑦ ᐅᖃᖃᑎᒌᓐᓂᓚᐅᖅᑎᓪᓗᒋᑦ, ᐊᖏᓈᕐᓂᖅᓴᒥᒃ ᐅᖃᖃᑎᒌᓐᓂᖃᓕᕐᓗᑎᒃ ᑲᑎᒪᔪᑦ. ᐅᖃᐅᓯᐅᔪᑦ ᓇᓪᓕᑐᐃᓐᓇᖏᐅᒍᓐᓇᖅᑐᑦ 

ᑐᕌᒐᖃᕐᓗᑎᓪᓗ ᐅᖃᐅᓯᕆᒍᒪᔭᖏᓐᓂᒃ ᑲᑎᒪᔪᑦ. ᐅᑯᐊᖑᒍᓐᓇᕐᒥᔪᑦ:  

• ᑐᓴᕋᑦᓴᐃᑦ ᐱᓇᓱᐊᕐᓂᕐᒧᑦ ᐃᑲᔪᖅᓯᓂᕐᒦᓐᖔᖅᑐᑦ 

• ᑲᑎᒪᓂᐅᓛᖅᑐᑦ ᐊᒡᒋᖅᑐᑦ ᑲᑎᒪᒋᐊᕐᕕᐅᒍᒪᑐᐃᓐᓇᕆᐊᓖᑦ 



 

 ᑐᓐᖓᓱᒋᑦ ᑕᓯᐅᖃᑎᒌᓐᓂᕐᒧᑦ: | ᐊᐅᓚᓂᑦᓴᓂᖅ ᐃᓄᓐᓄᑦ ᐊᕐᓇᓄᑦ 

• ᐅᖃᖃᑎᒌᒍᑎᖃᕐᓂᖅ ᐱᔪᒪᔭᕆᔭᐅᔪᒥᒃ − ᑖᒃᓰᔭᐅᑎᓂᒃ ᑲᒪᓂᖅ, ᐃᓗᓕᑦᓴᔭᖏᑦ ᐱᓇᓱᐊᕐᕖᑦ ᑮᓇᐅᔭᓕᕆᔾᔪᑎᖏᑦᑕ 

ᐸᐃᑉᐹᓕᕆᔭᐅᔾᔪᖏᓪᓗ, ᐱᓇᓱᐊᕐᕕᓐᓄᑦ ᓚᐃᓴᓐᓰᑦ, ᐊᓯᖏᓪᓗ. 

• ᐊᒥᖅᑲᐅᑎᖃᕐᓂᖅ ᐅᓂᒃᑳᓂᒃ ᐱᓇᓱᐊᕐᕕᒻᒨᖓᔪᓂᒃ ᐊᑑᑎᓯᒪᔪᓂᒃ, ᐃᔾᔭᕋᑦᓴᐃᑦ, ᖃᐅᔨᓴᖅᑕᐅᓯᒪᔪᑦ, ᐊᓯᖏᓪᓗ.  

• ᐅᖃᐅᓯᑦᓴᕆᔭᐅᒍᒪᑐᐃᓐᓇᕆᐊᓖᑦ ᓯᕗᓂᑦᑎᓐᓂ ᑲᑎᒪᔪᓄᑦ 

ᐊᖏᖃᑎᒌᒍᑎ 

ᐃᓱᒪᓕᐅᕈᑕᐅᔪᖅ ᐊᖏᖃᑎᒌᒍᑎᒥᒃ ᐊᑐᖁᔨᓪᓗᑎᒃ ᑐᑭᓯᓇᑦᓯᐊᕐᓗᓂ ᑐᑭᖏᑦ ᑕᓯᐅᖃᑎᒌᑦᑐᑦ ᑲᑎᒪᓂᕆᕙᑦᑕᖏᑦᑕ. 

ᐊᑯᓐᓂᖏᓐᓅᖓᔪᓄᑦ, ᐃᓱᒪᓕᐅᕈᑕᐅᔪᖅ ᑲᑎᑉᐸᑦᑕ ᑲᑎᒪᖃᑦᑕᖁᔭᐅᑦᓱᑎᒃ ᑕᖅᑭᑕᒫᑦ. ᑲᑎᒪᖃᑕᐅᕙᑦᑐᓕᒫᑦ ᑎᑎᕋᕐᕕᑦᓴᒥ ᑎᑎᕋᕆᐊᓖᑦ 

ᓇᓗᓇᐃᔭᐃᔪᓂᒃ ᒪᓕᑦᑕᐅᒋᐊᓕᓐᓂᒃ ᑲᑎᒪᕙᑦᑐᓄᑦ.  

• ᐊᑎᖓ ᑲᑎᖃᑕᐅᕙᑦᑑᑉ: _______________________ 

• ᐊᑎᖏᑦ ᑲᑎᒪᖃᑕᐅᔪᓕᒫᑦ: 

a. _______________________ 

b. _______________________ 

c. _______________________ 

d. _______________________ 

e. _______________________ 

f. _______________________ 

g. _______________________ 

h. _______________________ 

i. _______________________ 

j. _______________________ 

• ᓯᕗᓪᓕᖅᐹᒥ ᑲᑎᒪᓛᖅᑐᑦ ______________ ᐅᕙᓂ __:__ am/pm 

• ᑭᖑᓪᓕᕐᒥ ᑲᑎᒪᓛᖅᑐᑦ _______________ ᐅᕙᓂ __:__ am/pm 

• ᑐᓴᐅᒪᖃᑦᑕᐅᑎᓂᖅᑕᖃᓛᖅᑐᖅ ᐅᑯᐊ ᐊᑐᕐᓗᒋᑦ: 

a. ᓇᔫᑎᓗᑎᒃ 

b. ᐅᖄᓚᐅᑎᒃᑯᑦ 

c. ᖃᕆᑕᐅᔭᒃᑯᑦ ᑎᑎᖅᑲᑎᒍᑦ 

d. ᕙᐃᔅᕗᒃ ᖃᕆᑕᐅᔭᒃᑯᑦ 

• ᐱᔾᔪᑕᐅᔪᖅ ᑖᒃᑯᓄᖓ ᑲᑎᑉᐸᑦᑐᓄᑦ ᑐᓯᐅᖃᑎᒌᑦᑐᓄᑦ ᑭᓇᒃᑯᓕᒫᑦ ᑎᑭᐅᑎᒍᓐᓇᖁᓪᓗᒋᑦ ᐅᑯᓄᖓ 

ᑐᕌᒐᕆᔭᐅᔪᓄᑦ:   

a.   

b.   

c.   

• ᖃᓄᖅ ᐃᑲᔪᖅᓯᓂᐊᖅᑯᖓ ᑲᑎᑉᐸᑦᑐᓂᒃ? 

• ᐊᖏᖅᐳᖓ ᐃᓗᓕᖏᑦ ᑲᑎᒪᓂᐅᔪᑦ ᑲᓐᖑᓇᖅᑑᑎᓂᐊᖅᓱᒋᑦ. 

• ᑲᑎᒪᕙᑦᑐᑦ ᐊᖏᖃᑎᒌᑉᐳᑦ ᓱᓕᓂᐊᕐᓂᕋᖅᓱᑎᒃ ᐊᑑᑎᓕᓐᓂᓪᓗ ᓂᓪᓕᐊᒍᑎᖃᑦᑕᕐᓂᐊᕆᐊᑦᓴᖅ. 

• ᐊᑐᓂᑦ ᑲᑎᒪᖃᑕᐅᔪᑦ ᐊᖏᖅᑐᑦ ᒪᑐᐃᖓᑦᓯᐊᕐᓂᐊᕆᐊᑦᓴᖅ ᐅᖃᐅᔾᔨᒋᐊᕈᑕᐅᔪᓄᑦ ᐊᓯᒥᓂᒃ 

ᑲᑎᒪᖃᑎᒥᓂᒃ.  



 

 ᑐᓐᖓᓱᒋᑦ ᑕᓯᐅᖃᑎᒌᓐᓂᕐᒧᑦ: | ᐊᐅᓚᓂᑦᓴᓂᖅ ᐃᓄᓐᓄᑦ ᐊᕐᓇᓄᑦ 

 

 

ᐅᓪᓗᖅ: ___________________________________________ 

ᐊᑎᓕᐅᕈᓯᖅ: _______________________________________ 

  



 

 ᑐᓐᖓᓱᒋᑦ ᑕᓯᐅᖃᑎᒌᓐᓂᕐᒧᑦ: | ᐊᐅᓚᓂᑦᓴᓂᖅ ᐃᓄᓐᓄᑦ ᐊᕐᓇᓄᑦ 

ᖃᐅᔨᒪᒐᓱᐊᕐᓂᖅ  ᑲᑎᒪᕙᑦᑐᓂᒃ  

ᐃᓱᒪᓕᐅᕈᑕᐅᔪᖅ ᑲᑎᒪᕙᑦᑐᑦ ᖃᐅᔨᒪᒐᓱᐊᑦᓯᐊᖁᔭᐅᑦᓱᑎᒃ ᑲᑎᒪᓂᐅᔪᓂᒃ ᐱᖃᓯᐅᑎᑦᓱᓂ ᖃᑦᓯᒥᐅᒻᒪᖔᖅ ᐅᓪᓗᖓᓗ ᐊᑐᓂᑦ ᑲᑎᒪᓂᐅᑉ, 

ᐃᓂᖓ, ᑭᓇᒃᑯᓪᓗ ᑲᑎᒪᖃᑕᐅᓯᒪᒻᒪᖔᑕ ᓱᓇᐃᓪᓗ ᐅᖃᐅᓯᓐᓂᕐᒪᖔᑕ ᐊᑐᓂᑦ ᑲᑎᒪᓂᐅᔪᓂ.  

ᑐᕌᒐᕐᓂᖅ ᐋᖅᑭᑦᓱᐃᓂᖅ 

ᐊᐅᓚᓂᐅᔪᖅ ᐊᑦᓱᕉᑎᖃᖅᑐᖅ ᐱᒻᒪᕆᐅᓂᖓᓂᒃ ᐋᖅᑭᑦᓱᐃᓂᐅᑉ SMART ᑐᕌᒐᕐᓂᒃ ᓱᓕᒍᓐᓇᖅᑐᓂᒃ ᖃᐅᔨᓴᕈᑦᓴᐅᔪᓂᓪᓗ. ᐱᔭᕆᐅᖅᓴᕐᓂᖅ 

ᑐᕌᒐᑦᓯᐊᕙᓐᓂᒃ ᐃᑲᔪᕐᓂᖃᕐᓂᐊᖅᑐᖅ ᖃᐅᔨᓴᑦᓯᐊᕈᑕᐅᓗᓂ ᑲᑎᒪᔪᑦ ᓯᕗᒧᑉᐸᓪᓕᐊᑦᓯᐊᕐᓂᖏᓐᓂᒃ ᑎᑭᐅᑎᒋᐊᕐᓗᑎᒃ ᑎᑭᑦᓱᒪᔭᒥᓄᑦ 

ᐃᑲᔪᕐᓗᑎᓪᓗ ᑲᑎᒪᖃᑕᐅᔪᓂᒃ ᑎᑭᐅᑎᑎᓪᓗᒋᑦ ᑎᑭᑦᓱᒪᔭᖏᓐᓄᑦ. SMART ᑐᕌᒐᐃᑦ ᓇᓗᓇᐃᔭᐃᓯᒪᑦᓯᐊᖅᑐᑦ, ᖃᐅᔨᓴᕋᑦᓴᐃᑦ, 

ᑭᐅᔾᔪᑎᑦᓴᐅᑦᓱᑎᒃ, ᓱᓕᔪᑦ ᑭᓪᓕᖃᖅᓱᑎᓪᓗ.  

ᓇᓗᓇᐃᔭᖅᓯᒪᔪᑦ: (ᐱᔭᕆᐊᑭᑦᑐᖅ, ᐊᑑᑎᓕᒃ, ᐊᓚᒡᒐᐃᑦᑐᖅ) – ᑐᕌᒐᐃᑦ ᑐᑭᓯᓇᑦᓯᐊᕆᐊᓖᑦ  

ᓇᓗᓇᐃᔭᖅᓯᒪᑦᓯᐊᕐᓗᑎᒃ ᐱᕕᖃᕈᓐᓇᖁᓪᓗᒋᑦ ᐃᓄᐃᑦ ᑐᕌᒐᖃᕐᓂᕐᒥᒃ ᐊᑦᓱᕉᑎᖏᓐᓂᒃ ᑲᑦᓱᖓᐃᓐᓂᖃᕐᓗᑎᓪᓗ. ᑐᑭᓯᓇᓗᐊᓐᖏᑦᑐᑦ 

ᑐᕌᒐᕆᔭᐅᔪᑦ ᓄᖅᑲᐅᒪᒍᑕᐅᓲᖑᒻᒪᑕ ᐃᓄᓐᓄᑦ ᓇᓗᓕᕈᑕᐅᓴᕋᐃᒍᓐᓇᖅᓱᑎᓪᓗ. ᐊᐱᖅᑯᑏᑦ ᐱᖃᓯᐅᑎᔪᑦ: ᓱᓇᓄᑦ ᑎᑭᐅᑎᒍᒪᕗᖓᕙ ᓱᒻᒪᑦ 

ᑖᓐᓇ ᑐᕌᒐᖅ ᐱᒻᒪᕆᐅᕙ? ᑭᓇᒃᑯᑦ ᐃᓚᐅᑎᑉᐸᑦ? ᓇᒦᑉᐸ? ᓱᓇᓂᒃ ᐃᑲᔪᖅᓯᒍᑎᓂᒃ ᐊᐳᖅᓯᒪᒍᑎᓂᓪᓘᓐᓃᑦ ᐱᑕᖃᖅᑲ? 

ᖃᐅᔨᓴᕋᑦᓴᖅ:   

ᑐᕌᒐᐃᑦ ᖃᐅᔨᓴᕋᑦᓴᐅᒋᐊᓖᑦ ᐱᕕᖃᖅᑎᑦᓯᒍᑕᐅᓗᑎᒃ ᐃᓄᓐᓄᑦ ᓇᓗᓴᐃᖅᓯᒍᓐᓴᕐᓗᑎᒃ ᐱᕙᓪᓕᐊᓂᕆᔭᒥᓐᓂᒃ ᑎᑭᑎᐅᑎᒐᓱᐊᖅᑕᒥᓐᓄᑦ. 

ᑕᑯᒍᓐᓇᕐᓂᖅ ᐱᕙᓪᓕᐊᓂᕐᒥᒃ ᐃᓄᓐᓄᑦ ᑲᑦᓱᖓᐃᒃᑲᓐᓂᕈᑕᐅᒻᒪᑦ ᑐᕌᒐᖃᑦᓯᐊᕈᑕᐅᑦᓱᓂᓗ. ᐃᑲᔪᕐᓂᖃᕐᒥᔪᖅ ᐃᓄᓐᓂᒃ 

ᑲᔪᓯᑦᓯᐊᖅᑐᖃᕈᓐᓃᕐᒪᑦ ᓇᓗᓇᐃᔭᐃᒍᑕᐅᑦᓱᓂ ᐱᓇᐃᓗᑕᐅᔪᓂᒃ ᖃᓄᖅᑑᕈᑕᐅᓕᕐᓗᑎᓪᓗ ᑭᖑᕙᐅᖅᑲᖏᑦᑐᒥᒃ.  

ᐊᐱᖅᑯᑕᐅᖃᓯᐅᑎᒍᓐᓇᖅᑐᑦ: ᖃᓄᑎᒋ ᑎᑭᐅᑎᒐᓱᐊᕆᐊᖃᖅᑲ ᑐᕌᒐᕆᔭᐅᔪᒧᑦ? ᖃᓄᖅ ᐊᐅᓚᓂᖃᕆᐊᖃᖅᑯᖓ ᑎᑭᐅᑎᓂᐊᕐᓗᖓ 

ᑎᑭᐅᑎᒍᒪᔭᓐᓄᑦ? ᖃᓄᖅ ᑕᐅᑦᑐᖃᖅᑲ ᑐᕌᒐᕆᔭᐅᔪᖅ ᐱᔭᕇᖅᑕᐅᒻᒪᑦ?  

ᑎᑭᐅᑎᒐᑦᓴᖅ: ᑐᕌᒐᐃᑦ ᑎᑭᐅᑎᒐᑦᓴᐅᒋᐊᓕᑦ. ᑮᑕᑲᐃᓐᓇᕐᒨᖓᒍᓐᓇᖅᑐᑦ ᐊᑯᓃᖅᑐᒨᖓᒍᓐᓇᕐᒥᑦᓱᑎᒃ, ᑭᓯᐊᓂ ᑐᕌᒐᕆᔭᐅᔪᑦ 

ᑎᑭᐅᑎᔭᐅᖃᑦᑕᓐᖏᑐᐊᖅᐸᑕ, ᐃᓄᐃᑦ ᓇᓗᓇᖅᑐᒦᓕᕐᓂᐊᖅᑐᑦ ᓇᒻᒥᓂᕐᓗ ᓱᓕᔪᕆᒍᓐᓇᕐᓂᖓ ᐊᑦᑐᖅᑕᐅᓂᕐᓗᓪᓗᓂ. ᑐᕌᒐᕆᔭᐅᔪᑦ 

ᐃᓇᑦᓯᒍᑕᐅᒋᐊᓖᑦ ᐃᓄᓐᓄᑦ ᑎᑭᐅᑎᖁᓪᓗᒋᑦ ᓵᓐᖓᔭᐅᕙᓪᓗᑎᓪᓗ ᐱᕈᖅᐸᓪᓕᐊᓯᓐᓈᕐᓗᑎᒃ ᐊᖏᓪᓕᕙᓪᓕᐊᓗᑎᓪᓗ ᐱᓕᒻᒪᑦᓯᒪᓂᖏᑦ 

ᖃᐅᔨᒪᓂᖏᓪᓗ. ᖃᑦᓯᒐᓛᑦ ᑎᑭᐅᑎᔭᐅᓯᒪᔪᑦ ᑐᕌᒐᕆᔭᐅᔪᑦ ᓇᒻᒥᓂᖅ ᐱᔪᓐᓇᕐᓂᕐᒧᑦ ᐅᔾᔨᖅᑐᓕᑦᓯᐊᕈᑕᐅᒍᓐᓇᖅᑐᑦ 

ᑲᔪᓯᓂᖃᑦᓯᐊᓂᖅᓴᐅᓂᐅᓴᑐᐃᓐᓇᖅᓱᑎᓪᓗ.   

ᐊᐱᖅᑯᑕᐅᒍᓐᓇᖅᑐᑦ: ᖃᓄᖅ ᑖᓐᓇ ᑐᕌᒐᕆᔭᐅᔪᖅ ᑎᑭᐅᑎᔭᐅᒍᓐᓇᖅᑲ? ᓱᓇᐃᑦ ᐱᒻᒪᕆᐅᓂᖅᐸᐅᕙᑦ ᑎᑭᐅᑎᒋᐊᓕᓐᓂ? ᐸᐸᑦᓯᕗᖓ 

ᑎᑭᐅᑎᒍᓐᓇᖅᑐᓂᒃ ᑎᑭᐅᑎᒍᒪᔭᓐᓄᑦ? ᐱᓯᒪᓐᖏᒃᑯᒪ ᑭᓐᖒᒪᒋᔭᓐᓂᒃ, ᖃᓄᖅ ᐱᒍᓐᓇᖅᑲᒃᑲ?  

ᐊᑑᑎᓕᒃ: ᑐᕌᒐᕆᔭᐅᔪᑦ ᐃᓘᓐᓈᒍᑦ ᐸᕐᓇᐅᑕᐅᖃᑕᐅᕗᑦ ᑲᔪᓯᑦᓯᐊᕐᓂᕐᒧᑦ. ᑐᕌᒐᐃᑦ ᑐᕌᒐᖃᓐᖏᑦᑐᑦ ᐱᓕᕆᐊᖃᕐᓂᕐᒥᒃ ᓇᓗᓇᐃᖅᓯᒪᔪᒥᒃ 

ᓴᐱᓕᕈᑕᐅᑐᐃᓐᓇᕐᓂᐊᖅᑐᑦ, ᓇᓗᓕᕈᑕᐅᓗᑎᒃ ᑎᑭᐅᓂᕐᒧᑦ ᐅᖓᓯᑦᓯᓯᒪᐃᓐᓇᕐᓗᓂ ᐃᓄᐃᑦ ᑎᑭᐅᑎᒍᒪᔭᒥᓄᑦ.   

ᐊᐱᖅᑯᑕᐅᒍᓐᓇᖅᑐᑦ: ᑐᕌᒐᕆᔭᐅᔪᖅ ᐊᑑᑎᖃᖅᑑᔮᖅᑲ? ᑕᐃᒫᑦᓴᐃᓐᓇᖅ ᑐᕌᕈᓐᓇᖅᑲ ᑐᕌᒐᐅᔫᖃᑎᖏᑦᑎᑐᑦ ᑎᑭᐅᒪᔭᓪᓗᐊᑕᕐᓄᓪᓗ? 

ᓈᒻᒪᓈᖅᑲ? ᑐᕌᒐᕆᔭᐅᔪᖅ ᐊᔾᔨᒋᕙᐅᒃ ᑭᓐᖒᒪᒋᔭᒪ? ᑖᓐᓇᑦᓯᐊᕗᖔ ᑎᑭᐅᑎᓂᐊᕐᓗᖓ ᑐᕌᒐᕐᒧᑦ? ᑎᑭᐅᑎᒐᑦᓴᐅᕙ ᓄᓇᑦᑎᓐᓂ?  



 

 ᑐᓐᖓᓱᒋᑦ ᑕᓯᐅᖃᑎᒌᓐᓂᕐᒧᑦ: | ᐊᐅᓚᓂᑦᓴᓂᖅ ᐃᓄᓐᓄᑦ ᐊᕐᓇᓄᑦ 

ᐱᕕᑦᓴᖃᑦᓯᐊᕐᓂᖅ: ᑐᕌᒐᐃᑦ ᖃᐅᔨᓴᕋᑦᓴᐅᒋᐊᓖᑦ ᐅᓪᓗᒥᓪᓗ ᐋᖅᑭᑦᓯᒪᔪᖃᕐᓗᓂ ᑎᑭᐅᑎᕕᑦᓴᖓᓂᒃ.  

ᑐᕌᒐᖅᑕᖃᖅᐸᑦ ᐅᓪᓗᕐᒥ ᐃᓱᓕᕝᕕᑦᓴᖃᓐᖏᑦᑐᒥᒃ ᑲᑦᓱᖓᓕᕈᑕᐅᒍᓐᓇᕐᒪᑦ, ᓄᖅᑲᐅᒥᖓᒍᑕᐅᓗᓂ, ᐊᑑᑎᓕᒻᒥᒃ ᐊᐅᓚᔾᔭᒋᐊᕈᑎᓄᑦ 

ᐸᕐᓇᐅᑎᒥᒃ ᐱᔭᕆᐊᑦᑐᐃᓗᓂ, ᐊᑦᓱᕈᕐᓇᓂᖅᓴᐅᓕᕐᓗᓂ ᖃᐅᔨᓴᖅᑕᐅᓂᖓᓄᑦ ᐊᐅᓚᓂᐅᔪᖅ.  

ᑖᓐᓇ SMART ᑐᕌᒐᐅᑉ ᐃᓗᓕᖏᑦ ᐃᑲᔪᕐᓂᖃᖅᑐᑦ ᓴᐳᔾᔨᒍᑕᐅᓪᓗᑎᒃ ᖃᐅᑕᒫᑦ ᑲᒪᒋᒋᐊᓕᓐᓂᒃ ᓯᕗᓪᓕᐅᑎᔭᐅᓕᕐᓂᖅᓴᐅᖁᓇᒋᑦ 

ᐊᑯᓃᖅᑐᒨᖓᔪᓂᒃ ᑐᕌᒐᕐᓂᒃ.   

ᐊᐱᖅᑯᑕᐅᒍᓐᓇᖅᑐᑦ: ᖃᖓ ᑐᕌᒐᐅᔪᖅ ᑎᑭᐅᑎᔭᐅᒋᐊᖃᖅᑲ? ᓱᔪᖃᕈᓐᓇᖅᑲ ᑕᖅᑮᑦ 6 ᐃᓗᐊᓂ? ᐱᓇᓱᐊᕈᓰᑦ 6? ᓱᔪᖃᕈᓐᓇᖅᑲ ᐅᓪᓗᒥ?  

ᑕᐅᑐᓐᖑᐊᕈᑎᒋᒃᑲᓐᓂᕐᓗᒍ ᑎᑎᕋᖅᑕᐅᓗᑎᓪᓗ ᑐᕌᒐᕆᔭᐅᔪᑦ ᐊᐅᓚᓂᖏᑦ, ᐃᑲᔪᕐᓂᖃᖅᑯᖅ ᑎᑎᕋᖅᑕᐅᑉᐸᑕ ᖃᐅᔨᔭᐅᔪᑦ ᑕᑉᐱᒃᑯᓇᓐᖓᑦ 

ᐅᖃᖃᑎᒌᓐᓂᐅᔪᓂᒃ ᓂᐊᖁᖃᐅᖅᑎᓕᕐᓗᒋᑦ ᐃᒫᒃ ᑎᑎᖅᑑᔭᖅᓯᒪᔪᒥ ᐊᑦᓱᕈᕐᓇᖅᑐᑦ, ᑐᕌᒐᖅ, ᐊᐅᓚᔾᔭᒋᐊᕈᑏᑦ, ᐃᓱᓕᕝᕕᑦᓴᖅ (ᑕᑯᓗᒍ 

ᑎᑎᖅᑑᔭᖅᓯᒪᔪᖅ ᒪᑉᐱᒐᖅ 14−ᒥ ᑲᑎᒪᔪᑦ ᑕᓯᐅᖃᑎᒌᑦ ᐃᓕᓐᓂᐊᕈᑎᖏᓐᓂ).  

ᐊᐅᓚᓂᖅ ᐊᑦᓱᕉᑎᖃᖅᑐᖅ ᐱᒻᒪᕆᐅᓐᖏᓐᖓᓂᒃ ᐊᑎᓂᑦ ᑐᕌᒐᓕᒫᑦ ᑎᑭᐅᑎᔭᐅᒋᐊᖃᕆᐊᖏᑦ ᐱᕕᑦᓴᖃᕐᓂᕐᒥ ᐃᓗᐊᓂ ᐅᕝᕙᓗ 

ᑎᑭᐅᑎᔭᐅᓗᑎᒃ ᒪᓕᑦᑕᐅᑦᓯᑎᐊᕐᓗᑎᒃ ᐸᕐᓇᐅᑕᐅᒋᐊᓐᖓᖅᓯᒪᔪᑦ. ᑐᕌᒐᑦᓯᐊᕙᒃ ᐃᑲᔪᕈᑕᐅᓲᖅ ᐊᑦᓱᕈᕐᓂᕐᖓᓄᑦ ᑲᑦᓱᖓᐃᓐᓂᖓᓄᓪᓗ 

ᑲᑎᒪᖃᑕᐅᔪᑦ ᐱᕈᖅᐸᓪᓕᐊᑎᑦᓯᓂᖃᖅᓱᓂ ᐃᓘᓐᓈᒍᑦ ᓂᕆᐊᒋᓯᒪᔭᖓᓂᒃ.  

ᐊᐅᓚᓂᐅᔪᑦ ᐱᕈᖅᓴᐃᒍᑏᑦ ᓱᓕᔪᕐᓇᕈᓐᓇᕐᓂᕐᒥᒃ, ᐱᔪᓐᓇᕐᓂᕐᒥᒃ ᐅᔾᔨᕆᓂᕐᒥᒃ ᖁᕕᐊᓇᖅᑑᑦᓱᓂᓗ 

ᐃᓕᓐᓂᐊᕈᑏᑦ ᐃᒪᐃᓕᖓᕘᕈᑎᑕᓖᑦ ᐊᐅᓚᓂᐅᒍᓐᓇᖅᑐᓂᒃ ᐃᓇᑦᓯᒍᑕᐅᓗᑎᒃ ᑲᑎᒪᖃᑕᐅᔪᓂᒃ ᖃᐅᔨᒪᖃᑦᑕᐅᑎᓕᕐᓂᕐᒧᑦ ᐃᒻᒥᓂᓪᓗ 

ᐅᔾᔨᕆᓂᖅᓴᐅᓗᑎᒃ ᐅᖃᖃᑎᒌᑦᓯᐊᕈᓐᓇᕐᓂᕐᒧᑦ ᒪᑐᐃᖔᖅᑐᒥᒃ.  

ᐃᔾᔭᕋᑦᓴᐃᑦ  ᖃᐅᔨᓴᖅᑕᐅᓯᒪᔪᓪᓗ 

ᐊᐅᓚᓂᐅᔪᖅ ᑕᑯᑦᓴᐅᑎᑦᓯᔪᖅ ᖃᑦᓯᒐᓛᓂᒃ ᐃᓄᓐᓂᒃ ᐊᕐᓇᓂᒃ ᐱᓇᓱᐊᒐᓕᓐᓂᒃ ᐃᔾᔭᕋᑦᓴᓂᒃ ᖃᐅᔨᓴᖅᑕᐅᓯᒪᔪᓂᓪᓗ. ᑖᒃᑯᐊ ᐃᑲᔫᑕᐅᔪᑦ 

ᓴᖅᑭᖅᑕᐅᓯᒪᔪᑦ ᖃᑦᓯᒐᓛᓂᒃ ᐱᔾᔪᑎᖃᖅᓱᑎᒃ. ᐃᓄᐃᑦ ᐱᒋᐊᖅᐸᓪᓕᐊᑐᐃᓐᓇᖅᑐᑦ ᐱᓇᓱᐊᕐᕕᒻᒥᓂᒃ, ᐃᓱᒪᒋᔭᖃᑐᐃᓐᓇᑐᓪᓘᓐᓃᑦ, 

ᓴᐱᓕᕈᓐᓇᕐᒪᑕ ᐊᐅᓚᓂᑐᐃᓐᓇᖓᓄᑦ − ᒪᓕᒐᕐᓄᑦ, ᓚᐃᓴᓐᓯᑖᕆᐊᖃᕐᓂᕐᒧᑦ, ᐱᓇᓱᐊᕐᓂᕐᒧᑦ ᐸᕐᓇᐅᑎᓄᑦ, ᑮᓇᐅᔭᓂᒃ ᐊᐅᓚᑦᓯᓂᕐᒧᑦ, 

ᐱᓇᓱᐊᕐᓂᐅᑉ ᐊᑎᖏᓐᓂᒃ, ᐊᓯᖏᓪᓗ. ᐃᔾᔭᕋᑦᓴᐃᑦ ᖃᐅᔨᓴᖅᑕᐅᓯᒪᔪᓪᓗ ᒪᓂᒪᑎᑦᓯᒻᒪᑕ ᑕᑯᑦᓴᐅᑦᓯᐊᖅᑐᓂᒃ ᐃᒪᐃᓕᖓᕘᕈᑎᓂᒃ ᖃᓄᖅ 

ᐊᓯᖏᑦ ᐃᓄᐃᑦ ᐊᕐᓇᐃᑦ ᐱᓗᐊᖅᑐᒥᒃ ᐊᐅᓚᔾᔭᐃᒋᐊᖃᑦᑕᖅᓯᒪᒻᒪᖔᑕ ᐱᓇᓱᐊᕐᕕᒻᒥᓂᒃ ᐊᓂᒍᐃᖃᑦᑕᖅᓯᒪᑦᓱᑎᓪᓗ ᐊᑦᓱᕈᕐᓇᖅᑐᓂᒃ 

ᓵᓐᖓᔭᒥᓂᒃ. ᖃᑦᓯᒐᓛᑦ ᐃᔾᔭᕋᑦᓴᐃᑦ ᖃᐅᔨᓴᖅᑕᐅᓯᒪᔪᓪᓗ ᑲᓇᑕᒥ ᐃᑲᔪᕐᓂᖃᖅᑐᑦ ᐊᑐᐃᓐᓇᐅᑎᑦᓯᓂᒃᑯᑦ ᐊᕕᑦᑐᖅᓯᒪᔪᓂᒃ ᑕᑯᓐᓈᖅᑕᐅᔪᓂᒃ 

ᐱᕕᖃᖅᑎᑕᐅᑦᓱᑎᒃ ᑲᑎᒪᖃᑕᐅᔪᑦ ᓇᐃᐱᑦᓯᒐᓱᐊᕐᓂᕐᒥᒃ ᐃᓄᒻᒥᒃ ᓄᓇᖅᐸᓯᒥᓂᒃ ᑲᑦᓱᖓᐃᒃᑲᓐᓂᕈᑎᑦᓴᒥᓂᒃ. ᐃᒻᒪᖃ ᐊᑑᑎᖃᕐᓂᖅᐸᐅᔪᖅ 

ᑖᒃᑯᓇᓂ ᖃᐅᔨᓴᕐᓂᐅᓯᒪᔪᓂ ᐅᖃᐅᔾᔨᒋᐊᕐᓂᖏᑦ ᐱᓇᓱᐊᕐᕕᓖᑦ ᐊᕐᓇᐃᑦ ᐃᓱᒪᖃᖅᑐᑦ ᓇᒻᒥᓂᖅ ᐊᐅᓚᔾᔭᐃᒋᐊᕐᓂᕐᒥᒃ ᐱᓇᓱᐊᕐᕕᒥᓂᒃ. 

ᑖᒃᑯᐊ ᓇᒻᒥᓂᖅ ᑐᓴᖅᑕᐅᔪᑦ ᓇᓗᓇᐃᖅᓯᒻᒪᑕ ᐊᖅᑯᑕᐅᔪᖅ ᐱᔭᕆᐊᑐᓛᕆᐊᖓ ᐊᒥᓱᓂᒃ ᐊᑦᓱᕈᕐᓇᖅᑐᖃᕐᓗᓂ ᑐᓂᒪᓂᖃᕐᓗᓂᓗ, 

ᑭᓯᐊᓂᑦᑕᐅᖅ ᑲᑦᓱᖓᐃᓐᓂᖃᕐᒥᑦᓱᓂ ᐱᒃᑯᓇᓪᓚᕆᑦᑐᓂᒃ ᐊᑲᕐᕆᓇᖅᑐᓂᓪᓗ ᐱᓯᒪᔪᓂᒃ ᐃᓄᓐᓄᑦ ᓴᖅᑭᖅᑕᐅᔪᓂᒃ ᐱᓇᓱᐊᕐᓂᕐᒥᑎᒍᑦ 

ᐊᑦᓱᕉᑎᖃᕐᓂᒃᑯᓪᓗ.  

ᐊᓚᒡᒐᐃᑎᑦᓯᓂᖅ  ᐅᑭᐅᖅᑕᖅᑐᒥ  / ᖃᓪᓗᓈᓂ  ᑕᓯᐅᖃᑎᒌᓐᓂᕐᒧᑦ  ᐊᐅᓚᓂᐅᑐᐃᓐᓇᕆᐊᓕᒻᒥᒃ   



 

 ᑐᓐᖓᓱᒋᑦ ᑕᓯᐅᖃᑎᒌᓐᓂᕐᒧᑦ: | ᐊᐅᓚᓂᑦᓴᓂᖅ ᐃᓄᓐᓄᑦ ᐊᕐᓇᓄᑦ 

ᐃᓕᓐᓂᐊᕐᓃᑦ ᐃᓗᐊᓐᓂ ᓇᓗᓇᕈᓐᓃᔪᒻᒪᑦ ᐃᓘᓐᓇᒐᓚᑎᒃ ᐊᕐᓇᐃᑦ ᑕᓯᐅᖃᑎᒌᓐᓂᕐᒦᒍᒪᔪᑦ ᐊᑲᕐᕆᔮᕐᓂᖅᓴᐅᒋᐊᖏᑦ ᑲᑎᒪᔪᓂ 

ᐱᓕᕆᖃᑎᒌᓐᓂᒃᑯᑦ ᑕᓯᐅᖃᑎᒌᓐᓂᕐᒥᒃ ᑕᐃᒫᒃ ᐅᖃᐅᓯᐅᓯᒪᒻᒪᑕ ᑕᑉᐱᑲᓂ. ᑭᓯᐊᓂᓕ, ᐱᔪᒪᓂᖅᑕᖃᔪᔪᖅ ᐃᓄᓐᓂᒃ ᐃᑲᔪᕈᒪᓂᕐᒥᒃ 

ᐃᓄᐃᓴᓐᓂᖅᓴᓄᑦ ᐊᕐᓇᓄᑦ ᐱᓕᒻᒪᑦᓯᒪᒌᖅᑐᓄᑦ ᐊᐅᓚᑦᓯᓂᕐᒥᒃ ᓇᒻᒥᓂᖅ ᐱᓇᓱᐊᕐᕕᖃᕐᓂᕐᒥᒃ. ᑖᒃᑯᐊ ᑲᑎᒪᖃᑕᐅᔪᑦ ᑕᓯᐅᖅᑎᖃᕈᒪᔪᔪᑦ 

ᐃᑲᔪᕈᓐᓇᖅᑐᒥᒃ ᐃᓕᓐᓂᐊᖅᑎᑕᐅᒃᑲᓐᓂᕐᓗᑎᒃ ᓯᕗᕙᖅᓯᒪᔪᓂᒃ ᐱᓇᓱᐊᕐᓂᕐᒧᑦ ᐱᔪᓐᓇᕐᓂᐅᔪᓂᒃ. ᐊᒥᓲᓐᖏᒃᑲᓗᐊᖅᑎᓪᓗᒋᑦ ᑕᓯᐅᖅᑐᑦᓴᐃᑦ 

ᐅᑭᐅᖅᑕᖅᑐᒥ ᑕᐃᒪᓐᓇ ᖃᐅᔨᒪᓂᖃᖅᑐᑦ ᐱᔪᒪᓂᖃᖅᑐᓪᓗ, ᐱᕙᓪᓕᐊᑎᑦᓯᓂᖅ ᐊᐅᓚᓂᕐᒥᒃ ᐱᕈᖅᐸᓪᓕᐊᑎᑦᓯᔪᒥᒃ ᐅᑭᐅᖅᑕᖅᑐᒥ 

ᖃᓪᓗᓈᓂ ᑲᓲᒪᖃᑎᒌᓐᓂᕐᒥᒃ ᕿᒥᕐᕈᔭᐅᔪᔪᖅ. ᑖᓐᓇ ᐅᑭᐅᖅᑕᖅᑐᒥ − ᖃᓪᓗᓈᓂ ᐊᑐᑎᓕᐹᓗᒃ ᐱᖃᓯᐅᑎᑦᓱᑎᒃ:  

 

• ᐊᑐᐃᓐᓇᖃᕐᓂᖅ ᐊᒥᓲᓂᖅᓴᓂᒃ ᑕᓯᐅᖅᑐᑦᓴᓂᒃ 

• ᑭᓐᖒᒪᓇᒻᒪᕆᑦᑐᑦ ᐊᒥᓲᓂᖅᓴᐃᑦ ᑕᓯᐅᖅᑏᑦ ᓯᕗᕙᖅᓯᒪᔪᓄᑦ ᓇᒻᒥᓂᕆᔭᐅᔪᓄᑦ ᑮᓇᐅᔭᓕᕆᒍᓐᓇᕐᓂᕐᒧᓪᓗ 

ᐊᐅᓪᓛᖅᑎᑕᐅᒍᓐᓇᖅᓱᑎᒃ ᐃᓄᓐᓄᑦ ᑕᓯᐅᖅᑕᐅᔪᓄᑦ 

• ᐅᖓᓯᓐᓂᖅ ᐃᓱᒫᓗᓐᓇᓐᖏᑦᑐᖅ ᖃᓄᑐᐃᓐᓇᑦᓯᐊᖅ ᑐᓴᐅᒪᖃᑦᑕᐅᑎᓂᖅ ᐊᔪᕐᓇᕈᓐᓃᕐᒪᑦ 

• ᐃᑲᔪᕐᓂᖃᕋᔭᕐᒥᔪᖅ ᑕᓯᐅᖅᑎᐅᔪᖅ ᑕᓯᐅᖅᑕᐅᔪᕐᓗ ᑲᑎᑎᑕᐅᑉᐸᑎᒃ ᓇᔫᑎᓗᑎᒃ ᑲᑎᒪᓂᕐᒧᑦ ᓯᕗᓪᓕᖅᐹᒥ 

ᑲᓲᒪᖃᑎᒌᓕᒻᒪᐸᓪᓕᐊᖁᓪᓗᒋᒃ ᓱᓕᔪᕐᓇᖅᑑᖃᑎᒌᓪᓗᑎᓪᓗ 

• ᓴᓐᖏᓂᖅᓴᐃᑦ ᑲᓲᒪᓂᐅᔪᑦ ᖃᓪᓗᓈᓂ ᐱᓇᓱᐊᕐᕕᓐᓄᑦ ᐃᑲᔪᖅᓯᓂᖅᓴᐅᒐᔭᖅᑐᑦ ᐊᕐᓇᓂᒃ ᐱᕈᖅᐸᓪᓕᐊᑎᑦᓯᒍᒪᔪᓂᒃ ᐱᓇᓱᐊᕐᕕᓐᓂᒃ 

ᖃᓪᓗᓈᓂ.  

 

ᖃᐅᔨᓴᕐᓂᖅ 

ᐊᕐᕌᒍᓂᒃ ᐱᖓᓱᓂᒃ ᐊᐅᓚᓂᖃᕐᓂᖓᑎᒍᑦ ᑕᓯᐅᖅᑎᖃᕐᓂᐅᑉ, ᖃᐅᔨᓴᖃᑎᒌᑦᑐᑦ ᖃᐅᔨᓴᖅᓯᒪᔪᑦ ᐊᐅᓚᓂᐅᓯᒪᔪᒥᒃ ᐊᒻᒪᓗ ᖃᓄᑎᒋ 

ᐊᐅᓚᓂᐅᔪᖅ ᑎᑭᐅᓯᒪᓕᕐᒪᖔᖅ ᑐᕌᒐᕆᓯᒪᔭᒥᓄᑦ. ᓂᕆᐅᒋᔭᐅᔪᖅ ᑭᖑᓪᓕᖅᐹᒥ ᖃᐅᔨᓴᕐᓂᐅᔪᓄᑦ ᐅᓂᒃᑳᑦ ᐱᔭᕇᖅᑕᐅᒐᔭᕆᐸᖏᑦ 

ᑭᖑᓂᑦᓯᐊᖓᒍᑦ ᐱᖓᔪᐊᑦᑕ ᐊᕐᕌᒎᑉ ᐅᐱᕐᖔᖓᓂ 2018.  

ᖃᐅᔨᓴᕐᓂᕐᒧᑦ ᐊᐅᓚᓂᐅᔪᖅ ᐊᕐᕌᒍᒥ ᓯᕗᓪᓕᖅᐹᖓᓂ ᑐᓐᖓᕕᖃᖅᓯᒪᔪᖅ ᕿᒥᕐᕈᔭᐅᓂᖏᓐᓂᒃ ᐊᐅᓚᓂᕐᒧᑦ ᑎᑎᖅᑲᐃᑦ (ᓲᕐᓗ 

ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦᑕ ᑲᑎᒻᒪᐅᑎᒥᓂᖏᑦ ᐊᒻᒪᓗ ᑎᑎᕋᕆᐊᓐᖓᖅᓯᒪᔪᑦ ᑭᓐᖒᒪᒋᔭᐅᔪᓂᒃ ᖃᐅᔨᖅᑕᐅᓯᒪᔪᓂᒃ ᐅᓂᒃᑳᓂ); 

ᐊᐱᖅᓯᕐᓂᐅᔪᑦ ᐊᐅᓚᓂᕐᒧᑦ ᐃᖅᑲᓇᐃᔭᖅᑎᓂᒃ ᐊᒻᒪᓗ ᑐᑭᓯᓂᐊᑲᐃᓐᓇᕐᓂᖅ ᑳᑦᑐᓛᑦᑎᒥᒃ ᖃᐅᔨᓴᖅᑕᐅᓯᒪᔪᑦ ᑭᓐᖒᒪᒋᔭᐅᔪᑦ ᐅᓂᒃᑳᖏᓐᓂᒃ.  

ᑐᕌᒐᕆᔭᐅᔪᖅ ᐊᐅᓚᓂᕐᒧᑦ ᐊᕐᕌᒍᒥ ᓯᕗᓪᓕᖅᐹᒥ ᐱᕙᓪᓕᐊᑎᑦᓯᓂᖅ ᐊᑐᓕᖅᑎᑦᓯᓂᕐᓗ. ᐊᐅᓚᓂᓪᓗᐊᑕᐅᔪᑦ ᑕᐃᑲᓂ ᐊᕐᕌᒍᒥ 

ᐱᖃᓯᐅᔾᔨᔪᑦ:  

• ᓴᖅᑭᓂᖅ ᐊᐅᓚᓂᕐᒧᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂᒃ 

• ᐊᑯᓐᓂᖅᓯᐅᑎᓂᒃ ᑲᑎᒪᖃᑎᖃᕐᓂᖅ ᐊᐅᓚᓂᕐᒧᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂᒃ 

• ᑎᑎᕋᖅᐸᓪᓕᐊᓂᖅ ᑭᓐᖒᒪᒋᔭᐅᔪᓂᒃ ᕿᒥᕐᕈᓂᕐᒧᑦ ᐅᓂᒃᑳᓂᒃ ᐃᑲᔪᖅᑐᖅᑕᐅᓪᓗᑎᒃ ᐊᐱᖅᓱᕐᓂᐅᔪᓄᑦ ᑐᑭᓯᓂᐊᕐᓂᐅᔪᓄᓪᓗ 



 

 ᑐᓐᖓᓱᒋᑦ ᑕᓯᐅᖃᑎᒌᓐᓂᕐᒧᑦ: | ᐊᐅᓚᓂᑦᓴᓂᖅ ᐃᓄᓐᓄᑦ ᐊᕐᓇᓄᑦ 

• ᐱᕈᖅᐸᓪᓕᐊᑎᑦᓯᓂᖅ ᐊᐅᓚᓂᕐᒧᑦ ᐃᑭᐊᖅᑭᕕᒻᒥᒃ 

• ᐊᐅᓚᓂᐅᔪᒧᑦ ᐱᕙᓪᓕᐊᓂᖅ 

ᐊᕐᕌᒍ ᓯᕗᓪᓕᖅᐹᖅ ᑲᔪᓯᑦᓯᐊᔪᒧᖅ ᐊᐅᓚᔾᔭᐃᒋᐊᕈᑕᐅᑦᓱᓂ ᖁᑦᓯᑐᒻᒪᕆᒻᒥᒃ ᐱᔪᒪᓂᖅᓱᑎᑦ ᐊᕐᓇᐃᑦ ᐃᓄᐃᑦ ᑕᓯᐅᖃᑎᒌᓐᓂᕐᒧᑦ 

ᓴᖅᑭᖅᑕᐅᓂᖏᓐᓄᓪᓗ ᖃᑦᓯᒐᓛᑦ ᐱᒻᒪᕆᐅᔪᖅ ᑲᓲᒪᖃᑎᒌᓐᓂᐅᔪᑦ ᑎᒍᒥᐊᖅᑎᓪᓗᐊᑕᕐᓄᑦ ᑎᒥᐅᔪᓄᑦ ᐃᓄᐃᑦ ᓄᓇᖓᓐᓂ. 

ᐱᕙᓪᓕᐊᑎᑕᐅᓂᖓ ᐊᐅᓚᓂᐅᔫᑉ ᑲᔪᓯᕙᓪᓕᐊᑦᓯᐊᖅᑐᐹᓘᔪᔪᖅ ᐊᕐᕌᒍ ᐃᓱᓕᑦᑎᒍ.  

ᐃᓚᖏᑦ ᐊᑦᓱᕈᕐᓇᖅᑐᑦ ᓵᓐᖓᔭᐅᓯᒪᔪᑦ ᐊᑕᐅᓯᑐᐊᕐᒥᒃ ᐆᑦᑐᕋᐅᑎᖃᕈᓐᓇᖅᓯᒪᓂᖏᓐᓄᑦ ᐊᑐᓂᑦ ᐊᕕᑦᑐᖅᓯᒪᔪᓂ, ᐱᔭᕆᐊᑐᓯᒪᔪᖅ 

ᐃᓚᖏᓐᓂ ᑲᑐᔾᔨᖃᑎᒌᓐᓂᖃᕋᓱᐊᖅᓱᓂ ᑎᒥᐅᔪᓂᒃ, ᐊᒻᒪᓗ ᓇᓗᓇᐃᔭᐃᒐᓱᐊᕐᓂᖅ ᑕᓯᐅᖅᑎᖃᕐᓂᕐᒥᒃ ᓄᓇᓕᓐᓄᑦ ᐱᓕᒻᒪᑦᓯᒪᓗᐊᓐᖏᑦᑐᓄᑦ 

ᑕᓯᐅᖅᑎᖃᕐᓂᕐᒨᖓᔪᓄᑦ.  

ᕿᒥᕐᕈᔭᐅᓂᖏᑦ ᐊᐃᑉᐸᖓᓂ ᐊᕐᕌᒍᖓᑕ ᐊᐅᓚᓂᐅᔫᑉ ᐱᓯᒪᓪᓗᐊᑕᖅᑐᖅ ᕿᒥᕐᕈᔭᐅᓂᖏᓐᓂᒃ ᐊᐅᓚᓂᐅᔪᒨᖓᔪᑦ ᑎᑎᖅᑲᐃᑦ; ᐱᓯᒪᔪᑦ 

ᒪᕐᕉᓐᓂᒃ ᐆᑦᑐᕋᐅᑕᐅᑦᓱᑎᒃ ᐃᓕᓐᓂᐊᕐᓂᐅᔫᓐᓂᒃ, ᐊᐱᖅᓱᖅᑕᐅᑦᓱᑎᓪᓗ ᐊᐅᓚᓂᕐᒧᑦ ᐃᖅᑲᓇᐃᔭᖅᑏᑦ.  

ᑎᑭᐅᑎᔭᓪᓗᐊᑕᐅᔪᑦ ᐊᐅᓚᓂᕐᒥ ᐊᐃᑉᐸᖓᓂ ᐊᕐᕌᒎᑉ ᐱᖃᓯᐅᔾᔪᑦ:  

• ᐱᕙᓪᓕᐊᑎᑕᐅᓂᖏᑦ ᑕᓯᐅᖃᑎᒌᓐᓂᕐᒧᑦ ᐊᐅᓚᓂᐅᔪᑦ; ᑲᔪᓯᑎᑦᓯᓂᖅ ᒪᕐᕉᓐᓂᒃ ᐆᑦᑐᕋᐅᑏᓐᓂᒃ ᑲᑎᒪᓂᐅᔫᓐᓂᒃ ᓇᐃᓐᒥ ᐊᒻᒪᓗ 

ᐃᓄᒃᔪᐊᕐᒥ, ᐊᒻᒪᓗ 

• ᐱᕙᓪᓕᐊᑎᑦᓯᓂᖅ ᐃᑭᐊᖅᑭᕕᒻᒥᒃ ᕙᐃᔅᕗᒃᒥᓗ ᑕᑯᑦᓴᐅᑎᑕᐅᓯᒪᑦᓱᑎᒃ ᐊᑦᑐᐊᔪᓄᑦ ᐊᐅᓚᓂᕐᒧᑦ, ᐱᖃᓯᐅᑎᑦᓱᑎᒃ 

ᑐᓴᐅᒪᑎᑦᓯᔾᔪᑏᑦ.  

ᖃᑦᓯᒐᓛᓂᒃ ᓇᓗᓇᐃᖅᑕᐅᓪᓗᐊᑕᖅᑐᖃᔪᔪᖅ ᐃᓕᓐᓂᐊᕐᓂᐅᑉ ᐊᐅᓚᓂᖓᓄᑦ: 

• ᐊᐅᓚᓂᐅᔪᖅ ᑐᕌᒐᖃᖅᓯᒪᒐᓗᐊᖅᓱᓂ ᐊᕐᓇᓂᒃ ᓯᕗᕙᖅᑎᓪᓗᒋᑦ ᐱᓇᓱᐊᕐᓂᖏᑦᑕ ᐊᐅᓚᓂᖏᓐᓂ, ᐅᓪᓗᒥᒧᑦ ᐊᐅᓚᓂᐅᔪᖅ 

ᓂᑦᓰᓯᒪᓗᐊᓐᖑᐊᖅᑐᖅ ᑐᑦᓯᕋᖅᓯᒪᔪᑦ ᓯᕗᓪᓕᖅᐹᖓᓂ ᐊᐅᓚᔾᔭᐸᓪᓕᐊᔪᓂᒃ ᐱᓇᓱᐊᕐᕕᖃᕐᓂᕐᒧᑦ ᐊᐅᓚᓂᕐᒥ.  

• ᕿᒥᕐᕈᔭᐅᑦᓱᑎᒃ ᑲᑎᒪᖃᑕᐅᒍᒪᔪᑦ ᐅᓪᓗᒥᒧᑦ ᑕᑯᑦᓴᐅᑎᑦᓯᓯᒪᔪᑦ ᐊᒥᓱᑦ ᐱᕚᓪᓕᕈᑎᖃᓪᓚᕆᒐᔭᕆᐊᖏᑦ ᐱᓇᓱᐊᕐᓂᕐᒧᑦ 

ᑮᓇᐅᔭᓕᕆᒍᓐᓇᕐᓂᕐᒥᒃ, ᓲᕐᓗ ᐸᐃᑉᐹᓕᕆᒍᓐᓇᕐᓂᕐᒥᒃ ᐱᓇᓱᐊᕐᕕᒻᒧᓪᓗ ᐸᕐᓇᐅᑎᓪᓗᐊᑕᕐᓂᒃ.  

• ᐊᒥᓱᑦ ᑐᓯᐅᖅᑎᖃᕈᒪᔪᑦ ᓇᐃᓐᒥ ᑲᑎᒪᔪᓂ ᒪᑐᐃᖔᑦᓯᐊᔪᔪᑦ ᐊᕕᑦᑐᖅᓯᒪᔪᓂ ᑐᓯᐅᖅᑎᖃᕐᓂᕐᒧᑦ ᐊᖏᖃᑎᒌᓐᓂᕐᒧᑦ. 

ᐃᓕᑉᐹᓪᓕᕈᓐᓇᔭᓐᖒᖅᓱᑎᒃ ᐱᕚᓪᓕᕈᑎᖃᕐᓗᑎᓪᓘᓐᓃᑦ ᐱᓇᓱᐊᓂᕐᒥᒃ ᐱᓕᒻᒪᑦᓯᒪᓂᖏᓐᓂᒃ ᐊᓯᖏᑦᑕ ᐃᓄᐃᑦ ᐊᕕᑦᑐᖅᓯᒪᔪᓂ.  

• ᑕᓯᐅᖅᑕᐅᒍᒪᔪᑦ ᑲᓱᖅᑎᑕᐅᒍᒪᔪᔪᑦ ᐊᖑᑎᓄᑦ ᑕᓯᐅᖅᑐᑦᓴᓄᑦ ‘ᓈᒻᒪᓈᖅᓯᒪᑉᐸᑕ.’ 

• ᐊᑦᓱᕈᕐᓇᓂᖅᓴᐅᓯᒪᔪᖅ ᓂᕆᐅᒋᔭᐅᓯᒪᔪᓂᒃ ᕿᓂᕐᓂᖅ ᑕᓯᐅᖅᑐᑦᓴᓂᒃ ᑕᓯᐅᖅᑕᐅᔪᑦᓴᐃᑦ ᓴᓂᐊᓂ.  

ᐊᐅᓚᓂᐅᔫᑉ ᐊᑐᕐᓂᖓ ᑕᖅᑲᐅᖓ ᑐᓴᕋᑦᓴᓕᕆᔨᓂᒃ ᑐᓴᐅᒪᔭᐅᑎᑦᓯᑦᓱᑎᒃ ᐊᐅᓚᓂᕐᒥᒃ ᐊᑑᑎᖃᖅᓯᒪᔪᑦ ᒪᑯᐊ ᕙᐃᔅᕗᒃ, ᐃᓄᒃᔪᐊᕐᒥ 

ᓂᐅᕕᐊᑦᓴᓕᕆᔩᑦ ᑕᐅᖅᓰᔩᓪᓗ, ᐊᒻᒪᓗ ᓇᐃᓂᒥ ᑐᓴᕋᑦᓴᐃᑦ ᕙᐃᔅᕗᒃᒦᑦᑐᑦ. ᐃᑭᐊᖅᑭᕕᓐᓂᒃ ᕿᒥᕐᕈᔩᑦ ᐅᖃᖅᓯᒪᒻᒥᔪᑦ 280-ᖏᕋᖅᓱᑎᒃ 

ᑕᑯᓂᐊᖅᑕᐅᓯᒪᓂᕋᐃᔪᑦ ᑕᐅᓯᖃᑎᒌᓐᓂᕐᒨᖓᔪᓄᑦ ᐃᓄᓐᓄᑦ ᐊᕐᓇᓄᑦ ᒪᑉᐱᒐᖓᓐᓂ ᐸᐅᒃᑑᑎᒃᑯᑦ ᐃᑭᐊᖅᑭᕕᖓᓐᓂ.  

ᐃᓚᒍᑦᓯᐅᔾᔨᓂᖅ ᑐᓴᖅᑕᐅᔪᓂᒃ ᖃᐅᔨᒪᑎᑦᓯᒍᑕᐅᔪᓂᓪᓗ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᐊᕕᑦᑐᖅᓯᒪᔪᓂᓗ ᑲᑐᔾᔨᖃᑕᐅᔪᓄᑦ, 

ᐊᐅᓚᓂᐅᔪᖅ ᓄᑖᕈᖅᑎᑕᐅᔪᔪᖅ ᐃᓕᓐᓂᐊᕈᑏᓪᓗ “ᑐᓐᖓᓱᒋᑦ ᑕᓯᐅᖃᑎᒌᓐᓂᖏᓐᓄᑦ ᐃᓄᐃᑦ ᐊᕐᓇᐃᑦ” ᓴᖅᑭᖅᑕᐅᔪᔪᖅ 

ᐃᑲᔪᖅᓯᒍᑕᐅᑦᓱᓂ ᐃᓕᓐᓂᐊᕐᓂᕐᒧᑦ ᐊᐅᓚᓂᕐᒥᒃ. ᐃᓚᖏᑦ ᐊᑦᓱᕈᕐᓇᖅᑐᑦ ᓵᓐᖓᔭᐅᓯᒪᔪᑦ ᐱᖃᓯᐅᔾᔨᔪᑦ ᐊᑕᐅᓯᑐᐊᖅ ᐆᑦᑐᕋᐅᑕᐅᓯᒪᔪᖅ 

ᐃᓕᓐᓂᐊᕐᓂᖅ ᐊᐅᓚᓂᖃᕈᓐᓇᔪᒻᒪᑦ ᐊᑐᓂᑦ ᐊᕕᑦᑐᖅᓯᒪᔪᓂ, ᐊᑦᓱᕈᕐᓇᖃᑦᑕᖅᓯᒪᑦᓱᓂᓗ ᑎᑭᐅᑎᒐᓱᐊᕐᓂᖅ ᑲᑐᔾᔨᖃᑕᐅᒍᓐᓇᖅᑐᓄᑦ 

ᑎᒥᐅᔪᓄᑦ ᐃᓚᖓᓂ, ᓇᓗᓇᐃᔭᐃᒐᓱᐊᕐᓂᕐᓗ ᑕᓯᐅᖃᑎᒌᓐᓂᕐᒧᑦ ᐊᐅᓚᕐᓂᒧᑦ ᐊᑐᓂᑦ ᑲᑎᒪᐅᖅᑐᓄᑦ ᐱᓕᒻᒪᑦᓯᐊᓗᐊᓐᖏᑦᑐᓄᑦ 

ᑕᓯᐅᖃᑎᒌᓐᓂᒃᑯᑦ ᐊᐅᓚᓂᐅᔪᓄᑦ.  

ᐃᓘᓐᓈᒍᑦ ᖃᐅᔨᓴᖅᑐᑦ ᖃᐅᔨᓯᒪᔪᑦ ᐊᐅᓚᓂᐅᔪᖅ ᑲᔪᓯᑦᓯᐊᖅᓯᒪᒋᐊᖓ ᑲᓲᓂᐅᔪᓪᓗ ᑭᖑᕐᖓᒍᓪᓗ ᑐᑭᓯᒋᐊᓂᕐᓃᑦ ᐊᐅᓚᓂᖏᑦ 

ᑐᓴᕈᑎᑦᓯᐊᕚᓗᐃᑦ ᐃᑲᔪᕈᑕᐅᑦᓱᑎᓪᓗ ᐃᕕᖅᑎᕆᓂᕐᒧᑦ ᐋᖅᑭᒋᐊᕆᓂᕐᒧᓪᓗ ᐊᐅᓚᓂᐅᒋᐊᓕᒻᒥᒃ. ᖃᐅᔨᓴᖅᑏᑦ ᑲᔪᓯᒍᓐᓇᖅᓯᒪᔪᑦ 

ᖃᐅᔨᓴᖅᓱᑎᒃ ᐊᐅᓚᓂᐅᑉ ᐱᕙᓪᓕᐊᓂᖓᓂᒃ ᓴᖅᑭᖅᑐᓂᓪᓗ, ᐱᓕᕆᖃᑎᖃᑦᓯᐊᖅᓱᑎᒃ ᐊᐅᓚᓂᓕᕆᖃᑎᒌᑦᑐᓂᒃ ᐱᕙᓪᓕᐊᑎᑦᓯᑦᓱᑎᒃ 

ᑖᒃᑯᓇᓐᖓᓪᓗᐊᖅ ᖃᐅᔨᓴᕈᑎᓂᒃ ᐊᐅᓚᓂᕐᒧᑦ ᐆᑦᑐᕋᕐᓂᕐᒧᑦ ᐊᐅᓚᓂᐅᔪᒧᑦ. ᐱᖃᓯᐅᑎᒐᔭᖅᑐᖅ ᑲᑎᖅᓱᐃᓂᖅ ᑐᓴᕋᑦᓴᓂᒃ 

ᐃᓕᓐᓂᐊᕐᓂᖏᑦᑕ ᒥᑦᓵᓄᑦ ᐃᓕᓐᓂᐊᖅᑐᓪᓗ, ᑲᑎᖅᓱᐃᓗᑎᓪᓗ ᑕᑯᓐᓈᖅᑕᒥᓂᒃ, ᓂᕆᐅᒋᔭᐅᔪᓂᒃ ᐃᓕᑦᑕᐅᕚᓪᓕᖅᑐᓂᓪᓗ 

ᐃᓕᓐᓂᐊᑎᑦᓯᔪᓄᑦ. ᐆᑦᑐᕋᕐᓂᕐᒧᑦ ᐃᓕᓐᓂᐊᖃᑕᐅᓯᒪᔪᑦ ᐅᖃᐅᔾᔭᐅᓯᒪᔪᑦ ᖃᐅᔨᓴᕐᓂᖅᑕᖃᖅᓯᒪᒋᐊᖓ ᖃᓄᐃᓕᔭᐅᒐᔭᕆᐊᖏᓪᓗ 

ᓯᕗᓂᑦᑎᓐᓂ ᑐᓴᕆᐊᕐᕕᐅᓗᑎᒃ, ᑲᓱᖅᑎᑦᓯᓃᑦ ᑕᓯᐅᖅᑐᑦᓴᓄᑦ ᐊᐅᓚᔾᔭᒋᐊᖅᑕᐅᓗᑎᒃ.  

ᐱᖓᔪᐊᑦ ᐊᕐᕌᒍ ᖃᐅᔨᓴᕐᓂᐅᔪᒥ ᐃᓱᒪᒋᔭᖃᖃᓯᐅᑎᓂᐊᖅᑐᖅ ᖃᐅᔨᔭᐅᔪᓂᒃ ᐱᖓᔪᐊᓐᓂ ᓯᑕᒪᖓᓂᓗ ᐃᓕᓐᓂᐊᕐᓂᐅᔪᓂ ᐃᓅᕕᒻᒥ 

ᑲᖏᖅᖠᓂᕐᒥᓗ. ᐊᒻᒪᓗ, ᖃᐅᔨᕐᓂᖅᑕᖃᕐᓂᐊᕐᒥᔪᖅ ᐃᓘᓐᓈᒍᑦ ᐊᐅᓚᕐᓂᒥᒃ ᑕᑯᓐᓈᕐᓗᒍ ᐱᕙᓪᓕᐊᓂᐅᓯᒪᔪᖅ, ᐃᓕᓐᓂᐊᖅᑕᐅᔪᓂᒃ 

ᐃᓕᑉᐹᓪᓕᖅᑕᐅᔪᑦ ᖃᓄᕐᓗ ᑐᓴᖅᑕᐅᔪᑦ ᓄᐊᑕᐅᓯᒪᒻᒪᖔᑕ ᑐᓴᖅᑎᑦᓯᒍᑕᐅᓪᓗᑎᓪᓗ ᐱᕙᓪᓕᐊᑎᑕᐅᓂᖏᓐᓄᑦ ᑭᖑᓪᓕᖅᐹᖅᓯᐅᑏᑦ 

ᑕᓯᐅᖃᑎᒌᓐᓂᕐᒧᑦ ᐊᐅᓚᓂᐅᔪᑦ.  

ᑎᑎᕋᖅᓯᒪᓂᖏᑦ  ᐃᓚᒋᔭᒥᓃᑦ 

ᓇᑭᓐᖔᖅᓯᒪᓂᖓ ᐃᓚᒋᔭᐅᔪᑦ 

ᓇᐃᓐ, ᓄᓇᑦᓯᐊᕗᑦ 
ᓵᓐᑎ ᒪᓴᓕᓐ 

ᑐᕋᐃᓯ ᑕᓇᔅᑕᓐ 

ᔭᓂ ᑳᒻᕕᐅᓪ 

ᕇᑕ ᐋᓐ−ᑎᑲᕐ 

ᓰ ᐅᐊᕝ 

ᑖᓇ ᑎᑯᕐ 

ᐋᓐᔨ ᐴᑭᓐᔅ 

ᔫᑎ ᕗᐃᓯ 

ᒍᕋᐃᔅ ᒍᑎ 

ᔮᓂᔅ ᒍᑎ 

ᑰᔾᔪᐊᖅ, ᓄᓇᕕᒃ 
ᓲᓵᓐ ᓯᓈᕐᑦ 

ᕋᐃᑦᓱ 

ᔩᓂ 

ᓯᓐᖠᐊ 

ᕕᒃᑐᐊᕆᐊ 

ᒥᐅᕆ ᐋᓐ 



 

 ᑐᓐᖓᓱᒋᑦ ᑕᓯᐅᖃᑎᒌᓐᓂᕐᒧᑦ: | ᐊᐅᓚᓂᑦᓴᓂᖅ ᐃᓄᓐᓄᑦ ᐊᕐᓇᓄᑦ 

ᑲᖏᖅᖠᓂᖅ, ᓄᓇᕗᑦ 
ᐊᐃᕇᓐ ᑕᓐᑲᓐ 

ᑯᐊᕇᓐ ᑕᕗᕇᔅ 

ᕌᒃᓵᓐ ᕉᑎᒍ 

ᐋᔅᓚᑦ ᑐᓗᒐᖅ 

ᓕᐊ ᑲᐃᓕᓐ 

ᑯᕆᔅᑕ ᔭᕙᑦᔅᑭ 

ᓗᐊᕋ ᒪᑲᓐᔨ 

ᐋᓐᔨ ᐴᕐᑭᓐᔅ 

ᓕᓐ ᕋᑦ 

ᒍᕋᑎ ᖃᑯᑦᑎᓐᓂᒃ 

ᑐᕇᓯ ᑐᖏᓕᒃ 

ᐊᒪᓕ ᕕᐅᕐᑦᓵᓕ 

ᕗᕌᓂᑲ ᑲᓇᓕ 

ᐃᓅᕕᒃ, ᐃᓄᕕᐊᓗᐃᑦ 
ᑖᓇ ᑭᓲᓐ 

ᓗᐊᕐᓇ ᐃᓚᐃᐊᔅ] 

ᔪᐃ ᐆᓂᐅᓪ] 

ᑮᑦ ᓯᓅ 

ᕚᒻᕕ ᐊᓄᔅ 

ᑭᓕᐅᕋ ᐃᓚᐃᐊᔅ−ᓯᒥᖦ 

 

 

 

ᐅᖃᐅᔾᔨᒋᐊᖅᑏᑦ  ᑲᑎᒪᔨᕋᓛᖏᑦ 

ᑎᒥᐅᔪᖅ ᐊᑎᖓ ᓄᓇ 

ᐃᓄᕕᐊᓗᐃᑦ ᑯᐊᐳᕇᓴᖓᑦ ᒫᕕᔅ ᔭᐃᑯᕝᓴᓐ ᐃᓅᕕᒃ, ᐃᓄᕕᐊᓗᐃᑦ 

ᑲᓇᑕ−ᓄᓇᕗᑦ ᐱᓇᓱᐊᕐᕕᓕᕆᓂᖅ ᓯᐊᕋ ᒪᓐᓂᐊᐱᒃ ᐃᖃᓗᐃᑦ, ᓄᓇᕗᑦ 

ᕼᐋᒻᒪᓚᒃᑯᖏᑦ ᐊᕐᕕᐊᑦ ᒥᓯᐅᓪ ᒪᓚ  ᐊᕐᕕᐊᑦ, ᓄᓇᕗᑦ 

ᓄᓇᑦᓯᐊᕗᑦ ᒐᕙᒪᒃᑯᖏᑦ ᒫᓕ ᓯᕙᒃ ᓇᐃᓐ, ᓄᓇᑦᓯᐊᕗᑦ 

ᐊᕙᑕ ᖃᐅᔨᓴᖅᑏᑦ 

ᓱᓇᑐᐃᓐᓇᓕᕆᔩᓪᓗ 

ᑯᕆᔅᑏᓐ ᓇᑯᓚᒃ  ᑰᔾᔪᐊᖅ, ᓄᓇᕕᒃ 

